
1. Siulequt aamma inernilius-
saq  

Kiffartuussinermik isumaqatigiissusiornermut atatillugu suleriaatsimik 
misissuisitsineq Kukkunersiuinermut Ataatsimiititaliap 
innersuussuteqarneranik tunngaveqarpoq. Taamaattumik Deloittemit 
nalunaarusiaq Kukkunersiuinermut Ataatsimiititaliamut tunniunneqarpoq. 
Nalunaarusiami pineqarpoq Aningaasanut inatsimmi konto pingaarneq 
72.20.05 Ilaasunik angallassinermut tapiissutit 

Nalunaarusiap allaqqaarneqarnera Kommunimut, Nunaqarfinnut, Isorliunerusunut, 

Attaveqatigiinnermut Ineqarnermullu Naalakkersuisoqarfimmut saqqummiunneqaqqaarpoq, 

tassannga oqaaseqaatit nalunaarusiami ersersinneqarput.  

Nalunaarusiap matuma imaraa, Kalaallit Nunaanni inunnik angallassinermi avataanit 

pisinniartarfinnik kiffartuussinermik isumaqatigiissutinik isumaqatigiinniarnermik ingerlatsineq. 

Misissuinerup imaraa isumaqatigiissutit atulersinneqartut suliarineqarneranni ingerlatseriaaseq, 

taakkununnga ilanngullugit inatsisit aamma malittarisassat malinneqarsimanerat aamma 

ingerlatseriaatsip atorneqartup naleqquttuunera.  

Piffissami misissuiffigineqartumi Naalakkersuisunut ilaasortat uku ilaasunik angallassinermut tapit 

pillugit akisussaasuupput:  

• Knud Kristiansen: december 2014 - november 2016 

• Martha Lund Olsen: november 2016 - januar 2017 

• Mute B. Egede: januar 2017 - april 2017 

• Erik Jensen: april 2017 -  

Kiffartuussinermik isumaqatigiissutit aamma tassunga tapiissutit siunertaraat, innuttaasut, 

ingerlatsiviit angalasullu allat ilaasunik angallassisunik periarfissaqartinneqarnissaat. Tapiissutit 

sumiiffinnut tunniunneqartarput periutsit pingaarnerit pingasut tunngavigalugit: 1) angallassinermi 

allanik periarfissanngippat, 2) akigititaasussat pissutigalugit amerlanerit angalasinnaanerannut 

periarfissaqassanngippat aamma 3) angalanissamut periarfissat akuerineqarsinnaanngitsumik 

appasissuseqassappata.  

Kukkunersiuinermut Ataatsimiititaliap Deloitte qinnuigaa, Nunap Kukkunersiuisuattut inissisimanini 

tunngavigalugu, itisiliilluni ingerlatsinermik kukkunersiuinermik ingerlatseqqullugu ilaasunik 

angallassineq pillugu kiffartuussinermik isumaqatigiissutit suliarineqarneranni suliamik 

ingerlatsisimaneq pillugu.  

Itisiliilluni ingerlatsinermik kukkunersiuinerup siunertaraa, suliamik ingerlatsisimanermik 

qulaajaaneq aamma neqeroortitsinermik malittarisassat aamma isumaqatigiinniarsinnaatitaassutsip 

eqquutinneqarsimaneranik tunngavissalimmik naliineq, kiisalu suliniutissanik naapertuuttunik 

innersuussuteqarneq, taamaaliornikkut unioqqutitsinernik paasisaqartoqassagaluarpat 

taamaattunik pisoqaqqeqqunagu.  

Taamaattoq misissuinermi siunertaasimanngilaq akisussaasumik- aamma pisuusuteqartunik 

takunninniassalluni, aamma/imaluunniit ilaasunik angallassinerit pillugit aaqqiissutaasut 

soqutigisallit assigiinngitsut pisariaqartitaat kissaataallu aallaavigalugit naleqquttuunnerannik 

naliliissalluni. 

1.1. Inerniliussaq aamma innersuussutit 
Deloittemit itisiliilluni ingerlatsinermik kukkunersiuineq ingerlanneqarpoq, 2016-imi ilaasunik 

angallassineq pillugu kiffartuussinermik isumaqatigiissutinik suliamik ingerlatsisimaneq pillugu. 

Ingerlatsinermik kukkunersiuinermi suliami piumasaqaatitigut annikitsumik kukkusoqarsimanera 

paasinarpoq, taamaattoq naliliisoqarpoq, tamanna ilaasunik angallassisussatut angalatitsisunik 

toqqaanermut sunniuteqanngitsoq. 

Misissuinerup aamma paasinarsisippaa, angallassinermi suliassanik neqeroortitsinermi suliassat 

ilaat aamma ingerlatseriaatsit ilaat, taakkununnga ilanngullugit isumaqatigiinniarsinnaatitsissut 

aamma isumaqatigiinniarnerup inerneranik tusarniaatitsineq, naapertuunnerusumik aaqqissuun-

neqarsinnaasimagaluartoq passunneqarlunilu.  

Itisiliilluni ingerlatsinermik kukkunersiuineq tunuliaqutaralugu Deloittemit tamakkiisumik innersuus-

sutigineqassaaq, siunissami ilaasunik angallassinermi kiffartuussinermik isumaqatigiissutinik nu-

taanik suliaqarnermi, Naalakkersuisuni aamma Aningaasaqarnermut Akileraartarnermullu Ataatsi-

miititaliami isumaqatigiinniarsinnaatitsissummik politikkikkut suliarineqarnissaanut piffissamik 

naammaginartumik sivisussusilimmik atugassaqartitsisarnissaq.  

Isumaqatigiinniarsinnaatitsissutip imarisai annikissimapput, tamatuma kinguneranik isumaqatigiin-

niarnerni politikkikkut pingaarnersiukkat erseqqinngitsumik ukkatarineqarput - aamma taamaat-

tumik angusat politikkikkut tapersersorneqarnerat amigaataallutik.  

Piffissaliisoqartassaaq taamaaliornikkut Kommunimut, Nunaqarfinnut, Isorliunerusunut, 

Attaveqatigiinnermut Ineqarnermullu Naalakkersuisoq aamma taassuma naalakkersuisoqarfiata 

Naalakkersuisut aamma Aningaasaqarnermut Akileraartarnermullu Ataatsimiititaliamit 

akuersissutigineqartumik ingerlaavartumik isumaqatigiinniarsinnaatitsissummik 

naleqqussaasinnaanerat qulakkeerneqartaqqullugu, taamatullu politikkikkut pingaarnersiukkat 

isumaqatigiinniarnerni atorneqarsinnaaqqullugit. Tamassuma kingunerisinnaammagu 

isumaqatigiinniarnerni angusaasup annermik politikkikkut akuersaarneqarsinnaaneranik 

qulakkeerinninneq.  

1.1.1. Ingerlatsineq 

2016-imi angallassinermik kiffartuussinermik isumaqatigiissutit politikkikkut akuersissutigineqartar-

nerat ukiut siuliini periuserineqartartumit allannguuteqarpoq. Maanna isumaqatigiinniarsinnaatitsis-

sut politikkikkut akuersissutigineqartussanngorpoq, siornatigut isumaqatigiinniarnermi angusaq 

akuersissutigineqartussaasartoq. 



5 Itisiliilluni ingerlats kukkunersiuineq Ilaasunik angallassinermik kiffartuussinermik isumaqatigiissusiat

Periutsikkut nutaakkut qulakkeerneqassaaq, siusissukkut politikkikkut sunniuteqarsinnaaneq 

aamma allaffissorneq eqaannerusumik periarfissinneqarnera, angalatitsisunik isumaqatigiinniarsin-

naatitsissutip iluani kiffartuussinerup isumaqatigiinniassutigineqarsinnaaneranut.  

Figur 1 - 2016-imi ilaasunik angallassineq pillugu kiffartuussinermik isumaqatigiissusior-
nermi periuseq  

1.1.2. Ilaasunik angallassinermi tapiissutinik allaffissorneq 

Periuseq nutaaq allaffissornermut taamatullu politikkikkut sulinermut piumasaqaatinik annernik nas-

sataqarpoq. Politikkikkut sulineq siuariartillugu periusissiap piareersarnissaanut allaffissorneq 

akisussaaffeqalersarpoq, tassannga isumaqatigiinniarsinnaatitsissutsip imassavii qulakkeerneqas-

sagamik.  

Isumaqatigiinniarsinnaatitsissutsip imarisariaqarpai ilaasunik angallassinermi politikkikkut pingaar-

nersiukkat, tassunga ilanngullugu kiffartuussinerup qaffasissusissaatut piumasaqaatit, pitsaas-

suseq, billitsit akissaat taamatullu tapiissutitut sinaakkusiussassat. Taamaattumik pingaaruteqar-

poq, isumaqatigiinniarsinnaatitsissut atorlugu politikkikkut uuttuutit pingaartinneqartut allaffissorner-

mut erseqqissumik nalunaarutigineqarnissaat. 

Suliami pineqartumi Ineqarnermut, Sanaartornermut, Attaveqatigiinnermullu Naalakkersuisup isu-

maqatigiinniarsinnaatitsissutsip imarisaanut naleqquttumik naammaattuuneranik qulakkeerinnissi-

manngilaq, tassa politikkikkut pingaarnersiukkanut aamma tuniniaavinnik oqaloqateqarnermit paa-

sissutissanut tarrarsuunnani. Angusat imaalillutik, isumaqatigiinniarsinnaatitsissut imarisamigut an-

nikitsoq Naalakkersuisunit atuutsinneqalerpoq aamma Aningaasaqarnermut Akileraartarnermullu 

Ataatsimiititaliamit akuersissutigineqartoq. 

Taamaattoq isumaqatigiinniarsinnaatitsissut aqqutigalugu Ineqarnermut, Sanaartornermut, 

Attaveqatigiinnermullu Naalakkersuisoqarfik politikkikkut pingaarnersiuinernik pisariaqartunik pis-

sarsisimanngilaq isumaqatigiinniarnernik naleqquttumik ingerlatsinermi atorneqartussanik. 



6 Itisiliilluni ingerlats kukkunersiuineq Ilaasunik angallassinermik kiffartuussinermik isumaqatigiissusiat

Figur 2 - Kiffartuussinermik isumaqatigiissutit isumaqatigiinniarnermik ingerlatsiffigineqar-
neranni politikkikkut pingaarnersiukkat qulakkeerneqarnissaannut eqaatsumik aal-
laaveqarneq 

Naleqqussimassagaluarpoq Naalakkersuinut ilaasortap isumaqatigiinniarsinnaatitsissut ingerlaa-

vartumik naleqqussartarsimasuuppagu, politikkikkut pingaarnersiukkat allannguuteqarnerannut er-

siuteqartoqartillugu. 

Tamanna ass. pivoq, meeqqanut- aamma soraarnerussutisialinnut akikillitaasartup atuutsinneqaan-

narnissaanik Naalakkersuisut kissaateqarlutik oqaaseqarmata. Tassani Naalakkersuisunut 

saqqummiussassaq suliarineqarpoq, isumaqatigiinniarsinnaatitsissutip allanngortinneqarnera 

aamma ilassutitut aningaasaliissutissanut qinnuteqaat. Naalakkersuisunit isumaqatigiinniarsin-

naatitsissut allannguuteqartoq ilassutitut aningaasaliissutissamik ilallugu Aningaasaqarnermut Aki-

leraartarnermullu Ataatsimiititaliamut akuerineqartussanngorlugit nassiunneqarput. Periuseq 

taanna atorlugu politikkikkut pingaarnersiukkat nutaat eqqarsaatigineqarput taakkualu aallaavi-

galugit isumaqatigiinniarnerit naleqqussarneqarlutik.  

Periuseq assingusoq atorneqarsimasinnaagaluarpoq, isumaqatigiinniarnermi angusaq pillugu Anin-

gaasaqarnermut Akileraartarnermullu Ataatsimiititaliaq tusarniaaffigineqarmat. 

Aningaasaqarnermut Akileraartarnermullu Ataatsimiititaliamit kiffartuussinermik isumaqatigiissutini 

kiffartuussinerup qaffasissusia ernumatigineqarpoq. Ataatsimiititaliamit ilaatigut akuerineqarsin-

naanngilaq, kinguaattoortoqartillugu ilaasut apuuffissamut angallanneqarnissaannut qularnave-

eqqutaasup annaaneqarnissaa. Taassuma saniatigut ataatsimiititamit ernumassutigineqarpoq an-

gallassisut akornanni nassatanik passussineq kiisalu umiarsuakkut angalasussanngornerni kif-

fartuussinerup ajorseriaateqarsinnaanera.  

Ataatsimiititaliap oqaaseqaatai tunngavigalugit Naalakkersuisunut ilaasortaq allannguutit pillugit 

Naalakkersuisunut saqqummiussassamik nutaamik isumaqatigiinniarsinnaassutsimik nutartikka-

mik, ilassutitut aningaasaliissutissatut qinnuteqaammik ilalimmik suliaqarsimasinnaagaluarpoq, 

Naalakkersuisut Aningaasaqarnermut Akileraartarnermullu Ataatsimiititaliamut nassiussisimasin-

naagaluarpoq, taamaaliornikkut politikkikkut pingaarnersiukkat nutaat isumaqatigiinniarnerni 

ilanngunneqarsinnaasimagaluarlutik.  

Taamaattoq angalatitsisoqatigiinnik isumaqatigiinniarnerit naammassineqarnissaat toqqarneqarpoq 

ataatsimiititaliap ernumassutai naammattumik annertussusillit ilanngunnagit. Inernera tassaavoq, 

kiffartuussinerup qaffasissusia pillugu politikkikkut annertuumik naammagisimaarinninnginneq 

aamma kiffartuussinermik isumaqatigiissutit atorunnaarsinneqarnissaat oqallisaavoq imaluunniit 

ilassutitut isumaqatigiissutinik taperlugit kiffartuussineq qaffaqquneqarluni.  

Politikkikkut annertuumik naammagittaalliortoqarnera tunuliaqutaralugu, Kommunimut, 

Nunaqarfinnut, Isorliunerusunut, Attaveqatigiinnermut Ineqarnermullu Naalakkersuisoq Naalak-

kersuisunit akuerineqarpoq ilassutitut isumaqatigiissuteqarsinnaasoq. Ilassutitut isumaqatigiissutit 

soorunami taamaallaat angalatsitsisoqatigiit killilimmik amerlassusillit akornanni isumaqatigiissutigi-

neqarsinnaapput, taamaattumik naalakkersuisoqarfik isumaqatigiinniarnerni pitsaannginnerusumik 

inissisimalluni.  

1.1.3. Ilaasunik angallasineq pillugu kiffartuussinermik isu-
maqatigiissutit  

Ilaasunik angallassinermik kiffartuussinermik isumaqatigiissuteqarniarnermik ingerlatsinissamut pi-

areersarnermi piffissamik naammattumik atugassaqartitsinissaq pingaaruteqarpoq, taamaaliornik-

kut angalatitsisut angallannermik suliassamik pilersaarusiorsinnaaqqullugit ilaasussallu angalanis-

saminnik pilersaarusiorsinnaaqqullugit. Taassuma saniatigut neqeroortitsinermut aamma isu-

maqatigiinniarnernut piffissaliisoqassaaq, kiisalu politikkikkut pingaarnersiuinermit aallaaveqartunik 

allannguutaasinnaasut ilanngunneqarlutik. Neqeroortitsineq aamma isumaqatigiinniarnerit sioq-

qullugit, aallartinnginnermi pingaaruteqarpoq erseqqissumik ilisimassallugu, angallassinermik suli-

assat suut suliarineqassanersut aamma killiliussat suut naammassineqaqqaartariaqarnersut sulias-

sap naammaginartumik ingerlanneqarsinnaanera pillugu nalunaaruteqarnissami.  

Tamakkua tamaasa katillugit Deloittemit nalilerneqarpoq, kiffartuussinermik isumaqatigiissutinik nu-

taanik pilersitsiniarnermi ukiut 1½-2 atorneqartariaqartut.  

2016-imi kiffartuussinermik isumaqatigiissutit suliarineqarnerannut atatillugu, isumaqatigiinniarsin-

naatitaassutsip politikkikkut suliarineqarnissaanut imaluunniit Aningaasaqarnermut Akileraartarner-

mullu Ataatsimiititaliap tusarniaaffigineqarneranut, piffissamik naammattumik inissiisoqarsimanngit-

soq, tamatuma nassataanik angalatitsisut ingerlatsinissaminnut pilersaarusiornerat aamma angala-

sussat angalanissaminnik pilersaarusiornissamut periarfissaat annertuumik millisinneqarput. 

Taamaattumik Deloittemit innersuussutigineqassaaq, siunissami kiffartuussinermik isumaqatigiis-

sutinik neqeroortitsinerni ingerlatsinissamut pilersaarusiorneq pitsaanerusoq qulakkeerneqassasoq, 

tassunga ilanngullugu, isumaqatigiinniarnissap immikkoortuini ataasiakkaani naammattumik piffis-

saliisoqartassasoq, aamma isumaqatigiinniarnerup immikkoortortai ima pilersaarusiorneqartassa-

sut, immikkoortuni sulinerup ilumut pissarsiffigineqarsinnaanera qulakkeerneqarluni, taassuma sa-

niatigut isumaqatigiinniarsinnaatitaassut isumaqatigiinniarnernut atatillugu imaluunniit tusarniaaner-

mut atatillugu aaqqissuunneqarsinnaasaqqullugu.  

ID Fase
2019

Q1 Q2

1 Dialog med markedet

2 Godkendelse af Forhandlingsmandat

3 Udbud og forhandlinger

4 Høring over forhandlingsresultat

Kontraktindgåelse

6 Planlægning af drift og rejser

7 Driftstart

5

2020

Q3 Q4 Q1 Q2 Q3 Q4

Figur 3 – Siunissami kiffartuussinermik isumaqatigiissutinik pilersitsinermi periusissiaq 

Taamatuttaaq naleqquttuussaaq periutsimi immikkoortut pingasut pilersaarutigineqartutut tulleri-

iaanneqartarpata, immikkoortumut siusinnerusukkut ingerlanneqartumut ingerlatseqqinnissaq peri-

arfissaqarluni, ass. isumaqatigiinniarsinnaassutaasoq aaqqissuussiffigineqassagaluarpat.  

Ineqarnermut, Sanaartornermut Attaveqatigiinnermullu Naalakkersuisoqarfik tuniniaavimmik 

oqaloqateqarnermik, neqeroortitsinermik aamma neqerooruteqartitsinermik ingerlatsivoq aamma 

isumaqatigiinniarnernik aallartitsivoq, Naalakkersuisunit suli isumaqatigiinniarsinnaatitsissut 

tunniunneqanngitsoq aamma Aningaasaqarnermut Akileraartarnermullu Ataatsimiititaliap 

isumaqatigiinniarsinnaatitsissummik akuersissuteqarnerat sioqqullugu. Qularnanngilaq 

ingerlatsineq pitsaanerusoq qulakkeerneqarsinnaasimassagaluartoq, tuniniaavinnit 

oqaloqateqarnernit paasisat ilaasunik angallassineq pillugu politikkikkut takorluukkanut 

ilanngullugit, annermik isumaqatigiinniarsinnaassutsimik ilusiliinermi atorneqarsimasuuppata, 

taassuma ilaatigut imaralugu, neqerooruteqarneq aamma isumaqatigiinniarnerit aallartinnerat 

sioqqullugu neqeroortitsinermit atortut.  

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfiup angalatitsisut isumaqatigiissuteqarfigai kiffartuussinermik isumaqatigiissutit 

sivitsorneqarsinnaanerannut periarfissaqarsinnaanera Aningaasanut inatsit naapertorlugu ukiumik 

ataatsimik sivitsuisinnaaneq qaangerlugu. Taamaattoq naalakkersuisoqarfik taamaaliornermini isu-

maqatigiinniarsinnaassutsimik imaluunniit Aningaasanut inatsimmi sinaakkusiussamik qaangiisi-

manngilaq, ukioq ataaseq qaangerlugu sivitsuiniarneq Inatsisartunit imaluunniit Aningaasaqarner-

mut Akileraartarnermullu Ataatsimiititaliamit akuersissutigineqaqqaartussaammat.  

Isumaqatigiinniarnerit naammassineqarnerisa kingorna kiffartuussinerup qaffasissusia pillugu poli-

tikkikkut kissaatigineqartunik piviusunngortitsiniarnermi, Kommunimut, Nunaqarfinnut, 

Isorliunerusunut, Attaveqatigiinnermut Ineqarnermullu Naalakkersuisoqarfik ilassutitut isu-

maqatigiissutinik arlalinnik ilanngussaqarpoq. Naalakkersuisoqarfimmit eqqortumik nalilerneqarpoq 

ilassutitut isumaqatigiissutit neqeroortussaatitaanermik pisussaaffiup iluaniinngitsut, kiffartuussiner-

mik isumaqatigiissutit assigalugit.  

Maluginiarneqarportaaq, suliassiisoq isumaqatigiinniarnermi pitsaasumik inissinneqassanngitsoq, 

tapiissutitut kiffartuussineq pillugu isumaqatigiissut neqeroortumit ataasiinnarmit neqeroorutigi-

neqarsinnaasoq neqeroorutitsinermik ingerlatsiffigineqassappat. Pissutsini taamaattuni iluanaaru-

tissaqarneruvoq angalatitsisumik suliassamik ingerlatsinissamut periarfissaqartumik isumaqatigiin-

niarnermik aallartitsinissaq.  

Ilaasunik angallassinermi kiffartuussinerup qaffanneqarnissaanut ilassutitut isumaqatigiissutinut 

atatillugu aningaasatigut atugassarititaasut, ukiumut 122,9 mio.kr.-init ukiumut 142,7 mio.kr.-inut 

qaffanneqarput. Taamaaliornikkut angallassinermik suliassat neqeroortitsinermik ingerlatsiffiusima-

sut, maanna malunnaatilimmik allannguuteqarsimalerput.  

Ilassutitut isumaqatigiissutinik pilersitsinermik ingerlatsineq neqeroortitsinermi neqerooruteqartunut 

erseqqissuusimanngilaq, manna eqqarsaatigalugu, neqeroortitsinermi atortussat pillugit sulias-

siisoq piumasaqaatinik allanngortitsisinnaammat, taamaaliornikkut neqerooruteqartut tamarmik pi-

umasaqaatinik nutaanik nassinneqarsinnaagatik, tamannalu tunngavigalugu neqeroortut allat 

neqeroortitsinermik ingerlatsinermut aamma naalakkersuisoqarfimmut tunngavissalimmik isornar-

torsiuisinnaallutik.  

Pisumi pineqartumi isumaqatigiissutaareersut atorunnaarsinneqarnerat aamma isumaqatigiissutis-

sanik nutaanik neqeroortitsinissaq piviusunngorsimasinnaanngilaq. Naalakkersuisoqarfimmut anin-

gaasatigut annertuumik kinguneqarsinnaammat angallassisunit isumaqatigiissuteqarfigineqare-

ersunit taarsiiffigineqarnissamik piumasaqaatitigut, kiisalu kiffartuussinermik isumaqatigiissutinut 

nutaanut ilaasunik angallassinermut tapiissutinut aningaasartuutaannik nutaanik. Tassunga ilann-

gullugu isumaqatigiissutit atorunnaarsinneqarnissaannut eqqarsaatersuuteqarnerup nalaani piffis-

saq eqqarsaatigigaanni, angallassisunik nutaanik januaarip aallaqqaataani 2017 ingerlatsinissamut 

piareersimasinnaasunik isumaqatigiissusiornissaq piviusunngorsimasinnaannaanavianngilaq. 

Taamaakkaluartoq kiffartuussinermik isumaqatigiissutit allaqqaarneqarnerisa tusarniaatitsissutigi-

neqarneranni Naalakkersuisunut ilaasortaq aamma naalakkersuisoqarfik politikkikkut pisunik 

naleqqiussisimanngereernerat aamma isumaqatigiinniarsinnaassutsimik allannguuteqarsimasumik 

suliamik saqqummiussinnginnerat naleqqutinngilaq, taassuminnga Naalakkersuisunit Anin-

gaasaqarnermut Akileraartarnermullu Ataatsimiititaliamit akuerineqarluni atulersinneqarsimassa-

galuarpoq. Aningaasanut Inatsimmi sinaakkutissat allanngortinneqartariaqarnerat pisariaqartin-

neqarnerannik isummertoqarsimappat, tassunga ilanngullugit aningaasaliissutit imaluunniit isu-

maqatigiissutit sivisussusiisa allanngortariaqarnerat, ilassutitut aningaasaliissutinik qin-

nuteqaammik suliaqartoqarsimassagaluarpoq taanna Naalakkersuisunut saqqummiunneqarluni 

kingorna Naalakkersuisunit Aningaasaqarnermut Akileraartarnermullu Ataatsimiititaliamut akueri-

neqartussanngorlugu nassiunneqassalluni.  

1.2. Tunuliaqutaq 
2016-imi ilassutitut aningaasaliissuteqarnissamut inatsisissatut siunnersuummik suliaqarnermi, 

Aningaasaqarnermut Akileraartarnermullu Ataatsimiititaliamit Naalakkersuisut sakkortuumik 

isornartorsiorneqarput, ilaasunik angallassinermik kiffartuussinermik isumaqatigiissuteqarsimanerat 

pillugit.  

Isornartorsiuinermi Aningaasaqarnermut Akileraartarnermullu Ataatsimiititaliap isumaqatigiissutinik 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfiup suliarisimasaanik misissuisimanera tunuliaqutaavoq, isumaqatigiissuteqarfi-

gineqartut tassaallutik angalatitsisut Air Greenland A/S, Disko Line A/S aamma Norlandair ehf. 

Aningaasaqarnermut Akileraartarnermullu Ataatsimiititaliap kiffartuussinermik isumaqatigiissutinik 

misissuinermi kingorna nalilerpaa, kiffartuussinermut isumaqatigiissutinut piffissarititaasoq qaan-

gerneqarsimasoq taamatullu isumaqatigiissutit sivitsorneqarnissaannut piffissarititamik qaan-

giisoqarsimasoq, taakkua Kommunimut, Nunaqarfinnut, Isorliunerusunut, Attaveqatigiinnermut 

Ineqarnermullu Naalakkersuisoqarfiup angalatitsisunik isumaqatigiissuteqarfigisimasaannut 

tunngasut. 

Aningaasaqarnermut Akileraartarnermullu Ataatsimiititaliap aamma nalilerpaa, isumaqatigiinniarsin-

naatitsissut qaangerneqarsimasoq, Aningaasaqarnermut Akileraartarnermullu Ataatsimiititaliaq 

Naalakkersuisunit siunersiuinermik ingerlatseqqaaratik suliarisimasaat.  

Figur 4 - Ilaasunik angallassineq pillugu kiffartuussinermik isumaqatigiissutit suliarineqar-
neranni piffissat pingaarnerit  

Aningaasaqarnermut Akileraartarnermullu Ataatsimiititaliap isornartorsiuinerata siorna, ukiakkut 

2015 aallartittunik pisoqarpoq, Kommunimut, Nunaqarfinnut, Isorliunerusunut, Attaveqatigiinnermut 

Ineqarnermullu Naalakkersuisoqarfik ilaasunik angallassinermik suliassamik neqeroortitsinissaq 

siunertaralugu angalatitsisuusinnaasunik oqaloqateqarnernik ingerlatsiffiulluni.  

Tuniniaasunik oqaloqateqarneq tunuliaqutaralugu Kommunimut, Nunaqarfinnut, Isorliunerusunut, 

Attaveqatigiinnermut Ineqarnermullu Naalakkersuisoqarfik ilaasunik angallassinissamik suliassaq 

ulloq apriilip 1.-at 2016 neqeroorutigaa. Angalatitsisut neqeroorummik saqqummiussinerisa 

kingorna, angalatitsisunik isumaqatigiinniarnerit aallartinneqarput Kalaallit Nunaannut 

aaqqiissutissaq aningaasatigut iluanaarutissaqarfiunerpaaq nassaariumallugu.  

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfiup ukiakkut 2016, Kalaallit Nunaanni ilaasunik angallassinermik suliassat pil-

lugit Air Greenland A/S, Disko Line A/S aamma Norlandair ehf, isumaqatigiissuteqarfigai.  

Kingorna politikkikkut oqallinneq pivoq, ilaasunik angallassinerni isumaqatigiissutini kiffartuussine-

rup qaffasissusiata qanoq naammatigineranut tunngasoq. Oqallinneq tamanna tunuliaqutaralugu 

aalajangiunneqarpoq, angalatitsisunik ilassutitut isumaqatigiissutit pilersinneqassasut kiffartuussi-

neq qaffariaateqarsinnaaqqullugu. Ilassutitut isumaqatigiissutit taakkua decemberimi 2016 isu-

maqatigiissutigineqarput aamma januaarip 1.-anni 2017 kiffartuussinermik isumaqatigiissutit atuut-

sinneqalernerannut atatillugu ilanngunneqarlutik.  

1.2.1.1. Siornatigut kiffartuussinermik isumaqatigiissutinik neqeroortitsineq 

Siornatigut ilaasunik angallassinermik kiffartuussinermik isumaqatigiissutit atuuttut piffissami 2006-

imit 2010-p tungaanut atuutsinneqarput. Isumaqatigiissutaasup piffissarititaata naajartornerani 

tassa 2010-p naanerani, isumaqatigiissutit nutaat pilersinneqarsimanngillat. Piffissami 2010-p 

kingorna 2017 tikillugu isumaqatigiissutit atuuttut arlaleriartarlutik sivitsorneqartarsimapput, 

taamaaliornikkut ilassutitut tapiissummik pisariaqartitsinerup qaffakkiartorneranik nassataqarluni.  

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfiup 2014-ip ingerlanerani ilaasunik angallassinermik kiffartuussinermik isu-

maqatigiissutit pillugit neqeroortitsinermik ingerlatsivoq. Isumaqatigiissutissat isumaqatigiinniarner-

mik ingerlatsiffigineqarnerat naammassisimavoq aamma politikkikkut akuersissutigineqarnissaat 

kisiat amigaataalluni, angalatitsisut peqatigalugit naggataarutaasumik isumaqatigiissutigivinneqar-

nissaannut.  

2014-imi Aningaasanut Inatsimmi Inatsisartut periutsimik aalajangiipput ilaasunik angallassinermi 

kiffartuussinermik isumaqatigiissutinik atuutsitsilernermut atatillugu malittarineqartussamik. 

Naalakkersuisut angalatitsisunik isumaqatigiinniarnermik ingerlatsissapput, tamatuma kingorna 

inerniusoq Aningaasaqarnermut Akileraartarnermullu Ataatsimiititaliamit akuersissutigineqassaaq, 

naalakkersuisut angalatitsisunut kiffartuussinermik isumaqatigiissutit atuutsitsilersinnaanerat sioq-

qullugu. 

Kiffartuussinermik isumaqatigiissutinut tapiissutit aningaasatigut sinaakkutissaat 1.229 mio.kr.-inut 

aalajangiunneqarput, ukiuni 2014-imit 2023-mut atuuttussat, tassa ukiuni qulini 

Figur 5 – 2014-imi ilaasunik angallassinermik kiffartuussinermik isumaqatigiissuteqarnermi 
periuserineqartoq 

Angatitsisunik isumaqatigiinniarnerit septemberimi 2014 naammassineqarput, taamaattumillu Anin-

gaasaqarnermut Akileraartarnermullu Ataatsimiititaliap akuersissutaa kisimi amigaataalluni, isu-

maqatigiissutit atuutsinneqalernissaannut.  

Oktoberip aallaqqaataa 2014, Naalakkersuisunut Siulittaasuugallartup Inatsisartunut qinersinissaq 

ulloq novemberip 28-anni 2014 pisussanngorlugu suaarutigaa. Tamatuma kingorna Aningaasaqar-

nermut Akileraartarnermullu Ataatsimiititaliamit nalilerneqarpoq qineqqusaarnerup nalaani isu-

maqatigiinniarnernit angusamik akuersissuteqarnissaminnut piginnaatitaagatik. Taamaattumik suli-

amik ingerlatsinissaq Naalakkersuisut nutaat inissitsitereernerannut kinguartinneqarpoq.  

2014-imi kiffartuussinermik isumaqatigiissutit pillugit neqeroortitsinermik iluatsinngitsumik ingerlatsi-

neq tunuliaqutaralugu, Naalakkersuisut kissaatigaat, kiffartuussinermik isumaqatigiissutinik inger-

latsisarnermik periuseq allanngortinneqassasoq, taamaaliornikkut suliamik politikkikkut inger-

latsisarneq siusinnerujussuakkut pisalersinnaaqqullugu. Taamaattumik 2015-imut Aningaasanut 

Inatsimmut atatillugu periusissaq nutaaq siunnersuutigineqarpoq. Naalakkersuisut isumaqatigiinni-

arsinnaassutsimik tunniussissapput Aningaasaqarnermut Akileraartarnermullu Ataatsimiititaliamit 

akuersissutigineqartussamik.  

Figur 6 - 2016-imi ilaasunik angallassinermi kiffartuussinermik isumaqatigiissusiornermi pe-
riuseq atorneqartoq  

2016-imi Aningaasanut inatsimmik akuersissuteqarnermut atatillugu kontomut pingaarnermut 

oqaasertaliussaq nutaaq ilanngunneqarpoq, taanna ilutsimut 2015-imeersumut ilaalluni, Naalak-

kersuisut Aningaasaqarnermut Akileraartarnermullu Ataatsimiititaliamit akuerineqarluni isumaqatigi-

inniarsinnaassutsimik aalajangersaasinnaapput, ilaasunik angalassineq pillugu kiffartuussinermik 

isumaqatigiissutissatut siunnersuutit Aningaasaqarnermut Akileraartarnermullu Ataatsimiititaliamut 

tusarniaassutigineqassallutik nassiunneqarnissaannut Naalakkersuisut pisussaaffilerneqarlutik. 

Tassuma saniatigut kiffartuussinermik isumaqatigiissutit Naalakkersuisunit atuutsinneqartut piffis-

sarititaat ukiunit qulinit ukiunut sisamanut sivikillineqarput, tamatuma nassataanik aningaasaliissutit 

katinnerat 614,5 mio.kr.-inngorpoq, assigalugu ukiumut 122,9 mio.kr.  

1.3. Kukkunersiuinermi tunngavissat, periutsit 
aamma killiliineq 

Kukkunersiuinermut Ataatsimiititaliap Deloitte qinnuigaa, Nunap Kukkunersiuisuattut inissisimanini 

tunngavigalugu, itisiliilluni ingerlatsinermik kukkunersiuinermik ingerlatseqqullugu, 2016-imi 

ilaasunik angallassineq pillugu kiffartuussinermik isumaqatigiissutinik sulianik ingerlatsisimaneq 

pillugu.  

Itisiliilluni ingerlatsinermik kukkunersiuinerup siunertarisimavaa, suliamik ingerlatsisimanermik 

qulaajaanissaq aamma tassunga ilanngullugu neqeroortitsinermik malittarisassat aamma 

isumaqatigiinniarsinnaassutsip eqquutinneqarsimanerannik tunngavissalimmik naliineq. Taamatullu 

siunertaasimavoq, pisimasoq ilinniarfigalugu taamatullu suliniutissanik naapertuuttunik 

innersuussuteqarnissaq, taamaaliornikkut ingerlatsisimanermi naapertuutinngitsoqarsimassappat 

taamaattunik pisoqaqqissinnaanera pinngitsoortinniarlugu.   

Ingerlatsinermik kukkunersiuinermi suliap ingerlanneqarnerani piffissami pisut qulaajarnia-

rneqarsimapput, peqataasut ilanngutsinneqarlutik, ilanngullugu neqeroortitsinermik periuseq 

taamatullu Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoq aamma naalakkersuisoqarfik ilaasunik angallassineq pillugu kiffartuussinermik 

isumaqatigiissusiornernut atatillugu, oqartussaanermik aamma pisinnaatitsissutinik 

eqquutitsisimanerat naliliiffigineqarlutik.  

Piffissap ingerlanera 

Ilaasunik angallassinerit pillugit kiffartuussinermik isumaqatigiissutinik neqeroortitsinermi piffissap 

ingerlarnera erseqqissarneqarpoq. Erseqqissaanermi ilaapput:  

• Uppernarsaatinik pingaarutilinnik suliaqarneq 

• Suliat pingaarutillit (neqeroortitsineq, isumaqatigiinniarnerit, isumaqatigiissusiornerit) 

• Naalakkersuisunut taamatullu Aningaasaqarnermut Akileraartarnermullu Ataatsimiititaliamut 

saqqummiussinerit aamma akuersissutit 

Peqataasunik ilanngutsitsineq  

Ingerlatsinermik kukkunersiuinermit qulaajarniarneqarpoq, Naalakkersuisut taamatullu An-

ingaasaqarnermut Akileraartarnermullu Ataatsimiititaliaq ingerlatsinermi qanoq annertutigisumik 

peqataasimanersut, soorlu Aningaasanut inatsimmi ilanngussani allaaserineqartutut, tassunga ilan-

ngullugit ilassutitut isumaqatigiissutinik pilersitsinerni aamma piffissap isumaqatigiissuteqarfiup siv-

itsorneqarsinnaaneranut tunngasuni.  

Neqeroortitsinermik ingerlatsineq 

Ingerlatsinermik kukkunersiuinermit qulaajarniarneqarpoq, neqeroortitsinermi sulineq aamma isu-

maqatigiissutinik pilersitsineq, tassunga ilanngullugit agguaassinermi killissarititaasunut 

oqaasertaliussat taakkuninngalu eqquutsitsineq, pisinniartarfiit assigiimmik pineqarnerat aamma 

pisinniartarfinnik suleqateqarnermi aarlerinaataasinnaasunik eqqarsaatersorneq.  

Misissuinermi ilaavoq naliliineq, isumaqatigiissummi tunngavissaq suliamik ingerlatsinermi ima al-

lannguutinik malunnaateqartigisunik ingerlatsiffiusimanersoq, allaat suliassaq agguaassinissamut 

piumasaqaatit aaqqitat ilanngullugit neqeroortitsinermik nutaamik ingerlatsiffiusimasariaqaraluarne-

ranut tunngasoq.  

Isumaqatigiinniarsinnaassutsinik eqquutsitsineq  

Ingerlatsinermik kukkunersiuinermit qulaajarniareqarpoq, Naalakkersuisut aamma An-

ingaasaqarnermut Akileraartarnermullu Ataatsimiititaliap peqataatinneqarnissaannut piumasaqaatit, 

soorlu 2016-imut Aningaasanut Inatsisissami ilanngussat allaaserisat naapertorlugit, peqaatinne-

qarsimanersut kiisalu Aningaasaqarnermut Akileraartarnermullu Ataatsimiititaliamit allakkatigut 

nalunaarutaasimasinnaasut suliamut ilanngutsinneqarsimanerat. 

Taamatuttaaq misissuinermi qulaajarneqarpoq, Namminersorlutik Oqartussani sinniisuutitaqarnis-

saq pillugu malittarisassat nalinginnaasut eqquutinneqarsimanersut. 

1.3.1.1. Periuseq 

Ingerlatsinermik kukkunersiuinerup tunngavigaa, ilaasunik angallassineq pillugu angalatitsisunik 

kiffartuussinermik isumaqatigiissutinik pilersitsinermik suliami allakkatigut atortut, taakkununnga 

ilanngullugit malittarisassat- aamma isumaqatigiissutip tunngavissaa, Aningaasaqarnermut Akiler-

aartarnermullu Ataatsimiititaliami, Naalakkersuisuni, Kommunimut, Nunaqarfinnut, Isorliunerusunut, 

Attaveqatigiinnermut Ineqarnermullu Naalakkersuisoqarfimmi kiisalu Aningaasaqarnermut Akiler-

aartarnermullu Naalakkersuisoqarfimmi suliamik ingerlatsinermit uppernarsaatit.  

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfimmit suliamit uppernarsaatit tamatigut tamaasa pissarsiarinissaat 

ajornarsimavoq. Taamaattoq Deloitte naliliinngilaq, uppernarsaatit amigaataasut 

misissuisitsinermut matumunnga sunniuteqartut, ajornartorsiutit pineqartut pillugit paasissutissat 

atorneqarsinnaasut allat nassaarineqarsimammata.  

Taakkua saniatigut Kommunimut, Nunaqarfinnut, Isorliunerusunut, Attaveqatigiinnermut 

Ineqarnermullu Naalakkersuisoqarfik ataatsimeeqatigineqartarsimavoq.  

1.3.1.2. Killiliineq  

Ingerlatsinermik misissuinermi ingerlatsinermi kukkuniusimasinnaasut aamma amigaataasimasin-

naasut ima isummerfigineqanngillat, taakkua Ombudsmandimit isornartorsiorneqarnermik kin-

guneqarsimasinnaasut aamma/imaluunniit ingerlatsinermut tunngavissanik allanik kingunipiloqarti-

tsisinnaasut. 

Ingerlatsinermik misissuinermi angalatitsisutut aaqqiissutitut toqqakkanik naliliinissaq pineqanngi-

laq, tassunga ilanngullugit aaqqiissutitut toqqakkat ataatsimut isiginnittaaseqarluni aningaasaqar-

nerat, kiffartuussinerat aamma/imaluunniit pitsaassusiisa nalilerneqarnerat. 

Ingerlatsinermik misissuineq taamaallaat uppernarsaatinik allattukkanik misissuinernit aamma 

maannamut Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfimmi aqutsisunik aamma sulisunik apersuinernit tunngaveqarpoq.  

2. Inatsisitigut tunngavissaq 

Naalakkersuisut ilaasunik angallassineq pillugu kiffartuussinermik 
isumaqatigiissusiaat inatsisinik arlalinnik tunngavissaqarput, taakkununnga 
ilanngullugit Aningaasanut Inatsimmi neqeroortitsinermi sinaakkutissat 
aalajangersakkat aalajangersimasut kiisalu ingerlatsinermi malittarisassat 
nalinginnaasut. 

2.1. Neqeroortitsinermi malittarisassat 
Namminersorlutik Oqartussat inatsisiliorneq aqqutigalugu sanaartornermi neqerooruteqarti-

tsisarneq pillugu aalajangersimasunik malittarisassaqarpoq1. Inatsimmi tassani malittarisassat ki-

isalu malittarisassat inatsit taanna aqqutigalugu pilersinneqarsimasut Kommunimut, Nunaqarfinnut, 

Isorliunerusunut, Attaveqatigiinnermut Ineqarnermullu Naalakkersuisoqarfiup Kalaallit Nunaanni 

ilaasunik angallassineq pillugu angalatitsisunik kiffartuussinermik isumaqatigiinniarnerani toqqaan-

nartumik atorneqanngillat, ilaasunik angallassineq kiffartuussinerummat, inatsisinik taakkuninnga 

atuutsitsinerup iluaniinnani.  

Taamaattoq pisortat nioqqutissanik kiffartuussinernillu pisinniartarnerat qitiusoqarfimmi nioqqutissa-

nik kiffartuussinernillu pisinniartarneq pillugu kaajallaasitaq2 naapertorlugu ingerlanneqartussaavoq, 

taanna Siulittaasup Naalakkersuisoqarfianit saqqummiunneqarpoq, tassunga Aningaasaqarnermut 

Akileraartarnermullu Naalakkersuisoqarfik akisussaasuulluni. 

Kaajallaasitaq pisinniarnernik ingerlatsinermi pitsaasumik nassuiaatitaqartuni atorneqartarpoq. 

Kaajallaasitami ilaatigut aalajangersarneqarsimapput kiffartuussinernik pisinniartarnerit: aputaajaa-

neq, eqqiaaneq, siunnersortinit ikiorneqarneq aamma IT-mik aaqqissuussanik pisinniarnermut ata-

tillugu siunnersorneqarneq, IT-mik ingerlatsineq aamma ikiorserneqarneq, sulisussarsiorluni ussas-

saarinerit kaajallaasitami malittarisassat naapertorlugit ingerlanneqartassapput. Taakkua saniatigut 

kaajallaasitami nioqqutissanik pisinniarnermi atuupput: IT-mik atortunik, taakkununnga ilanngullugit 

ilaatigut qarasaasiat taakkununngalu atortut, printerit aamma maskiinat assigiinngitsumik piginna-

assusillit, allaffissornermi atortut, allaffinni pequtit atortuutillu.  

1 Sanaartornermi neqerooruteqartitsisarneq pillugu Inatsisartut inatsisaat nr. 11, 2.december 2009-
meersoq 

2 Namminersorlutik Oqartussat qitiusumik allaffeqarfiani taassumalu ataani suliffeqarfinnut 

nioqqutissanik pisinniarnermi aamma sullinneqarnissamik neqerooruteqarnermi kaajallaasitaq 24.  



16 Itisiliilluni ingerlats kukkunersiuineq Ilaasunik angallassinermik kiffartuussinermik isumaqatigiissusiat

Kaajallaassitaq pisiassat erseqqissumik suussusersisat saniatigut nalinginnaasumik pisortat 
neqeroortitsineranni, killilimmik neqeroortitsinerni aamma isumaqatigiinniareerluni isu-
maqatigiissutini atuuppoq, pisinniartoq qitiusumik allaffeqarfimmut ilaasimappat, pisinnia-
rtarneq pillugu kaajallaassitami § 2 takuuk.  

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 
Naalakkersuisoqarfiup ilaasunik angallassinermi kiffartuussinermik suliassanik 
neqerooruteqartitsinera, pisortat neqeroortitsinerat kingorna angalatitsisunik 
isumaqatigiinniarnermik ingerlatsiffiusoq atorneqarpoq. Neqeroorutinik pissarsiniarneq 
taamaalilluni kaajallaassitami allassimasut avataanniippoq. 

2.2. Aningaasanut Inatsimmi sinaakkutissat  
2016-imi Aningaasanut Inatsimmi oqaasertaliussat marluk ilanngunneqarput, Kommunimut, 

Nunaqarfinnut, Isorliunerusunut, Attaveqatigiinnermut Ineqarnermullu Naalakkersuisoq ilaasunik 

angallassinermut tapiissutaanut sinaakkutissiisut. 

Naalakkersuisut piginnaatinneqarput ilaasunik angallassinermik suliassat suleqatinik 

avataaneersunik isumaqatigiissuteqarfiginissaannut. Aningaasanut Inatsimmi kiffartuussinermik 

isumaqatigiissutinut aningaasaliissutit ukiumut 122,9 mio.kr.-iupput. Ukiut tallimat iluanni 

aningaasaliissutit katinnerat 614,5 mio.kr.-iuvoq.  

Ilanngullugu aalajangerneqarpoq Naalakkersuisut isumaqatigiinniarsinnaatitaassummik 

ilanngussissasut taamatullu isumaqatigiinniarsinnaatitaassut Inatsisartut Aningaasaqarnermut 

Akileraartarnermullu Ataatsimiititaliaanit akuerineqassalluni. 

Isumaqatigiinniarsinnaatitaassutip imarissavai aningaasatigut atugassarititaasut angallaviusussallu 

ataasiakkaat qanoq akulikitsigisumik tikinneqartarnissaannikk imaqassaaq.  

Kiffartuussinermik isumaqatigiissutit atuuffissaat piffissami 1. januar 2017-imiit 31. december 2020-

mut inissisimassapput. Isumaqatigiissutit 31. december 2021 tikillugu annerpaamik 

sivitsorneqarsinnaapput. Kiffartuussinermik isumaqatigiissutit sivisussusiannut killissarititaasoq 

taamalilluni ukiunik sisamanik sivisussuseqarpoq, ukiumik ataatsimik sivitsorneqarsinnaalluni.  

Ilanngullugu nassuiarneqarpoq, ilaasunik angallassinermik suliassat pingaarnertut periutsit sorliit 

tunngavigalugit tapiissutinik tunineqartarnissaat. Sumiiffiit angallassinermik allanik 

periarfissaqanngitsut tapiiffigineqartassapput, akit pissutigalugit inuit angalanissamut 

periarfissaqarfiginngisaat aamma qanoq akulikitsigisumik tikinneqartarneq pitsaanngitsuutillugu. 

Tapiissutit umiarsuakkut aamma timmisartukkut angallannermut tunniunneqartassapput.  

Ilanngullugu allaaserineqarpoq, isumaqatigiinniarsinnaatitaassutip imarissagaa 

aningaasaqarnermut inatsimmi aningaasatigut sinaakkusiussaq, angalasinnaanerup 

qulakkeerneqarnera, pitsaassuseq aamma Corporate Social Responsibility (CSR). 

Aningaasaqarnermut Akileraartarnermullu Ataatsimiititaliap isumaqatigiinniarsinnaatitaassutsimik 

akuersissuteqarneratigut politikkikkut siusissukkut sunniuteqarsinnaaneq qulakkeerneqassaaq, 

inunnik angallassinermik kiffartuussinermik isumaqatigiissusiornermut atatillugu.  

Ilanngullugu aalajangerneqarpoq, Aningaasaqarnermut Akileraartarnermullu Ataatsimiititaliaq 

tusarniaaffigineqassasoq Naalakkersuisut ilaasunik angallassineq pillugu angalatitsisut 

kiffartuussinermik isumaqatigiissusiorfigineqarnerisa siorna. Taamaaliornikkut 

qulakkeerneqassaaq, Aningaasaqarnermut Akileraartarnermullu Ataatsimiititaliap kiffartuussinermik 

isumaqatigiissutit pillugit oqaaseqarnissaanut, taakkua angalatitsisunik 

isumaqatigiissutigineqarnerat sioqqullugit.  

Oqaasertaliussaq nr. 1: 
Naalakkersuisut piginnaatinneqarput suliap suliarineqarnissaanut avataani suleqatigisartakkanit isu-
maqatigiissuteqarnissamut, kontomut pingaarnermut matumunnga piffissami 1. januar 2017 – 31. decem-
ber 2020 siunertarineqartut iluaniittut tunngavigalugit. Isumaqatigiissutit tamatuma kingornatigut ukiut 
tallimat tikillugit sivisunerpaamillu 31. december 2021 tikillugu sivitsorneqarsinnaapput. Isumaqatigiis-
sutit aningaasanut killiliussat 614,5 mio. kr.-inik annertussuseqartut ukiuni 5-ini atuuffiini sinnerneqas-
sanngillat, takkua ukiumut 122,9 mio. kr. naligaat. 

Isumaqatigiissutissat isumaqatigiinninniutigineqarnissaat sioqqullugu Naalakkersuisut isumaqatigiinni-
aqataasussamik peqataatitaqassapput, Inatsisartut Aningaasaqarnermut Akileraartarnermullu Ataatsimiiti-
talianit akuerineqartussamik. Isumaqatigiinniutissaq aningaasatigut atugassarititaasunik angallassiviusus-
sallu ataasiakkaat qanoq akulikitsigisumik tikinneqartarnissaannik imaqarpoq.  

Oqaaseqaatit: 
Tamanut timmisartumik angallassinerup umiarsuarmillu angallassinerup ingerlannissaannut isumaqatigiis-
suteqarnikkut sipaarniuteqarnikkut ukiuni arlalinni atuuttussamik isumaqatigiissuteqarnissamut Naalak-
kersuisut tunngavissaqalernissaat oqaasertaliussatigut qulakkeerneqarpoq.  

Kiffartuussinissamik isumaqatigiissutinut tapiissutit pingaarnertut tunngavilersuutaasut pingasut malil-
lugit, ornigassanut:  

- angallannikkut periarfissaqartussaanngikkaluanut. 
- akit pissutigalugit angalasinnaanngikkaluanut amerlasuunut. 
- akuttunerusumillu tikinneqartartussaagaluanut tapiissutaassapput. 

Isumaqatiginninniarnissamut angalssisartussanut Naalakkersuisut pituttuisumik isumaqatigiissusiornis-
saannut atugassarititaasussat sinaakkusersorneqassapput. Atugassarititaasut taakkua aningaasanut 
inatsimmi aningaasatigut atugassarititaasut saniatigut, sullissinerup isumagineqarnissaanut qulakkeerinnin-
nissamik, pitsaassutsimik kiisalu CSR-imik piumasaqaateqarnissamik ilaqassapput.  

Inatsisartut Aningaasaqarnermut Akileraartarnermullu Ataatsimiititaliaanut isumaqatiginninniartitassap 
akuersitinneratigut, angalssinissamut isumaqatigiissutinut tunngaviusut suliap aallartinneqarneraniilli ilusi-
lersorneqarneranut Inatsisartut siunniuteqaqataanissaat qulakkeerneqassaaq. 
Oqaasertaliussat 2015-imi AI-mit ingerlateqqitaapput. 

Oqaasertaliussaq nr. 2: 
Suliffeqarfiup avataani suleqatinik isumaqatigiissuteqarnissat sioqqullugit Naalakkersuisut isumaqatigiis-
sut Aningaasaqarnermut Akileraartarnermullu Ataatsimiititaliamut tusarniutigalugu nassiuttarpaa.  

Oqaaseqaatit: 
Inatsisartut Aningaasaqarnermut Akileraartarnermullu Ataatsimiititalianut isumaqatigiissutaasussamik 
tusarniaassutigineqartussamik nassiusseqqaarnikkut, angallassinermik isumaqatigiissutissat imarisaasa 
Inatsisartunit oqaaseqarfigineqarsinnaanerat qulakkeerneqassaaq.  
Oqaasertaliussaq nutaajuvoq.  

Boks 1 – 2016-imut Aningaasanut Inatsit, konto pingaarneq 72.20.05 Ilaasunik angallassiner-
mut tapiissutit pillugit oqaasertaliussat 

Ilaasunik angallassinermut kiffartuussinermik isumaqatigiissutinik ingerlatsineq allannguuteqarpoq, 
taamaalilluni 2014-imi isumaqatigiinniarnermi angusat Aningaasaqarnermut Akileraartarnermullu 
Ataatsimiititaliamit akuerineqartussaanerannit maanna isumaqatigiinniarsinnaatitsissut ataatsimiiti-
taliamit akuerineqartussanngorluni kingornalu Kommunimut, Nunaqarfinnut, Isorliunerusunut, 
Attaveqatigiinnermut Ineqarnermullu Naalakkersuisoqarfiup aamma angalatitsisut akornanni 
kiffartuussinermik isumaqatigiissutissatut allaqqaakkanik tusarniaaffigineqassalluni.  

Allannguutikkut qulakkeerneqarpoq isumaqatigiinniarnerni politikkikkut kissaatigisat 
pingaarnersiukkallu siusissukkut ilanngunneqartarnissaat, aamma ilaasunik angallassineq pillugu 
kiffartuussinermut isumaqatigiissutinik atulersitsineq politikkikkut akuerineqaqqaartarnissaat 
pisariaarulluni.  

2.3. Naalakkersuisut akisussaaffiat aamma pigin-
naasaat  

Naalakkersuisut Siulittaasuata Naalakkersuisunut ilaasortat akornanni suliassaqarfinnik agguaassi-

neq isumagisaraa3. 

Akisussaaffeqarfinnik agguaassinermi attaveqaqatigiinnermut suliassaqarfimmut akisussaaffik, ta-

assuma iluani ilaasunik angallassineq pillugu kiffartuussinermik isumaqatigiissutit Kommunimut, 

Nunaqarfinnut, Isorliunerusunut, Attaveqatigiinnermut Ineqarnermullu Naalakkersuisup ataani 

inissisimapput.  

Aalajangiinerit Naalakkersuisut ataatsimoorullugu suliassaraat Naalakkersuisoq tassunga immikkut 

pisinnaatitaaffilerneqarsimanngippat. Naalakkersuisunut ilaasortaq aalajangiiffigisassatut 

siunnersuummik piareersaanermut akisussaaffeqarpoq namminerlu akisussaaffeqarfigisami iluani 

politikkimik ineriartortitsinissamut qulakkeerinnittussaalluni.  

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisup allatseqarfia Kommunimut, Nunaqarfinnut, Isorliunerusunut, Attaveqatigiinnermut 

Ineqarnermullu Naalakkersuisoqarfimmit kiffartuunneqarpoq. Naalakkersuisunut ilaasortaq 

naalakkersuisoqarfimmut qullersaanerpaatut oqartussaaffeqarpoq naalakkersuisoqarfimmi 

qullersaq tullersortigalugu.  

Nalunaarusiami taaguut Naalakkersuisunut ilaasortaq atorneqarpoq, saqqummiussaq 

Naalakkersuisunut nassiunneqartillugu imaluunniit Aningaasaqarnermut Akileraartarnermullu 

Ataatsimiititaliamit apeqqutit akineqarsimatillugit. Angalatitsisunik isumaqatigiinniarnerni 

naalakkersuisoqarfik taaguutitut atorneqarpoq, isumaqatigiinniarsinnaatitsissut Kommunimut, 

Nunaqarfinnut, Isorliunerusunut, Attaveqatigiinnermut Ineqarnermullu Naalakkersuisoqarfimmit 

ingerlanneqarnera pissutigalugu. Taamaattoq Naalakkersuisunut ilaasortaq pissutsini taasani 

marlunni akisussaasuuvoq naalakkersuisoqarfiup Naalakkersuisunut ilaasortamut allattoqarfittut 

atuunnera pissutigalugu.  

3 Inatsisartut aamma Naalakkersuisut pillugit Inatsisartut inatsisaat nr. 26, 18. November 2010-

meersoq.  

3. Ilaasunik angallassinermut 
tapiissutinik allaffissorneq  

Kommunimut, Nunaqarfinnut, Isorliunerusunut, Attaveqatigiinnermut 
Ineqarnermullu Naalakkersuisoq ilaasunik angallassinermut tapiissutinik 
allaffissornermut akisussaasuuvoq, tassunga ilanngullugit angalatitsisunik 
kiffartuussinermut isumaqatigiissutinik pilersitsinermik. 

Naalakkersuisunut ilaasortaq ilaasunik angallassinermik kiffartuussinermut isumaqatigiissutinik atu-

lersitsineq pillugu inatsisit malillugit ingerlatsisussatut pisussaaffeqarpoq. Inatsisit Aningaasanut 

Inatsimmi, Pisinniartarneq pillugu kaajallaasitami aamma ingerlatsineq pillugu inatsisini nalingin-

naasuni allassimapput. 

Nalunaarusiami immikkoortumi matumani suliap politikkikkut suliarineqarnerata ingerlarnga allaa-

serineqarpoq.  

Aallaqqaasiullugu Naalakkersuisunut ilaasortap Aningaasaqarnermut Akileraartarnermullu Ataatsi-

miititaliamit akuerineqartumik Kommunimut, Nunaqarfinnut, Isorliunerusunut, Attaveqatigiinnermut 

Ineqarnermullu Naalakkersuisoqarfimmut isumaqatigiinniarsinnaatitsummik atulersitsinera sammi-

neqassaaq, aamma tamatuma kingorna isumaqatigiinniarsinnaatitsissummik allanngortitsineq, tas-

sunga ilanngullugu aningaasatigut atugassarititaasunik annertusaaneq, soraarnerussutisialinnut 

meeqqanullu akikillisaataasartumik ilalik. Taava Aningaasaqarnermut Akileraartarnermullu Ataatsi-

miititaliamut tusarniaaneq aamma kiffartuussinermik isumaqatigiissutit politikkikkut oqallisigineqar-

nerat, taakkua atulersinneqarnerisa kingorna pisut aamma aningaasatigut sinaakkutissaq nutaaq, 

taamatullu ingerlatsineq, 2017-imi Aningaasanut Inatsimmik akuersissuteqarnikkut ilaasunik angal-

lassinermi tapiissutit allaffissornermit suliarineqarnerannut tunngasut.  

3.1. Isumaqatigiinniarsinnaatitsissut 
2016-imut Aningaasanut Inatsit tunuliaqutaralugu Naalakkersuisut isumaqatigiinniarsinnaatitsis-

summik atutsitilerput, Aningaasaqarnermut Akileraartarnermullu Ataatsimiititaliamit akueri-

neqartumik.  

Apriilip aamma maajip qaammataanni 2016 isumaqatigiinniarsinnaatitaassut politikkikkut suliari-

neqarpoq, Naalakkersuinit aamma Aningaasaqarnermut Akileraartarnermullu Ataatsimiititaliamit.  

Apriilip 13-ianni 2016, isumaqatigiinniarsinnaatitaassut Naalakkersuisunit Aningaasaqarnermut Aki-

leraartarnermullu Ataatsimiititaliamut nassiunneqarpoq, taakkua apriilip 20-anni 2016 pisinnaatitsis-

sut apeqqutinik aamma piumasaatinik arlalinnik ilalik utertillugu nassiuppaat.  

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoq ataatsimiititaliap apeqqutai pillugit ulloq maajip 6.-iat 2016 akissuteqaammik 

nassiussivoq, tamatuma kinguneranik Aningaasaqarnermut Akileraartarnermullu Ataatsimiititaliamit 

isumaqatigiinniarsinnaatitaassut ulloq maajip 24-anni 2016 akuerineqarluni, tassunga apeqqutit 

nutaat arlallit ilanngunneqarlutik.  

Naalakkersuisunut ilaasortap apeqqutigineqartut nutaat akissuteqaataannik juunip 23-anni 2016 

nassiussivoq.

Figur 7 - Isumaqatigiinniarsinnaatitaasut politikkikkut suliarineqarnerata takussutisiari-
neqarnera 

3.1.1. Naalakkersuisut isumaqatigiinniarnernik ingerlatsinissa-
mut akuersissuteqaataat 

Ineqarnermut, Sanaartornermut Attaveqatigiinnermullu Naalakkersuisup ulloq apriilip 13-at 2016, 

Naalakkersuisunut innersuussutigaa Ineqarnermut, Sanaartornermut Attaveqatigiinnermullu 

Naalakkersuisoqarfik pisinnaatinneqassasoq, ilaasunik angallassineq pillugu kiffartuussinermik 

isumaqatigiissutinik isumaqatigiinniarnernik ingerlatsisinnaasoq. 

Innersuussummi isumaqatigiinniarnermi periusissaq allaaserineqarpoq, isumaqatigiissutinik neqer-

oortitsineq aamma isumaqatigiissutit 2016-imi ukiup affaani siullermi ingerlanneqarlutik, isu-

maqatigiissutit atulersinneqarnerat kingusinnerpaamik juulip 1.-ani 2016 pissasut. Taakkua sania-

tigut allaaserineqarpoq, neqeroortitsinermi piumasaqaatit tuniniaavimmik oqaloqateqarneq aqquti-

galugu pitsanngorsarneqarsimasut.  

Isumaqatigiinniarnerni aningaasatigut sinaakkutissaq 2016-imi Aningaasanut Inatsit aqqutigalugu 

aningaasaliiffigineqarpoq ukiut tamaasa 122,9 mio. kr.-inik.  

Naalakkersuisut inassutigaat, Kalaallit Nunaanni ilaasunik angallassinermut isumaqatigiissutit pioreersut, 
AI2016-imi kontomut pingaarnermut 72.20.02 Ilaasunik angallassinermut tapiissutit, oqaaseqaat nr. 1-imi 
sinaakkusiussat iluanni isumaqatigiinniarnissamut sivitsuinissamullu Naalakkersuisut Ineqarnermut, Sa-
naartornermut, Attaveqaqatigiinnermullu Naalakkersuisoqarfik piginnaatissagaat. Aningaasaqarnermut 
sinaakkusiussat kiffartuussinerullu qaffasissusissaa isummernissamut tunngavissiami matumani, kiisalu 
”Isumaqatigiinniarnissamut piginnaatitsinissaq pillugu allakkiaq – Ilaasunik angallassinermut tapiissutit”-
nut ilaliussami nassiunneqarput 

Boks 2 - Naalakkersuisunut isumaqatigiinniarnissamut piginnaatitsissummik tunniussinis-
samut aalajangiinerat4 

______________________ 

4 Paasissutissat: Aningaasaqarnermut Akileraartarnermullu Ataatsimiititaliap pingasunngornermi 

11. maj 2016 aalajangernera pillugu Naalakkersuisunut ilisimatitsineq. 

Innersuussummut ilanngunneqarpoq Isumaqatigiinniarsinnaatitsissut pillugu allakkiaq – Ilaasunik 

angallassinermut tapissutit, 7. april 2016-imeersoq naalakkersuisoqarfimmit suliarineqartoq. Allak-

kiaq isumaqatigiinniarsinnaatitaassutsimik ilalik Aningaasaqarnermut Akileraartarnermullu Ataatsi-

miititaliamit akuerineqartussanngorlugit nassiunneqarput. 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfiup allakkiami 7. april 2016-imeersumi kiffartuussinermik isumaqatigiissutinut 

piffissaliussap allanngortinneqartariaqarsorineqarnera ilanngunneqarpoq, taamaaliornikkut taanna 

1. januar 2017-imit 30. juni 2021 atuussinnaaqqullugit. Taamaaliornikkut kiffartuussinermik 

isumaqatigiissutit ukiuni 4½ atuutissallutik. Kiffartuussinermik isumaqatigiissutit sivitsorneqarnis-

saannut kissaatigineqartumut tunngavilersuutit, tuniniaavimmik oqaloqateqarnermik ingerlatsinermit 

paasissutissatut saqqummersunit tunngaveqarput, tassani angalatitsisunit arlalinnit januaarimi an-

galatitsisut nikittarnerat naapertuussorineqanngilaq, silap pissusia ilungersornarsinnaasarmat.  

Naalakkersuisoqarfik naliliivoq, kiffartuussinermik isumaqatigiissutit sivisussusianik allannguineq 

sinaakkutissat iluanniittoq, tassunga ilanngullugu isumaqatigiissutit ukiumik ataatsimik sivit-

sorneqarsinnaanerat, soorlu 2016-imut Aningaasanut Inatsimmi Naalakkersuisunit akuersissutigi-

neqarsimasoq.  

Taamatuttaaq angalatitsisut tuniniaavimmik oqaloqateqarnermut atatillugu oqaatigisimavaat, isu-

maqatigiissutit suli sivitsornerusinnaappata, isumaqatigiisutit ukiuni 8-10-ni atuullutik, angalatitsisut 

neqeroorutinik suliaqarnerminni annermik iluanaarutitaqartunik saqqummiussisinnaagaluartut, an-

galatitsisut atortunik nutaanik il.il. pisinniarsinnaassagamik. Naalakkersuisoqarfimmilli tamanna 

tunuliaqutaralugu isumaqatigiissutit sivitsorneqarnissaannut akuersissummik pissarsiniarnissaq 

tunngavissaqarsorineqanngilaq.  

Paarlattuanik isumaqatigiissutit iluanni isumaqatigiissutit sivitsorneqarnissaannut periarfissiisoqar-

nissaa anguniarneqarpoq. Taamaaliornikkut Namminersorlutik Oqartussanit isumaqatigiissutit ukiut 

arfinillit tikillugit assigiimmik sivitsuinissaannut periarfissinneqarsinnaanerat anguniarneqarpoq, 

taamaaliornikkut kiffartuussinermik isumaqatigiissutit sivisunerpaamik katillugit ukiuni 10½ sivisus-

suseqalersinnaaqqullugit.  

Isumaqatigiinniarsinnaatitaassutsip iluani, ukiuni siullerni tallimani tapissutit immikkoortukkaarlugit 

aaqqinneqarnissaannik imaqanngilaq, kisianni isumaqatigiissutit ukiut tallimat qaangiunneranni si-

vitsorneqassappata, tapiissutit atuisut amerlassusiat naapertorlugu aaqqissuunneqassaaq.  

Isumaqatigiinniarsinnaatitaassutsimi ilanngullugu allaaserineqarpoq, isumaqatigiissutit taamarmik 

neqeroorutigineqassasut siornatigut kiffartuussinermik isumaqatigiissutit angallassinermik sulias-

sat, nunap immikkoortui, kiffartuussinerup qaffasissusii aamma tikinneqartarnerit akulikissusiat aal-

laavigalugit. Taamaattoq marlunnik allannguuteqarlutik:  

1. Qeqertarsuup Tunuani angallassinermik suliassat ukiumut ilivitsumut ingerlanneqartus-

sanngorlugit neqeroortitsinermik ingerlatsiffiussasut, siornatigut angallassinermik suliassat 

ukiukkut qulimiguulimmik aasakkullu umiarsuakkoornerusumik ingerlanneqartarput.  

2. Ittoqqortoormiini angallassinermik suliassat ataatsimoortillugit neqeroorutigineqassasut, 

taamaaliornikkut angalatitsisumit qulakkeerneqaqqullugu nunap immikkoortuata iluani tim-

misartuussineq aamma nunap immikkoortuanit immikkoortumut allamut kiisalu illoqarfim-

mut utikajaartumik angalatitsisinnaaneq. Taanna siornatigut angallassinermik suliaavoq 

marlunnik immikkoortortalik. 

Isumaqatigiinniarsinnaatitsissut pillugu aamma aalajangersarneqarpoq, isumaqatigiissutinik aggua-

assineq aningaasaliissutit iluanni ingerlanneqassasoq aamma tunniussisinnaanermut qulakkeerin-

nissutit immikkoortui pitsaasut aallaavigalugit, taamatullu pitsaassuseq kiisalu CSR eqqarsaatigi-

neqassallutik. Erseqqinnerusumik tunniussisinnaanermut aallaavittut qulakkeerinnissutit pitsaasut, 

pitsaassuseq aamma CSR nassuiaaserneqarsimanngillat.  

Isumaqatigiinniarsinnaatitsissummik tunniussisoqarnissaanut innersuussut Naalakkersuisunit aku-

ersissutigineqarpoq, taanna kingorna Aningaasaqarnermut Akileraartarnermullu Ataatsimiititaliamit 

akuerisassanngorlugu nassiunneqarluni.  

3.1.2. Isumaqatigiinniarsinnaatitsissummik Aningaasaqarnermut 
Akileraartarnermullu Ataatsimiititaliap suliarinninnera  

Naalakkersuisut innersuussummik akuersissuteqarnerisa kingorna isumaqatigiinniarsinnaatitaassut 

Aningaasaqarnermut Akileraartarnermullu Ataatsimiititaliamit akuerisassanngorlugu nassiunneqar-

poq.  

3.1.2.1. Aningaasaqarnermut Akileraartarnermullu Ataatsimiititaliap 28. april 
2016 Naalakkersuisunut nassuiaataa 

Aningaasaqarnermut Akileraartarnermullu Ataatsimiititaliaq 28. april 2016 Aningaasaqarnermut 

Aatsitassanullu Naalakkersuisumut ilisimatitsissutigaa, Aningaasaqarnermut Akileraartarnermullu 

Ataatsimiititaliap isumaqatigiinniarsinnaatitaassutsimik suliaqarneq kinguartinneqartoq. Ilisimatitsi-

nermut atatillugu ataatsimiititaliap suliaq pillugu Naalakkersuisoq piumasaqaatinik marlunnik 

apeqqutinillu arlalinnik saqqummiussiffigaa.  

Siullertut piumasaqaatigineqarpoq innersuussummik nutaamik Aningaasanut Inatsimmit akueri-

neqarnissamut piginnaatitsissummik naammassinnittumik nassiussisoqassasoq. Aningaasaqarner-

mut Akileraartarnermullu Ataatsimiititaliamit Naalakkersuisunut malugeqquneqarpoq, Aningaasanut 

Inatsit aqqutigalugu piginnaatitsissut kiffartuussinermik isumaqatigiissutinut piffissami 1. januar 

2017-mit 31. december 2020-mut atuuttunut atuutissasoq, tamatumalu kingorna aatsaat kiffartuus-

sinermik isumaqatigiissutit ukiumik ataatsimik sivitsorneqarsinnaallutik. Taassuma saniatigut ilisi-

matitsissutigineqarpoq, ataatsimiitialiamit aningaasaliussat oqallisigineqarnissaat tunngavissaqar-

tinneqanngitsoq, taakkua Aningaasanut Inatsimmi aningaasaliissutissat aalajangersarneqareersi-

masut pillugit ataatsimiititaliaq oqallinnissaq pissusissamisoorsorinngikkaa. 

Aningaasaqarnermut Akileraartarnermullu Ataatsimiititaliamit aamma Naalakkersuisunit malu-

geqquneqarpoq, kiffartuussinermik isumaqatigiissutit atsiorneqarnerisa siorna ataatsimiitaliap ilisi-

matinneqaannarani tusarniaavigineqartarnissaa erseqqissaatigineqarpoq.  

Aningaasaqarnermut Akileraartarnermullu Ataatsimiititaliamit piumasaqaatit aappaattut kiffartuussi-

nermik isumaqatigiissutit atsiorneqarnerisa kingorna taassuma assilineqarneranik pissarsiumapput.  

Aningaasaqarnermut Akileraartarnermullu Ataatsimiititaliamit kingorna isumaqatigiinniarsinnaatita-

assut pillugu ilanngussaq oqaaseqarfigineqarpoq – Ilaasunik angallassineq pillugu tapiissutit 7. 

april 2016-imeersuni.  

Isumaqatigiissutit piffissaq atuuffiat pillugu oqaatigineqarpoq: Aningaasaqarnermut Akileraartarner-

mullu Ataatsimiititaliamit kiffartuussinermik isumaqatigiissutit piffissaq atuuffiat pillugu oqallinnissaq 

pisariaqarsorineqanngitsoq. Oqaasertaliussat aallaavigalugit Naalakkersuisut pisinnaatitaapput uki-

uni arlalinni atuuttunik isumaqatigiissusiorsinnaallutik. Piumasaqaat kiffartuussinermik isu-

maqatigiissutit 1. januar 2017-imit 31. december 2020-mut atuutissapput. Ataatsimiititaliamit pi-

umasaqaat taanna attatiinnarniarneqarpoq Inatsisartut imaluunniit Aningaasaqarnermut Akileraart-

arnermullu Ataatsimiititaliap Inatsisartut sinnerlugit allamik aalajangiinissaasa tungaannut. 

Tamanna aamma isumaqatigiissutit sivitsorneqarnissaannut atuuppoq. 

Aningaasatigut sinaakkutissat pillugit Aningaasaqarnermut Akileraartarnermullu Ataatsimiititaliaq 

oqaaseqarpoq: Aningaasaqarnermut Akileraartarnermullu Ataatsimiititaliamit pissu-

tissaqarsorinanngilaq suliami aningaasaliissutit oqallisigineqarnissaat, aningaasatigut sinaakkusi-

ussat innersuussutigineqarput, taakkua qulaani oqaasertaliussani taaneqartumi aalajangersagaam-

mata. Taamaaliornikkut Aningaasaqarnermut Akileraartarnermullu Ataatsimiititaliaq oqarpoq, isu-

maqatigiissutinut aningaasatigut sinaakkusiussat taamaallaat amerlineqarsinnaasut, soorluttaaq 

isumaqatigiissutit sivisussusiat, ataatsimiititaliamut ilassutitut aningaasaliissutissanik qinnuteqarnik-

kut. Ataatsimiititaliamit isumaqatigiiniarsinnaatitsissut tunngavigalugu aningaasaliissutit ukiumut 

122,9 mio.kr.-iunissaat aalajangiusimaneqarpoq, aamma sinaakkutissatut taasap iluani isu-

maqatigiissusiortoqarsinnaaneranik Naalakkersuisut nalunaarnerat naammagisimaarlugu.  

Isumaqatigiissutit tamarmik, siornatigut angallannermi suliassanik agguataarinermi, nunap immik-

koortuinut, kiffartuussinerup qaffasissusianut aamma tikinneqartarnerit akulikissusianut kiffartuussi-

nermik isumaqatigiissutit aallaaveqarlutik neqeroorutigineqarnissaannik Naalakkersuisut 

oqaaseqaataat tunuliaqutaralugit, Aningaasaqarnermut Akileraartarnermullu Ataatsimiititaliamit 

kissaatigineqarpoq, kiffartuussinermik isumaqatigiissutit atuuttut kiisalu nunap immikkoortuini ataa-

siakkaani angallassinerit amerlassusiannik nassuiaatit assilineqarnerannik pissarsinissaq. 

Aningaasaqarnermut Akileraartarnermullu Ataatsimiititaliamit aamma kissaatigineqarpoq, Anin-

gaasanut Inatsimmi periutsit pingaarnerit pingasut pillugit Naalakkersuisut isumaannik tusarnissaq, 

tassa nunap immikkoortuanut angallassinissamut periarfissaqanngitsunut, akit pissutaallutik amer-

lasuut angalannginnissamik toqqaaffigisartagaannut aamma tikittartut amerlassuiat akuerineqarsin-

naanngitsumik appasissuseqartunut tapiissutit tunniunneqartarnissaat pillugit.  

Aningaasaqarnermut Akileraartarnermullu Ataatsimiititaliamit ilanngullugu kissaatigineqarpoq si-

naakkutissat pillugit piumasaqaatit itisilerneqarnissaat: aningaasatigut sinnaakkutissaq, pitsaas-

suseq, kiffartuussinissamik qularnaarinninneq aamma CSR-imut tunngasut.  

3.1.2.2. Ineqarnermut, Sanaartornermut Attaveqatigiinnermullu 
Naalakkersuisup 6. maj 2016 akissuteqaataa 

Ulloq 6. maj 2016 Ineqarnermut, Sanaartornermut Attaveqatigiinnermullu Naalakkersuisoq 

Aningaasaqarnermut Akileraartarnermullu Ataatsimiititaliap 28. april 2016-imi ilisimatitsissutaanut 

akissuteqarpoq. 

Ataatsimiititaliamut akissuteqaammi aallaqqaasiutitut oqaatigineqarpoq, 

isumaqatigiinniartitsissutaasussaq amigaatinik aamma pissutinik suli erseqqinngitsunik imaqartoq, 

isumaqatigiinniarnermi angusaasut erseqqissumik qulakkeerneqarnissaannut.  

Akissuteqaammi tuniniaavimmik oqaloqateqarnermik ingerlatsisimaneq nassuiarneqarpoq, tassani 

Naalakkersuisut naatsorsuutigisanik, piumasaqaatinik aamma kissaatinik arlalippassuarnik angala-

titsisunut saqqummiussisimapput – tassunga ilanngullugit kommuninit, naalakkersuisoqarfinnit at-

tuumassuteqartunit allanit soorunalimi aamma Inatsisartunit aalajangersakkanik.  

Naalakkersuisut ilanngullugu allaaseraat, neqeroorummik tunniussinissamut ullussarititaasoq kin-

gulleq tassaasoq 25. april 2016, nal. 18, taamatullu angalatitsisunit arfineq-pingasunit neqerooruti-

nik pissarsisoqarsimasoq. Neqeroorutit tunuliaqutaralugit angalatitsisut aallartisaatitut oqaloqatigiin-

nissanut aggersarneqartut, oqaloqatigiinnerni Naalakkersuisut neqeroorutit pillugit naatsorsuutigi-

saminnik erseqqissaasinnaapput.  

Oqaloqatigiinnerit tunngavigalugit Naalakkersuisunit naatsorsuutigineqarpoq, sapaatip-akunnerani 

19-imi (9.-15. maj 2016) ingerlatsineq pillugu Aningaasaqarnermut Akileraartarnermullu Ataatsimi-

ititaliamut ingerlatsineq pillugu naliliinermik saqqummiussaqarsinnaallutik. Taakkua avataatigut ata-

atsimiititamut allanut oqaatigeqqusaanngitsumik ilisimatitsineq neqeroorutigineqarpoq, tassani tas-

sunga aningaasanut inatsit aqqutigalugu aalajangersakkat tunngavigalugit aaqqissutissatut ilusiliat 

allaaserineqarnerannik imallit.  

Isumaqatigiinniarnerit suli naammassineqannginnerat pissutigalugu isertuussinissamik pisariaqarti-

tsisoqarnera Naalakkersuisunit tunngavilersuutigineqarpoq, tamanna neqerooruteqartitsinermi ma-

littarisassanut periutsinullu naapertuussorineqarpoq, tamanna Namminersorlutik Oqartussat allanik 

neqerooruteqartitsisarnerannut aamma atuuppoq. 

Aningaasaqarnermut Akileraartarnermullu Ataatsimiititaliap piumasaqaataa siulleq Naalakkersuis-

unit tusaatissatut tiguneqarpoq, naak isumaqatigiissutinik atuuttunik sivitsuinissamik kissaat isu-

maqatigiinniarnernit angusat sapinngisamik Kalaallit Nunaannut iluaqqutaanerpaasussat tunngavi-

lersuutaagaluartoq, neqeroortitsineq tunuliaqutaralugu isumaqatigiissummik pilersitsisoqarsin-

naanngippat.  

Naalakkersuisut Aningaasanut Inatsimmi oqaasertaliussanik paasinninneq eqqortuunerarpaat, tak. 

Aningaasaqarnermut Akileraartarnermullu Ataatsimiititaliap piumasaqaataasa aappaat, aamma isu-

maqatigiissut allaqqaarneqarnerisa ataatsimiititamut tusarniaassutigineqarnissaat taakkuninnga 

isumaqatigiisutit atulersinneqarnerat sioqqullugu pinissaat qulakkeerneqassaaq. 

Kiffartuussinermik isumaqatigiissutit sivisussusissaat pillugit akissuteqartoqarpoq, isumaqatigiissutit 

sivisussusissaat pillugu aallaaviatigut Naalakkersuisut ataatsimiititaliap paasinnittaasia isumaqatigi-

gaat. Tuniniaavimmik oqaloqateqarnermut atatillugu naalakkersuisoqarfiup ilungersunartissimavaa 

angalatitsisunik januaarip aallaqqaataani aallartittussanik soqutinnilersitsinissaq. Tamanna tunuli-

aqutaralugu Naalakkersuisut kissaatigaat isumaqatigiissutit ukiuni 4,5 sivisussuseqartunik atuler-

sitsinissaq, taamaaliornikkut ajornartorsiut assingusoq pinngitsoortinneqarsinnaaqqullugu, isu-

maqatigiissutissat nutaassat taamanikkussaru atulersinneqarnissaanni… taamaattumik Naalak-

kersuisunit kissaatigineqarpoq tuniniaavimmut imaattumik kalerriusserusunneq, isumaqatigiissutit 

ukiunik 4,5 sivisussuseqartut neqeroorutigiumaneqarput, taamaakkaluartoq politikkikkut tassunga 

aalajangiussineq tunngavigalugu sivitsorneqarsinnaasut. 

Aningaasatigut sinaakkutissaq pillugu Naalakkersuisut oqaaseqarput, aningaasatigut sinaakkusius-

saq attatiinnarneqassappat, aamma ilaasut namminneq akiliutissaasa qaffariannginnissaat aalajan-

giusimaneqarpat, Namminersorlutik Oqartussat pitsaassutsip, ilorrisimaarnerup imaluunniit inui-

aqatigiinnut pingaartinneqartut allat appariarnissaanik ingerlatsisinnaapput.

Periutsinut pingaarnernut pingasunut tunngatillugu Naalakkersuisut akissuteqarput, kiffartuussiner-

mik isumaqatigiissutit nutaat ima atuutsinniarneqartut, angallannermik aaqqissuussineq ataqatigiis-

sinnaaqqullugu aamma akinik aaqqissuussineq ersarissooqqullugu, taamatullu ilaasunik tim-

misartuussinermi akit atuuttut qaangerlugit akeqartitsiniaasoqassalluni. Tamatuma saniatigut kif-

fartuussinermik isumaqatigiissutit atuutsinniarneqarput Nunap Karsianut minnerpaamik naner-

tuutaatinnagit. Angallassinermik suliassat neqeroorutaasut assigiissutigaat, angallaviit atuutsinniar-

lugit aningaasarsiorneq eqqarsaatigalugu tunngavissaqannginneq, taamatuttaaq akuerineqarsin-

naanngitsumik tikittarnerit akuttussuseqarlutik nunanap immikkoortuinik kiffartuussisoqassappat. 

Taakkua saniatigut Naalakkersuisunit ilisimaneqarpoq kiffartuussinermik isumaqatigiissutit an-

galaarfinni aningaasarsiornissamut tunngavissaqanngitsuni taamaallaat neqeroorutigineqartut.  

Angalatitsisunik naliliinermi pingaartinneqarpoq pitsaassuseq, tunniussisinnaanerullu qularnaan-

nera. Naliliinermi tassani atortussat suliassamut naleqquttuunerat aamma pingaartinneqarput. 

Angalatitsisut ilanngullugu neqeroorutinik tunniussinermut atatillugu suliffeqarfiup CSR-imik politik-

kianik nassuiaassapput. Tassani angalatitsisut najukkani assersuutigalugu najukkami peqataavin-

neq aamma sulisussanik nunaqavissunik atorfinitsitsisarnerat, ilinniartunik/ilinniarnermut atatillugu 

sungiusartunik sulisoqartarnerat neqeroornermi pitsaasumik sunniuteqassapput.  

3.1.2.3. Aningaasaqarnermut Akileraartarnermullu Ataatsimiititaliap Naalak-
kersuisunut ilisimatitsinera 24. maj 2016 

Aningaasaqarnermut Akileraartarnermullu Ataatsimiititaliaq ulloq 24. maj 2016 Aningaasaqarner-

mut Aatsitassaqarnermullu Naalakkersuisumut ilisimatitsivoq, Naalakkersuisup isumaqatigiinniarti-

taassutsimik atulersitsinerat ataatsimiititaliap akuersissuteqarnera pillugu.  

Aalajangiineq pillugu ilisimatitsinermi ataatsimiititaliaq Naalakkersuisunut apeqqutinik arlalinnik 

saqqummiusseqqippoq aamma piumasaqaatigalugu, Naalakkersuisut kiffartuussinermik isu-

maqatigiissutit assingannik nassiussissasut taamatullu nunap immikkoortuinut ataasiakkaanut tikit-

tarnerit akulikissusiannut nassuiaateqaqqusilluni.  

Aningaasaqarnermut Akileraartarnermullu Ataatsimiititaliamit ilaatigut kissaatigineqarpoq ilisimatin-

neqassalluni, agguaassinermi killiliussat assingusut atorneqartarnersut soorlu Naalakkersuisut 12. 

juni 2015 qinnuteqaataanit ilisimatitsissutigineqartutut, tassani neqeroortitsinermi oqimaaqatigiissit-

sinermi pingaartinneqartut ilisimatitsissutigineqartutut ima inissisimassammata Akit 60 %, Angallas-

sinermik qulakkeerinninneq 20 %, Pitsaassuseq 15 % aamma CSR 5 %.  

Ilanngullugu Aningaasaqarnermut Akileraartarnermullu Ataatsimiititaliamit kissaatigineqarpoq ilisi-

matitsissutigineqassasoq, angallassinermik aaqqissuussaanerup imminut ataqatigiinnera qanoq 

Naalakkersuisunit qulakkeerniarneqarnersoq aamma akinik aaqqissuussinermi ersarissuseq qanoq 

ittoq Naalakkersuisunit kissaatigineqarnersoq, taamatullu Naalakkersuisut qanoq ilillutik qulakki-

issaaneraat angalasut akit qaffariarnerannik misigisaqannginnissaat.  

Aningaasaqarnermut Akileraartarnermullu Ataatsimiititaliaq ilisimatinneqarusuppoq agguaassinermi 

pingaarnersiukkat kiisalu siornatigut neqeroortitsinerni pingaartinneqartartut pillugit. Tamatuma sa-

niatigut kissaatigineqarpoq Namminersorlutik Oqartussanit neqeroortitsinermi periuserineqartut ma-

littarisassallu ataatsimiititaliamut nassuinneqarnissaat.  

Aningaasaqarnermut Akileraartarnermullu Ataatsimiititaliap isumaqatigiinniartitaassutsimik akuer-

saarput.  

3.1.2.4. Ineqarnermut, Sanaartornermut Attaveqaqatigiinnermullu 
Naalakkersuisup akissuteqaataa 23. maj 2016 

Allakkakkut ulloq 23. maj 2016 ullulerneqartumi, Ineqarnermut, Sanaartornermut Attaveqaqatigiin-

nermullu Naalakkersuisoq Aningaasaqarnermut Akileraartarnermullu Ataatsimiititaliap ulloq 24. 

maj. 2016 ullulerneqartumi ilisimatitsissutaanut akissuteqarpoq.  

Aallaqqaasiullugu Aningaasaqarnermut Akileraartarnermullu Ataatsimiititaliaq ilisimatinneqarpoq, 

ataatsimiititaliap akuersineratigut angalatitsisunik taakkuninnga piviusunngortitsisinnaasunik isu-

maqatigiinniarnerit aallartinneqartut, tuniniaavimmik oqaloqateqarnermik ingerlanneqareersumik 

aamma neqeroorutitsinermi ingerlanneqartumi suliassat neqeroorutigineqartut pillugit neqerooru-

teqartunik, aamma taamaaliornikkut angallassinermi suliassatut neqeroorutigineqartunik soqutigin-

ninnermik ersersitsisimasunik, aamma suliassamik ingerlatsinissamut allaaserisaat aamma akit 

neqeroortitsinermi aningaaliissutinut annermik naapertuuttutut isigineqarsinnaasut.  

Kiffartuussinermik isumaqatigiissutit assilineqarnerat Naalakkersuisunit Aningaasaqarnermut Aki-

leraartarnermullu Ataatsimiititaliamut ilisimatitsissutitut ilanngunneqarpoq. 

Aamma ilisimatitsissutigineqarpoq, neqeroorutitsinermi oqimaaqatigiissitsineq ima isikkulik pingaar-

tinneqartoq Aningaasaqarneq 50 %, Angallassinermik qularnaarinninneq 20 %, Pitsaassuseq 20 % 

aamma CSR 10 %. Oqimaaqatigiissitsinermi allannguutit 2014-imi neqeroortitsinermut tunngas-

suteqarput pissutigalugu Naalakkersuisunit immikkoortut Pitsaassuseq aamma CSR immikkut isigi-

niarneqarnissaannik kissaatigineqarmat. 

Naalakkersuisunit tunniussinermi pingaartinneqartoq CSR itisilerpaat, taanna pitsaassumik an-

gusaqarfiusinnaasoq angalatitsisup piginnaasanik ineriartortitseqqinnissamik tapersiippat aamma 

kalaallinik nunaqavissunik sulisussarsiornermik ingerlatsippat kiisalu suliffeqarfimmi timikkut tarnik-

kullu sulinermi atugassarititaasut pingaartippagit.  

Aningaasaqarnermut Akileraartarnermullu Ataatsimiititaliap apeqqutaanut, Naalakkersuisut qanoq 

iliorlutik angallannermik aaqqissuussinerup ataqatigiitinneqarnissaanut qulakkeerinnissaat pillugu, 

akisoqarpoq, neqeroortitsinermi atortussani angalatitsisut piginnaasaannut piumasaqaa-

teqartoqartoq, taakkua kiffartuussinermik isumaqatigiissutit aaqqissuunneqarnerisa iluanni sumiif-

fimmi ataqatigiinnermik qulakkeerinninnissaannut aamma angallannermi aqqutissanut avataaniit-

tunut. 

Aningaasaqarnermut Akileraartarnermullu Ataatsimiititaliap akinik aaqqissuussinermi ersarissuunis-

saq pillug apeqqummut, akisoqarpoq Naalakkersuisunit erseqqissuunissaq akinik aaqqissuussiner-

mit paasisaqarnissamik annermik kissaatigineqartoq, taamaaliornikkut erseqqinnerusumik billitsit 

akiisa issusiat paasineqarsinnaaqqullugu. Angallassinermik aaqqissuussinerup erseqqissuunissaa 

pissarsiarineqassaaq nunap karsianit aningaasaliissutit amerlassusissaasa angallassinermik suli-

assanut tunngassuteqarneri erseqqissaatigineqarpata, soorlu angalasumut ataatsimut kiisalu an-

galasup ataatsip nammineq akiliuteqarneranut attuumassuteqartinnissaat pingaartinneqarnerusoq. 

Taakkua saniatigut Naalakkersuisut akissuteqarput, naatsorsuutigineqartoq isumaqatigiinniarnermi 

angujuminaassasoq akinut tunngatillugu kissaatigineqartunik tamanik naammassinnittumik, billitsit 

akiannut soorluttaaq kiffartuussinermik isumaqatigiissutinut tapiissutit, pitsaassutsimut, tikittarnerit 

akulikissusiannut, illorrisimaanermut il.il. tungasuni. Naalakkersuisut suliassamik tunniussinermi pi-

umasaqaatit atorlugit aaqqiissummik Kalaallit Nunaannut aningaasatigut iluanaarutaanerpaasussa-

mik toqqaassaaq, taanna aningaasatigut, inuiaqatigiinnut, ingerlatsisinnaanerup isumannaatsuu-

neranik aamma pitsaassutimut tunngasunik tunniussisinnaasoq ataatsimut naliliinermi pitsaaneru-

sumik inissinneqassaaq.  

Aningaasaqarnermut Akileraartarnermullu Ataatsimiititaliap Namminersorlutik Oqartussani neqer-

oortitsinermik periutsi aamma malittarisassanik nassinneqarnissamut kissaataannut Naalakkersui-

sut akissuteqarput, neqeroortitsineq aamma isumaqatigiinniarnerit neqeroortitsinermut malittarisas-

sat ataanniinngitsut. Taamaattoq Naalakkersuisunit kissaatigineqarpoq neqeroortitsineq aamma 

isumaqatigiinniarnerit tunngaviusumik neqeroortitsinermi malittarisassat naapertorlugit inger-

lanneqassasut, soorlu EU-mi neqeroortitsinermi piumasaqaatit aamma nunatsinni neqeroorutitsi-

neq pillugu inatsit aamma neqeroortitsineq pillugu kaajallaasitami allaaserisat naapertorlugit. Ersa-

rissuunissamik periutsit aamma assigiimmik pineqarnissamut periutsit malinneqarput malittarisas-

sat immikkut ittut pinnagit.  

3.1.3. Isumaqatigiinniarsinnaatitsissummik eqikkaaneq  

Politikkikkut suliaq tunngavigalugu Ineqarnermut, Sanaartornermut Attaveqaqatigiinnermullu 

Naalakkersuisoqarfiup isumaqatigiinniarsinnaatitsut imaattunik sinaakkutissaqalerpoq:  

Naalakkersuisoqarfik isumaqatigiissutinik aallartitsisinnaavoq ukiut tamaasa aningaasatigut sinaak-

kutissat 122,9 mio.kr.-inik aamma ukiut tallimat ingerlaneranni 614,5 mio.kr.-inik nalilimmik. Sinaak-

kutissat nunap immikkoortortaanut assigiinngitsunut erseqqissarneqarsimanngillat.  

Isumaqatigiissutit aallartinneqarsinnaapput 1. januar 2017-mit 31. december 2020-mut (ukiut 4) 

aamma ukiumik ataatsimik sivitsorneqarsinnaallutik, taamaaliornikkut isumaqatigiissutit sivitsuiner-

mik ilallit 31. december 2021 tikillugu atuussinnaallutik.  

Isumaqatigiissutit neqeroorutigineqassapput siornatigut angallassinermik kiffartuussinermik isu-

maqatigiissutit agguataarnerat, nunap immikkoortui, kiffartuussinerup qaffasissusia aamma tikin-

neqartarnerit akulikissusiat naapertorlugit, marlunnik allannguuteqarlutik:  

1. Qeqertarsuup Tunuani angallassinermik suliassat ukiumut ilitsumut katersuullugit neqer-

oorutigineqassapput, siornatigut ukiuunerani qulimiguulimmik aasaaneranilu angallassine-

rit annermik angallatit atorlugit ingerlanneqartarsimagaluartut.  

2. Ittoqqortoormiini angallassinermik suliassat ataatsimoortillugit neqeroorutigineqassapput, 

taamaaliornikkut angalatitsisup nunap immikkoortuata iluani aamma nunap immik-

koortuinut allanut illoqarfinnut unittaqattaarluni angallassinermik suliaqarsinnaaqqullugu.  

Kiffartuussinermik isumaqatigiissutinut tapiissutit tikitanut pingasunut immikkoortut pingasut aallaa-

vigalugit tunniunneqassapput, taakkunani: 

• angallassinermik allanik periarfissaqanngitsuni. 

• angalanermi akit pissutigalugit amerlanerit angalanissaannut periarfissiinngitsuni. 

• tikittartut akulikissusiat akuerineqarsinnaanngitsumik appasissuseqartuni. 

Neqeroortitsinermi immikkoortut sisamat saqqummiunneqarput: Aningaasaqarneq (50 %), Tunius-

sinissap qularnaarneqarnera (20 %), Pitsaassuseq (20 %) aamma CSR (10 %). 

Aningaasaqarnermut Akileraartarnermullu Ataatsimiititaliaq ilaasunik angallassineq pillugu kif-

fartuussinermik isumaqatigiissutit allaqqaarneqarnerat pillugu tusarniaaffigineqassaaq kingornalu 

isumaqatigiissutaavittut assilineqarnerannik pissarsilluni.  

3.1.4. Isumaqatigiinniarnerit nalaanni isumaqatigiinniarsinnaas-
sutsimik alliliineq  

Neqeroorutit pissarsiarineqartut aamma isumaqatigiinniarnerit tunuliaqutaralugit Ineqarnermut, 

Sanaartornermut Attaveqatigiinnermullu Naalakkersuisoqarfik neqeroorutaasunik naliliivoq aamma 

neqeroorutit naleqqutut tunuliaqutaralugit piviusunngorsinnaasunik tallimanik katiterivoq. Pivi-

usunngorsinnaasutut ajugaatinneqartoq 30. juni 2016, taanna tassaalluni angallammik angal-

lanneqarneq, qulimiguulimmik- aamma timmisartumik suluusalimmik angallassinermik katitikkamik 

imalik. Piviusunngorsinnaasumi angalatitsisuussallutik Air Greenland A/S, Disko Line A/S aamma 

Norlandair ehf. 

Angalatitsisut piviusunngorsinnaasumi ajugaatinneqartumik Naalakkersuisoqarfimmit isumaqatigi-

inniarnerit naammassineqarput aamma angallannermi aaqqissuussinermi piviusunngorsinnaasutut 

nalilikkat Naalakkersuisunit akuersissutigineqassallutik saqqummiunneqarput. Naalakkersuisut suli 

kissaatigaat meeqqanut soraarnerussutisialinnullu akikillissaataasartut kiffartuussinermik isu-

maqatigiissutit ataanniitiinnarnissaat, taakkuali Aningaasanut Inatsimmi aningaasaliissutitut sinaak-

kusiussamik aseruisinnaapput.  

Taamaattumik Aningaasaqarnermut Akileraartarnermullu Ataatsimiititaliamut ilassutitut an-

ingaasaliissummik qinnuteqaat suliarineqarpoq, isumaqatigiinniarnerni aningaasatigut sinaakkutis-

sat amerliniarneqarlutik. Saniatigut Naalakkersuisut isumaqatigiinniarnerit naammassinerannut 

aalajangiinissamut tunngavissaat kiisalu kiffartuussinermik isumaqatigiissutit allaqqaarneqarnerat 

Aningaasaqarnermut Akileraartarnermullu Ataatsimiititaliamut tusarniaassutigineqarput.  

Ulloq 19. juli 2016 Naalakkersuisut isumaqatigiinniarsinnaatitsissutip qaffarneqarnissaanut ilassuti-

tut aningaasaliissutissatut qinnuteqaammik, kiffartuussinermik isumaqatigiissutit atulersinne-

qarnerannut aningaasatigut sinaakkutissaq pillugu Aningaasaqarnermut Akileraartarnermullu 

Ataatsimiititaliamut nassiussipput. Isumaqatigiissutinut aningaasaliissutissat ukiut tamaasa 122,9-

nit 124,6 mio.kr.-inut qaffakkumaneqarput. Taamaaliornikkut kiffartuussinermik isumaqatigiissutit 

iluanni meeqqanut soraarnerusutisialinnullu akikillissaatit isumaqatigiissutigineqarsinaaqqullugit.  

Ulloq 1. august 2016 Aningaasaqarnermut Akileraartarnermullu Ataatsimiititaliaq Ineqarnermut, 

Sanaartornermut Attaveqaqatigiinnermullu Naalakkersuisumut allappoq, tassani oqaatigineqarluni, 

ataatsimiititaliamit ilassutitut aningaasaliissutissamik qinnuteqaat nassiussaq tapersersorneqartoq. 

Ataatsimiititalialli qinnuteqaat imaasiallaannarluni akuersissutiginngilaa, kisianni kiffartuussinermik 

isumaqatigiissutit allaqqaarneqarnerinut tusarniaatitsineq pillugu apeqqutinik arlalinnik 

saqqummiussilluni.  

Ulloq 2. septemberi 2016 Aningaasaqarnermut Akileraartarnermullu Ataatsimiititaliaq aalajangiivoq, 

Naalakkersuisut aningaasaliissutit ilassutissaattut qinnuteqaammik akuerissuteqarniarluni, kontomi 

pingaarnermi 72.20.05 Ilaasunik angallassinermut tapiissutit, oqaasertaliussanik allanngor-

titsinikkut, tassani kiffartuussinermik isumaqatigiissutinut aningaasaliissutit ukiut tamaasa 124,6 

mio.kr.-inut amerlaneqassasut, taamaaliornikkut aningaasaliissutit aqqutigalugit meeqqanut so-

raarnerussutisiaqartunullu akikilliliissutaasartunik atulersitsisinnaanermik isumaqatigiissutit ima-

qarsinnaanerat tunngavissaqaqqullugit.  

3.1.5. Inerniliussap ilaa 

Naleqqunnerusimassagaluarpoq, ilaasunik angallasineq pillugu kiffartuussinermik isumaqatigiissuti-

nik atuutsitsinermut atatillugu, politikkikkut aalajangiinermik ingerlatsinerup allanngortinneqarnera-

nik soqutiginnittut pitsaanerusumik paasinnissimasuuppata. Deloittemit arlaannik pasitsaannartunik 

nassaanngilagut, Ineqarnermut, Sanaartornermut Attaveqaqatigiinnermullu Naalakkersuisup, 

naalakkersuisoqarfiup, Naalakkersuisut imaluunniit Aningaasaqarnermut Akileraartarnermullu Ata-

atsimiititaliap suliamut tunngasumik naammaginartumik inissisimanermik, piginnaasamik aamma 

akisussaaffimmik allanngortoqarnerannik ilisimannissimanerannut.  

Ingerlatsinermik allanngortitsineq isumaqatigiinniarnermi angusaq Aningaasaqarnermut Akileraart-

arnermullu Ataatsimiititaliamit akuerineqartinnagu, pingaaruteqarpoq politikkikkut suliamik 

peqqissaartumik ingerlatsinissap qulakkeerneqarsimanissaa, aamma isumaqatigiinniarsinnaatitsis-

sutip aalajangiussimanissaa kiisalu isumaqatigiinniarsinnaatitsissut Naalakkersuisut taamatullu 

Aningaasaqarnermut Akileraartarnermullu Ataatsimiititaliap politikkikkut kissaataannut suliassaqar-

fimmullu pingaarnersuineranut naapertuunnissaat. Isumaqatigiinniarsinnaatitsissut tamakkiisumik 

suliarineqartoq, kiffartuussinerup qaffasissusissaanut, billitsinut akigititassatut aamma tapiissutinut 

kissaatigisat naammaginartumik immikkuualuttulersorlugit suliarineqarsimanerisigut, Naalak-

kersuisunit aamma Aningaasaqarnermut Akileraartarnermullu Ataatsimiititaliamit isumaqatigiinniar-

nermi angusanut aalajangiissimaneqarneranik annermik politikkikkut qulakkeerinnissimassagaluar-

poq.  

2014-imi neqeroortitsinermi periuseq ima aaqqissuunneqarsimavoq, Aningaasaqarnermut Akiler-

aartarnermullu Ataatsimiititaliap isumaqatigiinniarnerup inerneranik akuersisuulluni. 2016-imi periu-

seq allanngortinneqarpoq, imaalillugu Aningaasaqarnermut Akileraartarnermullu Ataatsimiititaliaq 

inernermik akuersisinnaajunnaarsillugu, paarlattuanilli isumaqatigiinniarsinnaassutsimik akuersis-

suteqarsinnaalluni, taanna Ineqarnermut, Sanaartornermut Attaveqaqatigiinnermullu 

Naalakkersuisoqarfiup ilaasunik angallassinermi kiffartuussineq pillugu isumaqatigiinniarnerani 

aamma isumaqatigiissutinik suliaqarnerani politikkikkut sinaakkusiinerulluni.  

Taamaaliornikkut politikkikkut suliaqarneq suliap ingerlanneqarneranut annertuumik 

siuartinneqarpoq, angalatitsisunik isumaqatigiinniarnerni politikkikkut pingaarnersiuinerit 

qulakkeerneqaqqullugit. Periuseq nutaaq isumaqatigiinniarsinnaassutsimik suliaqarnermik 

annertuumik piumasaqaatitaqarpoq.  

Taamaakkaluartoq oqartoqarsinnaanngilaq Ineqarnermut, Sanaartornermut 

Attaveqaqatigiinnermullu Naalakkersuisup isumaqatigiinniarsinnaatitsissummik Naalakkersuisunut 

saqqummiussassamik suliaqarnermini taassuma imarisaanik naammattumik 

qulakkeerinnissimanera. Isumaqatigiinniartsinnaatitsissutip imarisimassagaluarpaa politikkikkut 

pingaarnersiukkat kiisalu angalatitsisuusinnaasunik oqaloqateqarnermi paasissutissat katersat.  

Naleqqussimassagaluarpoq isumaqatigiinniarsinnaatitsissut ima suliarineqarsimasuuppat, 

taamaaliornikkut politikkikkut pingaarnersiukkat ingerlatsinermi siusissukkut ilanngunneqarlutik. Sa-

niatigut neqeroortitsinermi killissat, tassunga ilanngullugit isumaqatigiissutinut piffissaliussat isu-

maqatigiinniarsinnaatitsissummi ilanngullugit ilaasimassagaluarput, taakkua isumaqatigiinniarnerni 

tunngavissanut ilaammata, angalatitsisut neqeroorusiornerminni ilanngussaat kingusinnerusukkullu 

kiffartuussinermik isumaqatigiissusiorfigineqartut.  

Naalakkersuisut Aningaasaqarnermut Akileraartarnermullu Ataatsimiititaliamit 

isumaqatigiinniarsinnaatitsissut ukiuni 4½ sivissuseqartoq akuersissutigineqartussanngorlugu 

saqqummiuppaat. Naalakkersuisut pisinnaatitsipput kiffartuussinermik isumaqatigiissutinik atulersit-

sinernik aallartitsisinnaallutik, Aningaasanut inatsimmi ukiunik 4 sivisussuseqartussatut aalajangik-

kanik, ukiumik ataatsimik sivitsorneqarsinnaallutik. Isumaqatigiinniarsinnaatitsissumik suliaqarner-

mut atatillugu Aningaasaqarnermut Akileraartarnermullu Ataatsimiititaliap, aningaasaliissutinut si-

naakkusiussat isumaqatigiissutillu sivisussusissaannut aalajangiussat innersuussutigalugit innersu-

ussutigaa, Naalakkersuisut qinnuteqaammik nutaamik nassiussinissaat. Taamaattoq Naalakkersui-

sut qinnuteqaammik nutaamik nassiussinngillat, kisianni isumaqatigiinniarsinnaatitsissut pillugu 

Naalakkersuisut aamma Aningaasaqarnermut Akileraartarnermullu Ataatsimiititaliap akornanni at-

taveqatigiinnermi isumaqatigiinniarsinnaatitsissut itisilerlugu naak ukiunik 4½ sivisussuseqarnera 

nassuianngikkaluarlugu. Naleqqussimassagaluarpoq Aningaasaqarnermut Akileraartarnermullu 

Ataatsimiititaliap innersuussutaa naapertorlugu Naalakkersuisut isumaqatigiinniarsinnaatitsissumik 

aaqqissuussisimasuuppata aamma ilassutitut aningaasaliissutissatut qinnuteqaammik nassiussillu-

tik, Naalakkersuisut nalilersimasuuppassuk Aningaasanut Inatsit aqqutigalugu aningaasaliissutit 

allanngortinneqartariaqartut, isumaqatigiinniarnermi angusaq naammaginartoq pissarsiarisinnaa-

jumallugu.  

Isumaqatigiinniarsinnaatitsissut, Aningaasaqarnermut Akileraartarnermullu Ataatsimiititaliamit 

akuersissutigineqartoq, Naalakkersuisut Ukiumut Aningaasanut Inatsaat aqqutigalugu 

sinaakkutissatut pissarsiarisaannut pingaarnersiuinermik annermik ilassutissiinngilaq.  

Isumaqatigiinniarsinnaatitsissutip imarisai politikkikkut suliarineqarnermik kingorna ima eqin-

neqarsinnaapput: Aningaasanut Inatsit aqqutigalugu sinaakkusiussat 122,9 mio. kr.-it, kiffartuussi-

nermik isumaqatigiissutit ukiuni sisamani atuunnerat ukiumik ataatsimik sivitsorneqarsinnaasoq, 

aamma Aningaasanut Inatsimmi killissarititaasut aallaavigalugit tapiissutinik tunniussisoqarsinnaan-

lluni. Taakkua saniatigut isumaqatigiissutinut aallaaviusariaqarput angallassinermik immikkoortorta-

nik agguataarineq, kiffartuussinerup qaffasissusia aamma tikittarnerit akulikissusiat aamma neqer-

oorutinik naliliinerit tunniussinissamut killissaasut Aningaasaqarneq, tunniussinissap qularnaar-

neqarnera, Pitsaasuseq aamma CSR aallaavigalugit.  

Isumaqatigiinniarsinnaatitsissut kiffartuussinissap qaffasissusianik, akinik uuttuutinilluunniit allanik 

erseqqissakkanik imaqanngilaq, taamaattumik Naalakkersuisut aamma Aningaasaqarnermut 

Akileraartarnermullu Ataatsimiititaliap aalajangiiffigissallugit kissaatigisinnaasaattut 

takorloorneqarsinnaasunik imaqanngilaq. Isumaqatigiinniarsinnaatitsissut akuerineqartoq 

tunuliaqutaralugu isumaqatigiinniarnerit inernera, isumaqatigiinniarnerit inerneraat politikkikkut 

naammattumik akuerineqanngitsoq, tamatuma kingorna isumaqatigiissutini kiffartuussinissap 

qaffasissusia annertuumik oqallisaavoq kiisalu Namminersorlutik Oqartussat isumaqatigiissutinut 

pituttorsimapput imaluunniit taakkua atorunnaarsinneqarsinnaagatik. Inerniulersoq imaalerpoq, 

kiffartuussinermik isumaqatigiissutit atuutsilersinneqartut pillugit kiffartuussinerup qaffasissusia 

pillugu ilassutitut isumaqatigiissutinik atuutsitsisoqartariaqalernera.  

Figur 8 - Ilaasunik angallassineq pillugu kiffartuussinermik isumaqatigiissutinik neqerooru-
titsinermi aamma isumaqatigiinniarnerni politikkikkut sunniuteqarnissamut ingerlatseri-
aaseq pitsaanersusoq 

Angalatitsisunik isumaqatigiinniarnerit ingerlanerani isumaqatigiinniarsinnaatitaassutsip aaqqin-

neqarnissaa pisariaqalersinnaavoq, ass. Naalakkersuisut meeqqanut soraarnerussutisialinnullu 

akikillisaatinik eqqussiumappata, tassunga isumaqatigiinniarsinnaatitsissutip nutaap akuerineqar-

nissaa pisariaqarpoq, tassunga ilanngullugu Aningaasaqarnermut Akileraartarnermullu Ataatsimiiti-

taliamit ilassutitut aningaasaliissut. 

Isumaqatigiinniarnerit siuariartortillugit isumaqatigiinniarsinnaassutsimik erseqqissaaneq imaluun-

niit allanngortitsineq, politikkikkut suliami pingaarnersiukkat qulakkeerneqassapput, taamaaliornik-

kullu isumaqatigiinniarnermi angusaq Naalakkersuisuni aamma Aningaasaqarnermut Akileraartar-

nermullu Ataatsimiititaliami inissisimassaaq.  

Taamaattumik isumaqatigiinniarsinnaatitaassutsimi aamma Naalakkersuisoqarfiup angalatitsisunik 

isumaqatigiinniarneq pillugu periuseq, periutsitut narlorissumik ilusilittut isigineqassanngilaq, periut-

situlli ingerlaavartumik periarfissiisoq isumaqatigiinniarsinnaatitaassutsimik aamma isumaqatigiinni-

arnerit politikkikkut akuerineqarsinnaanerannut uteqattaarsinnaasoq, taamaaliornikkullu isu-

maqatigiinniarnerit inernerannik kiffartuussinermillu isumaqatigiissutaalersunik akuersinerussalluni.  

Aningaasaqarnermut Akileraartarnermullu Ataatsimiititaliap isumaqatigiinniarsinnaatitsissummik 

akuersisimapput taamaaliornikkut aamma isumaqatigiinniarnermi sinaakkutissaq siammasissoq, 

taanna Ineqarnermut, Sanaartornermut Attaveqaqatigiinnermullu Naalakkersuisumit 

tunniunneqartoq.  

Ineqarnermut, Sanaartornermut Attaveqaqatigiinnermullu Naalakkersuisup isumaqatigiinniarnerit 

naammassineranni isumaqatigiinniarsinnaassutsip annertussisap annertusineqarnera 

Naalakkersuisunut saqqummiutissavaa, tassunga ilanngullugu aningaasatigut sinaakkutissaq, 

taamaaliorluni meeqqanut soraarnerusutisialinnut akikillisaatinik ilanngussisoqaqqullugu. 

Saqqummiussaq aamma ilassutitut aningaasaliissutissatut qinnuteqaat Aningaasaqarnermut 

Akileraartarnermullu Ataatsimiititaliamit akuerineqartussanngorlugu nassiullugu. 

Aningaasaqarnermut Akileraartarnermullu Ataatsimiititaliap isumaqatigiinniarsinnaatitaaneq 

allannguuteqartoq akuerissutigissavaa, ilanngullugu ilassutitut aningaasaliissutit.  

Isumaqatigiinniarsinnaatitaassutsimik annertusisamik suliaqarneq meeqqanut 

soraarnerusutisialinnullu akikillisaatinik atuutsitsilernermut tunngasoq naleqquttumik 

ingerlanneqarsimavoq. Isumaqatigiiniarsinnaatitassutsilli annertusineqarnissaanik qinnuteqaammik 

suliaqarnermi oqilisaataasimasinnaagaluarpoq, tassunga ilanngullugu ilassutitut 

aningaasaliissummik – qinnuteqaatit immikkoortillugit nassiunneqarsimasuuppata.  

3.2. Aningaasaqarnermut Akileraartarnermullu 
Ataatsimiititaliamik tusarniaaneq 

Neqeroorutit pissarsiarneqartut tunuliaqutaralugit Ineqarnermut, Sanaartornermut 

Attaveqaqatigiinnermullu Naalakkersuisoqarfik aaqqiissutissatut neqeroorutaasut nalilerneqarallar-

nerannik ingerlatsivoq aamma piviusunngorsinnaasunik tallimanik katiterivoq neqeroorutit naleqqut-

tut tunuliaqutaralugit. Neqeroorutit taakkua isumaqatigiinniarnerit nanginnerannut tunngavigineqar-

put.  

30. juni 2016 piviusunngortinneqarsinnaalluni ajugaasoq saqqummiunneqarpoq angallammik, quli-

miguulimmik- aamma suluusalimmik angallassinerit katitikkat. Piviusunngortinneqarsinnaasuni an-

galatitsisut tassaapput Air Greenland A/S, Disko Line A/S aamma Norlandair ehf. Neqeroorute-

qartut sinneri ulloq 1. juli 2016 piviusunngortinneqarsinnaasunik naliliinerugallartoq pillugu ili-

simatinneqarput, aamma neqeroorutit tunniussaat piviusunngortinneqarsinnaasunut ilaanngitsut, 

suliareqqissallugit kissaatigineqartutut.  

Naalakkersuisoqarfimmit angalatitsisut piviusunngorsinnaasutut ajugaasunik isumaqatigiinniarnerit 

naammassineqarput aamma kiffartuussinermik isumaqatigiissutit Naalakkersuisunit akuersissutigi-

neqartussanngorlugit saqqummiunneqarput. Naalakkersuisulli suli kissaatigaat meeqqanut so-

raarnerusutisialinnullu akikillisaatit atuutsinneqarnissaat.  

Figur 9 - Tusarniaatitsineq aamma aningaasatigut sinaakkutissat qaffanneqarnerannik 
suleriaatsip ersersinneqarnera 

Naalakkersuisut tusarniaanermik allaaserisaq ataatsimoortoq aamma ilassutissatut aningaasaliis-

sutissamik qinnuteqaat ulloq 19. juli 2016, Aningaasaqarnermut Akileraartarnermullu Ataatsimiitita-

liamut nassiuppaat. Isumaqatigiinniarsinnaatitaassuseq annertusisaq aamma ilassutitut aningaasa-

liissut qulaani suliarineqarpoq, immikkoortumi tassani Aningaasaqarnermut Akileraartarnermullu 

Ataatsimiititaliap kiffartuussinermik isumaqatigiissutit allaqqaarneqarnera pillugu tusarniaaffigi-

neqarnera pingaartinneqarluni.  

3.2.1.1. Naalakkersuisut kiffartuussinermik isumaqatigiissutitut 19. juli 2016 
allaqqaakkanik Aningaasaqarnermut Akileraartarnermullu Ataatsimi-
ititaliamik tusarniaanera  

Ulloq 19. juli 2016 Naalakkersuisut aalajangiiffigisassatut siunnersuummik nassiussipput angala-

titsisut Air Greenland A/S, Disko Line A/S aamma Norlandair ehf atorlugit piviusunngorsinnaasumik 

toqqakkamik Aningaasaqarnermut Akileraartarnermullu Ataatsimiititaliap tusarniaaffigineqarnera-

nik. Aalajangiiffigisassatut siunnersuummut angalatitsisunik kiffartuussinermik isumaqatigiissutis-

satut allaqqaakkat kakkiunneqarsimapput.  

Naalakkersuisut suliamik ingerlatsinermi atortut tamaasa Aningaasaqarnermut Akileraartarnermullu 

Ataatsimiititaliamut nassiuppaat. Atortut tassaapput:  

• Naalakkersuisunut saqqummiussaq – Ilaasunik angallassineq – kiffartuussinermik isu-

maqatigiissutinik nutaanik pilersitsinermi isumaqatigiinniarnermi ingerlatseriaaseq, pivi-

usunngorsinnaasutut ajugaasunik innersuussut 27. juni 2016 

o Kiffartuussinermik isumaqatigiissutit nalunaarsuiffik  

o Qulimiguullit suussusaannut kisitsisit pingaarnerit 

o Isumaqatigiissutit 

o Aningaasaqarnermut Naalakkersuisoqarfimmit tusarniaanermit akissut 

• Naalakkersuisunut saqqummiussamut ilassut 27. juni 2016-imeersoq – Ilaasunik angallassi-

neq – ilaasunik angallassineq pillugu kiffartuussinermik isumaqatigiissutinik isumaqatigiin-

niarnermik periuseq, piviusunngorsinnaasutut ajugaatinneqartumik innersuussineq 28. juni 

2016-imeersoq  

o Bristow Group Inc-imit allagaq 26. juni 2016-imeersoq 

• Naalakkersuisunut saqqummiussineq – Ilaasunik angallassineq pillugu kiffartuussinermik 

isumaqatigiissutit 13-07-2016-imeersut 

o Kujataani angallassinermut pilersaarut 

o Bristow Groupsip allagaa 4. juli 2016-imeersoq 

o Nalunaarsuiffik 5. juli 2016-imeersoq 

o Isumaqatigiissutit 

o Oqaasertaliussat kiisalu Kontomut pingaarnermut 72.20.05 Ilaasunik angallassiner-

mut tapiissutit, oqaaseqaatit  

3.2.1.2. Aningaasaqarnermut Akileraartarnermullu Ataatsimiititaliap allagaa 
1. august 2016 

Ulloq 1. august 2016 Aningaasaqarnermut Akileraartarnermullu Ataatsimiititaliap Ineqarnermut, 

Sanaartornermut Attaveqatigiinnermullu Naalakkersuisumut allappoq, tassani oqaatigineqarluni 

Naalakkersuisut isumaqatigiinniarsinnaatitsissumik alliliiniarluni qinnuteqaatit ataatsimiititaliamit 

ajunngitsumik tiguneqartoq, tassunga ilanngullugu aningaasatigut sinaakkutissap 

qaffanneqarnissaanut qinnuteqaat, taamaaliornikkut soraarnerusutisiallit aamma meeqqat 

akikilliliiffigineqarsinnaaqqullugit. Taassuma saniatigut suliap tusarniaassutigineqarneranik 

tigusaqarsimaneq uppernarsarneqarpoq.  

Tusarniaanermi atortussat tunuliaqutaralugit Naalakkersuisut arlalinnik apeqqutissaqarput.  

Apeqqutit immikkoortunut pingaarnernut pingasunut agguarneqarput, kiffartuussinermik isu-

maqatigiissutinut pingaaruteqartut. Apeqqutigineqartut tassaapput: 

• Suliassaqarfimmi sipaarniarfigineqartut  

• Angallassinermi suliassat qulimiguulimmik angallassinermit umiarsuarmik angallassinermut 

allanngortinneqarneratigut kiffartuussinerup ajorsiariaatai, tassunga ilanngullugit nassata-

nik sullissineq aamma  

• Kinguaattoortoqartillugu angalanerup nanginneqarnissaannut aqqutissamik annaasaqarsin-

naaneq. 

Taakkua saniatigut apeqqutigineqarpoq kiffartuussinermut isumaqatigiissutinut nutaanut tunngatil-

lugu sulisussanik pisariaqartitsineq aamma angalatitsisunit kisitsisinik katersat. Taamatuttaaq 

apeqqutigineqarpoq Air Greenland A/S-imik piginnittuunermut tunngasut, aamma ingerlatseqatigiif-

fiup iluanaarutaanik akiliuteqartarneq aamma mittarfinnik nutaanik sanaartortoqarsinnaaneranut 

tunngasut.  

3.2.1.3. Ineqarnermut, Sanaartornermut Attaveqatigiinnermullu 
Naalakkersuisup 5. august 2016 akissuteqaataa  

Ulloq 5. august 2016 Ineqarnermut, Sanaartornermut Attaveqatigiinnermullu Naalakkersuisoq 

Aningaasaqarnermut Akileraartarnermullu Ataatsimiititaliap ulloq 1. august 2016 

ilisimatitsissutaanut akissuteqaammik nassiussivoq. 

Naalakkersuisunut ilaasortaq akissuteqaammi allappoq, suliassaqarfimmi sipaarniutissanik nalu-

naartoqarsimanngitsoq, kisianni aningaasatigut sinaakkusiussaq, 2016-imut Aningaasanut inatsit 

aqqutigalugu Naalakkersuisunut tunniunneqarsimasoq kiisalu isumaqatigiinniarsinnaatitaassuseq 

isumaqatigiinniarnermik ingerlatsinermut annertuumik piumasaqaateqartut.  

Naalakkersuisut oqimaaqatigiinnermik pilersitsisariaqarsimapput angallannermik aaqqissuussamut 

naatsorsuutigisat qaffasissut, akit appasissut aamma kiffartuussinermik isumaqatigiissutinut anin-

gaasatigut tapiissutit ikilineqarsimasut akornanni.  

Naalakkersuisunut ilaasortaq naliliivoq isumaqatigiinniarnermi angusat isumatusaarnikkut oqi-

maaqatigiissitsinermik tassannga pilersitsisimasut, naak kissaatigineqartut tamarmik pivi-

usunngortinneqarsinnaasimanngikkaluartut.  

Naalakkersuisoq akissutini nangillugit allappoq kiffartuussinerup qaffasissusianut tunngatillugu, 

Kujataani kiffartuussineq allanngortiterneqartoq, taamaaliornikkut nunap immikkoortuani 

kiffartuussineq Qeqertarsuup Tunuani kiffartuussinermut assingusunngorsinnaaqqullugu. 

Naalakkersuisunut ilaasortaq isumaqarpoq, tamanna aqqutigalugu ilaasut umiarsuarmik aamma 

qulimiguulimmik angallassinerit arlaat toqqarnissaannut kiffaanngissuseqarnerulissasut.  

Kiffartuussinermik isumaqatigiissutini angalanerup nanginneqarnissaanut qulakkeerinnittoqarsi-

manngilaq, ass. akilersinnaasumik angalaarfiit neqeroorutaat angumerinngitsoorsimagaanni kif-

fartuussinermik isumaqatigiissutit iluanni aqqutissarititaasunut kinguaattoornernermi.  

Taamaattoq kiffartuussinermik isumaqatigiissutit iluanni angalatitsisut pisussaaffeqarput angalanis-

samik pilersaarutit ima aaqqissuussimassagaat, piffissaq naammattoq ilanngunneqarsimassalluni, 

kiffartuussinermik isumaqatigiissutillit angalatitsineri allat aqqutigalugit, ilaasut angalaqqinnissamin-

nut angumeqqussinnaallutik imaluunniit akilersinnaasumik angalaarfiit neqeroorutaat atorlugit in-

gerlaqqissinnaallutik. Kommunimut, Nunaqarfinnut, Isorliunerusunut, Attaveqatigiinnermut 

Ineqarnermullu Naalakkersuisoqarfimmit paasiniarneqarpoq, sillimmasiinermik aaqqissuisoqarsin-

naanersoq, taamaaliornikkut kiffartuussinermik isumaqatigiissuteqartut angalaarfissatut neqerooru-

taanni ilaasut sillimmasersimaqqullugit.  

Sulisinnaasunik pisariaqartitsineq pillugu Naalakkersuisoq akivoq, angalatitsisut sinnerlugit 

siunissami sulisinnaasunik pisariaqartitsineq pillugu oqaaseqarsinnaagani. Angalatitsisunik 

isumaqatigiinniarnerni Naalakkersuisunit angalatitsisut CSR-imut politikkiat pingaartissimavaat, 

tassunga ilanngullugit angalatitsisut nunaqavissunik sulisinnaasunut naatsorsuutigisaat.  

Kisitsisinik katersineq pillugu Naalakkersuisunut ilaasortaq akivoq, nalunaarusiornissamut tunng-

avissaq suliarineqartoq, angalatitsisut silamik il.il. pissuteqartumik taamaatitsiinnarnerannut nalu-

naarsuinermi atorneqartussamik.  

Piginnittuuneq, iluanaarutit aamma mittarfinnik pilersitsinermut apeqqutit kiffartuussinermik isu-

maqatigiissutinut atuumassuteqanngillat.  

3.2.1.4. Aningaasaqarnermut Akileraartarnermullu Ataatsimiititaliap 22. au-
gust 2016 allagaa 

Aningaasaqarnermut Akileraartarnermullu Ataatsimiititaliaq ulloq 22. august 2016 Aningaasanut 

Aatsitassanullu Naalakkersuisumut allapput, aningaasaliissutit amerlineqarnissaannut 

Naalakkersuisut innersuussinerat pillugu isummernissaq aamma tusarniaanermit akissut 

kinguartinneqartut, apeqquteqaatigineqaqqittut arlallit akineqarnissaat anguniarlugu.  

Aningaasaqarnermut Akileraartarnermullu Ataatsimiititaliamit ernummatigineqarpoq billitsinut an-

naasanut qularnaveeqqusiisinnaanerup amigaataanera, silap pissusianik aallalaveqartumik ilaasup 

akilersinnaasumik aqqusitissat tulliinut inortuineranut tunngasumik. Ataatsimiititaq isumaqarpoq, 

ilaasut aningaasatigut annaasaqarsinnaanerat suliap iluaniittoq akuerineqarsinnaanngitsoq.  

Aningaasaqarnermut Akileraartarnermullu Ataatsimiititaliap Naalakkersuisunut innersuussutigaa, 

sillimasiissummik pilersitsiniarluni suliniartoqaqqullugu, kiffartuussinermik isumaqatigiissuteqarfigi-

neqartut pillugit isumaqatigiissutit iluanni kinguaattoornerit pissutigalugit annaasaqaataasinnaasut 

pitsaaliorneqarsinnaanngippata. Ataatsimiititaliamit aarlerinaataasinnaasumik tassannga matusinis-

saq billitsit akiannit matussuserneqarumanngilaq, ilassutitulli aningaasaliissut aqqutigineqarumallu-

tik. 

Taamaaliornikkut ataatsimiititamit pasitsaatsitsineqarpoq, Naalakkersuisut ilassutitut aningaasaliis-

sutinik qinnuteqarnissaat, aningaasatigut sinaakkusiussat iluanni isumaqatigiinniarsinnaassutaas-

sutsimik allannguinissaq pisariaqartinneqassappat.  

Taamatuttaaq Aningaasaqarnermut Akileraartarnermullu Ataatsimiititaliamit annertuumik 

isornartoqarsorineqarpoq, sila pissutigalugu kinguaattoornerit aamma unnuisitsisariaqarnerit pillugit 

kisitsisit pigineqannginnerat, kisitsisit taamaattut pissarsiarineqarsinnaasariaqarmata kiffartuussi-

nermik isumaqatigiissutit suliarineranni. 

Aningaasaqarnermut Akileraartarnermullu Ataatsimiititaliamit apeqqutigineqarpoq, kiffartuussiner-

mik isumaqatigiissutinut atuuttunut tunngatillugu sutigut pitsanngorsaasoqassanersoq aamma 

ajorseriaateqartoqassanersoq, kiisalu qanoq akeqassanersut imaluunniit sipaarutissat qanoq amer-

latiginersut, sullissinermi allannguuit ingerlanneqassanngippata.  

Taakkua saniatigut Aningaasaqarnermut Akileraartarnermullu Ataatsimiititaliamit kissaatigineqar-

poq akissuteqartoqaqqullugu, qanoq akeqassanersoq Qeqertarsuup Tunuani kiffartuussinerup qaf-

fasissusianut assingusumik Kujataani kiffartuussinermik isumaqatigiissutit atuuttut qaffasis-

suseqalerpata, tamaani angallassinermik suliassat taamaallaat qulimiguulimmit ingerlammata.  

Ataatsimiititamit aamma akissuteqarfigeqquneqarpoq Kujataani kiffartuussinerup ajorseriarneranut 

qulimiguulimmik piginnaasap annikinneranut tunngassuteqarnersoq, naggataatigullu ataatsimiitita-

mit akineqaqqulluni, billitsit akii sumerpiaq qaffariaateqassanersut.  

3.2.1.5. Ineqarnermut, Sanaartornermut Attaveqatigiinnermullu 
Naalakkersuisup 26. august 2016 akissuteqaataa 

Ineqarnermut, Sanaartornermut Attaveqatigiinnermullu Naalakkersuisup Aningaasaqarnermut 

Akileraartarnermullu Ataatsimiititaliaq ulloq 26. august 2016 akissuteqarpoq, tassani 

ataatsimiititaliamit malugeqquneqarluni, Naalakkersuisut kiffartuussinermik isumaqatigiissutinik 

isumaqatigiinniarneranni aalajangiisumik sunniuteqarsimasoq, ataatsimiititaliap 28. april 2016, isu-

maqatigiinniarsinnaatitaassutsimik akuersineranut atatillugu, akuersinermini aningaasaqarnermi 

sinaakkutissamik oqaluuserinninnissaq pissutissaqanngissorimmagu. Tamanna tunngavigalugu 

isumaqatigiinniarneq aningaasatigut amerlanngitsunik atugassaqartitaalluni ingerlanneqarsimavoq.  

Billitsit annaasat qularnaveeqquserneqarnerannut akissutigineqarpoq, isumaqatigiinniarnerni una 

pingaartinneqarsimasoq, angalatitsisut neqeroorutaat tunniussisinnaassutsimik qulakkeerinninner-

mik aamma pitsaassutsimik sapinngisamik qaffasinnerpaamik aallaaveqarlutik ersersinneqarsima-

nerat. Tamanna tunuliaqutaralugu Naalakkersuisunut ilaasortaq kiffartuussinermik isumaqatigiis-

sutit pillugit isumaqarpoq, kiffartuussinermik isumaqatigiissutit atuuttut assigalugit pitsaassuseq 

aamma tunniussinissamut qulakkeerinninneq assigiilluinnaqqissaartut. Tunngaviatigut Naalak-

kersuisut naliliipput, Kujataani kiffartuussinermik isumaqatigiissutit tunniussinissamut qulakkeerin-

nissutaat aamma pitsaassusiat kiffartuussinermik isumaqatigiissutinit atuuttunit pitsaanerusoq. 

Tamanna pissuteqarluni naatsorsuutigisatut eqquutsitsinissaq pitsannguuteqartoq, umiarsuarmik 

aamma qulimiguulimmik akuliussilluni angallassinissat neqeroorutigineqarnerat aqqutigalugu.  

Naalakkersuisunut ilaasortamit akilersinnaasumik aqqutissanut billitsissanik annaasaqarsinnaaner-

tut qularnaveeqqummik atorunnaarsitsinikkut kingunipiluusinnaasut misissorneqarnissaannut ata-

atsimiititaliap kissaataa taperserneqarpoq. Naalakkersuisunut ilaasortamit ilisimatitsissutigineqar-

poq, angalatitsisunit akigitaasussat pillugit paasissutissanik pissarsinissaq ajornarsimasoq, tuni-

niaavimmilli oqaloqateqarnermit tagginneqartoq, Kujataani aningaasaliinissamut ukiumut 10-15 

mio. kr.-it missaat pisariaqartinneqassasut. Sillimmasiinermik aaqqissuussineq politikkikkut immik-

kut oqaluuserineqarnissamik aningaasaliiffigineqarnissamillu pisariaqartitsissaaq.  

Naalakkersuisunut ilaasortaq ilisimatitsivoq, qaammatini aggersuni sillimmasiinermik aaqqissuussi-

nerup allaaserineqarneranik siunertaqarluni suliamik ingerlatsisoqassasoq, taamaaliornikkut anin-

gaasartuutit ikilisinneqaqqullugit. Aningaasaqarnermut Akileraartarnermullu Ataatsimiititaliaq inger-

latsineq taanna pillugu Naalakkersuisunit ilisimatinneqassapput.  

Naalakkersuisunut ilaasortap ilaatigut kissaatigaa, sillimmasiinermik aaqqissuussinermi ilaasut ta-

mavimmik pineqassanersut erseqqissarneqaqqullugu, aamma sillimmasiisarfik, angalatitsisut 

imaluunniit Namminersorlutik Oqartussat namminneq sillimmasiinerat sorleq arlaat aqqutigalugu 

sillimmatinik suliaqartoqassanersoq. 

Naalakkersuisunut ilaasortaq akissuteqarpoq, Kujataani kiffartuussineq appariaateqassasoq kin-

guaattoortoqartillugu qularnaveeqqusiissutit atorunnaarsinneqarneranni aamma kiffartuussinermik 

isumaqatigiissuteqartut akilersinnaasumillu angalatitsisut akornanni nassatanik passussinermi. Kif-

fartuussinerup appariaatai taakkua pillugit nalinik inissiisoqarsimanngilaq, naak tuniniaavinnik 

oqaloqateqarnermi kiffartuussinermi pitsanngoriaatit ukiut tamaasa 10-15 mio.kr.-inut akeqartus-

satut neqeroorutigineqaraluartut.  

Naalakkersuisut akissuteqarput, piffissaliussat pitsanngoriaateqarnerat tunngavigalugu kiffaartuus-

sineq pitsanngoriaateqassasoq aamma Kujataani ilaaffissatut toqqagassat amerlineqarnerat kif-

faanngissuseqarnerulersitsissasoq taamatullu akit assigiinngisitaarlutik.  

Taakkua saniatigut Naalakkersuisunit naatsorsuutigineqarpoq Nerlerit Inaannut timmisartumik sulu-

usalimmik angallassineq kiffartuussinermut pitsanngoriartitsissasoq. Kiffartuussinermi pitsanngori-

aatit tamakkua ataasiakkaarlutik nalingin inissinneqarsimanngillat, kisianni isumaqatigiinniarnerup 

inernerani katersami takuneqarsinnaapput.  

Naalakkersuisut akissuteqarput, Qeqertarsuup Tunuani kiffartuussinerup qaffasissusiata allanngor-

sinnaanera pillugu nalimik inissiisoqarsimanngitsoq, taamaattumik nunap immikkoortua qulimigu-

ulimmit sullinneqartoq, Naalakkersuisut naliliipput tamaani kiffartuussinerup qaffasissusia ilaasut 

kissaatigisaannut, pisariaqartitsinerannut naatsorsuutigisaannullu naapertuuttut.  

Naalakkersuisut akissuteqarput, qulimiguullit pisinnaasaasa amigaataanerat pissutigalugu, Kujaa-

tani kiffartuussineq umiarsuit aamma qulimiguullit atorlugit akuleruutsinneqarpoq.  

3.2.1.6. Aningaasaqarnermut Akileraartarnermullu Ataatsimiititaliamik 12. 
september 2016 isumasioqateqarneq 

Aningaasaqarnermut Akileraartarnermullu Ataatsimiititaliaq ulloq 9. september 2016, Ineqarnermut, 

Sanaartornermut Attaveqatigiinnermullu Naalakkersuisumik ataasinngornermi 12. september 2016 

isumasioqatigiinnissamut aggersaavoq. Aggeqqusissummi ataatsimiititaliamit oqaatigineqarpoq, 

ataatsimiititaliap apeqquteqaatai pillugit Naalakkersuisut akissuteqaataat paasineqartut, 

ataatsimiititaliap apeqquteqaatai tunngavigalugit kiffartuussinermik isumaqatigiissutit 

allaqqaarneqarnerat allannguuteqanngitsut. Taakkua saniatigut ataatsimiititamit oqaatigineqarpoq, 

erseqqinngitsoq suliniutit sorliit atorneqassanersut, kinguaattoortoqartillugu ilaasut angallassinernut 

akilersinnaassunut ingerlaqqinnissaannut qularnaveeqqusiissutit atorunnaartinneqarnerannut 

ajornartorsiutinik qaangiinissamut.  

Tamanna tunuliaqutaralugu Aningaasaqarnermut Akileraartarnermullu Ataatsimiititaliaq 

Naalakkersuisunut sisamanik apeqqutissaqarpoq, ataatsimiititaliamit isumasioqatigiinnermi 

akineqallaqqusunik. Ataatsimiititaliamit paaserusunneqarpoq,  

• Qularnaveeqqut atorunnaartoq pillugu ajornartorsiummik aaqqiiniarluni Naalakkersuisut 

sunik angusaqarpat? 

• Qularnaveeqqutip atorunnaarneranut Naalakkersuisut ajornartorsiutitut isiginninnginnerannut 

suna tunuliaqutaava? 

• Suut periarfissaappat qularnaveeqqutip atuutsiinnarneqarnissaannut aamma taassuma 

atuutsiinnarneqarnera pillugu aningaasaliissutinut qanoq kinguneqassava? 

• Suna tunngavigineqarpa kiffartuussinermik isumaqatigiissutinut 2017-imi aningaasaliissutitut 

sinaakkusiussap 123 mio.kr.-iunera aamma ataatsikkortillugu kontomi pingaarnermi anin-

gaasaliisutit 130,4 mio. kr.-iunerat, suna tunuliaqutaralugu 2016-imi aningaasaliissutitut si-

naakkutissat 146,8 mio.kr.-iuppat, aamma 2015-imi angusat 150,6 mio.kr.-iunerannut? 

3.2.1.6.1. 11. september 2016, Ineqarnermut, Sanaartornermut Attaveqatigiinnermullu 
Naalakkersuisoq akissuteqarpoq 

Ineqarnermut, Sanaartornermut Attaveqatigiinnermullu Naalakkersuisumit uppernarsarneqarpoq, 

ataatsimiititaliap akissuteqaatai tunuliaqutaralugit allaqqaakkanik allannguisoqarsimanngitsoq. Qu-

larnaveeqqusiussaq pillugu apeqquteqaatit angalatitsisoq peqatigalugu oqaloqatigiissutigi-

neqarsimapput, atugassarititaasut akuerineqarsinnaasut naapertorlugit qularnaveeqqusiissut pis-

sarsiarineqarsinnaasimanngilaq. Tamanna tunuliaqutaralugu isumaqatigiissutit Naalakkersuisunit 

akuersissutigineqarsimapput, isumaqatigiinniarnerni angusat iluanaarutaanerpaasussatut naliler-

neqarsimanerat aallaavigalugu. Naalakkersuisunit qularnaveeqqusiissutit sillimmasiinernik atuutsit-

silernissamut periarfissanik misissuinermik ingerlattanik nangitsiumapput, taakkua kiffartuussiner-

mik isumaqatigiissutinik nutaanik atuutsitsilernermi nalornissutaasinnaasut.  

Naalakkersuisunit akuersissutigineqarpoq, angalatitsisut assigiinngitsut akornanni ilaasut kiffartuus-

sinerup appariaateqarneranik misigisaqarsinnaanerat, tamatuma saniatigut Naalakkersuisunit qani-

mut malinnaaffigineqassaaq qularnaveeqqusiissutit imaluunniit sillimmasiinermik aaqqissuussiner-

tut periarfissaasinnaasunik ujaasinerup ineriartornera, pisariaqartitsineq ersarissarneqariarpat. 

Naalakkersuisut isumaqanngillat, qularnaveeqqut amigaataasoq ajornartorsiutinik kinguneqas-

sasoq, Qeqertarsuup Tunuani ilaasunik angallassineq pillugu kiffartuussinermik isumaqatigiissutip 

atuuttup iluani qularnaveeqqusiussaq taamaattoq atuutsinneqarsimanngimmat.  

Naalakkersuisut aalajangiussisinnaanngillat qularnaveeqqusiussamik eqqusisoqarneratigut anin-

gaasaliissutinut sunniutaasinnaasup annertussusia. Angatitsisunik oqaloqateqarneq tunngavi-

galugu Naalakkersuisunit naatsorsuutigineqarpoq, aningaasaliissutissatut ukiut tamaasa 10-15 

mio.kr.-it naatsorsuutigineqartariaqartut. Naalakkersuisut piffissaq sukkangaatsiartup iluani aaqqiis-

sutissamik nassaartoqarnissaa ilimagaat, taamaaliornikkut qularnaveeqqusiissut imaluunniit sillim-

masiinerit atuutsinneqarsinnaallutik.  

Naalakkersuisunit maluginiarneqarpoq, kontomi pingaarnermi aningaasaliissutitut sinaakkusiussaq 

kiffartuussinermik isumaqatigiissutit saniatigut Arctic Umiaq Linep amigartooruteqarsinnaaneranut 

matussusiinermik qularnaveeqquteqartoq. Tamatuma saniatigut kiffartuussinermik isumaqatigiis-

sutit ukiumik ataatsimik sivitsorneqartarnerisigut Namminersorlutik Oqartussat isumaqatigiinniar-

nerni pitsaanngitsumik inissisimapput, tamatumalu nassataanik tapiissutit qaffakkiartornerannik kin-

guneqarsimasoq.  

3.2.1.7. 13. september 2016, Aningaasaqarnermut Akileraartarnermullu Ata-
atsimiititaliap tusarniaanermi akissuteqaataa 

Aningaasaqarnermut Akileraartarnermullu Ataatsimiititaliamit siusinnerusukkut suliamik ingerlatsisi-

maneq innersuussutineqarpoq aamma assut ajuusaarnartinneqarpoq, periutsimik pilersaarusiorneq 

piffissamik pitsaanerusumik periarfissaqartitsisimannginnera angalatitsisut ilaasullu angalanissamut 

pilersaarusiornermik ingerlatsisinnaanerannut.  

Taamattaaq Aningaasaqarnermut Akileraartarnermullu Ataatsimiititaliamit isummiussaq saqqummi-

unneqarpoq; kiffartuussinermik isumaqatigiissutit unammillissutigineqarnerat anguniarlugu ilunger-

sornerusumik sulisoqartariaqartoq, taamatullu ataatsimiititaliamit kissaatigineqarluni kiffartuussiner-

mik isumaqatigiissusiorfigineqartut erseqqinnerusumik saqqummiunneqarnissaat taamatullu akiler-

sinnaasumik angallaffiit immikkoorutaat, taamaaliornikkut ataatsimiititaliaq Kalaallit Nunaanni 

ilaasunik angallassinerup ataqatigiinneranut ersiummik takusaqarsinnaaqqullugu.  

Tamanna tunuliaqutaralugu ataatsimiititaliami amerlanerussuteqartut tusarniaaneq naammassi-

neqartutut nalilerpaat. 

3.2.1.8. Ilaasunik angallassinermut kiffartuussinermik isumaqatigiissusi-
orneq pillugu Naalakkersuisut tusagassiorfinnut nalunaarutaat 

Ulloq 13. september 2016 Naalakkersuisut tusagassiorfinnut nalunaaruteqarput ilaasunik angallas-

sineq pillugu kiffartuussinermik isumaqatigiissutit naammassineqartut aamma Aningaasaqarnermut 

Akileraartarnermullu Ataatsimiititaliaq tusarniaanermi akuersissuteqarsimasoq.  

Air Greenland A/S, Disko Line A/S aamma Norlandair ehf isumaqatigiinniarsinnaassutsip aamma 

aningaasaliissutitut sinaakkutissat iluini isumaqatigiissusiorfigineqarsimapput, aningaasaliissutit 

amerlineqarnerisigut meeqqat soraarnerusutisialinnullu akikillisaatit matussuserneqarlutik, ukiumut 

123,3 mio.kr.it. 

3.2.2. Inerniliussap ilaa  

Aningaasanut Inatsit naapertorlugu ilaasunik angallassineq pillugu kiffartuussinermik isumaqatigiis-

sutit pillugit allaqqaagaq Aningaasaqarnermut Akileraartarnermullu Ataatsimiititaliamut tusarniaas-

sutigineqassaaq, angalatitsisunik kiffartuussinermik isumaqatigiissuteqarneq sioqqullugu.  

Ineqarnermut, Sanaartornermut Attaveqatigiinnermullu Naalakkersuisup innersuussut, 

isumaqatigiinniarnerit naammassineqarnerat kiisalu kiffartuussinermik isumaqatigiissutissatut 

siunnersuutit Aningaasaqarnermut Akileraartarnermullu Ataatsimiititaliamut 

tusarniaassutigineqarnerat Naalakkersuisunut nassiutissavai. Tusarniaanermi atortussat 

Naalakkersuisunit aalajangiiffigisassatut siunnersuutinik pingasunik imaqarput, ilanngullugit 

ilanngussat arlallit, taakkununnga ilaallutik angalatitsisunik kiffartuussinermik isumaqatigiissutit 

allaqqaarneqarnerat.  

Taamaaliornikkut Aningaasaqarnermut Akileraartarnermullu Ataatsimiititaliaq soorlu Aningaasanut 

Inatsimmi piumasarineqartutut, kiffartuussinermik isumaqatigiissutit allaqqaarneqarnerat pillugu 

tusarniaaffigineqassaaq aamma taakkua pillugit 13. september 2016 akissuteqarluni.  

Naalakkersuisut Aningaasaqarnermut Akileraartarnermullu Ataatsimiititaliap 

tusarniaaffigineqarnerani Aningaasamut Inatsimmi isumaqatigiissutit allaqqaarneqarnerisa 

tusarniaassutigineqarnissaannut piumasaqaammik naammassinnipput.  

Aningaasaqarnermut Akileraartarnermullu Ataatsimiititaliap tusarniaaffigineqarnera aallaavigalugu 

Ineqarnermut, Sanaartornermut Attaveqatigiinnermullu Naalakkersuisoq 

eqqarsaatersorsimasinnaagaluarpoq, isumaqatigiinniarnerit isornartorsiutinik ilallit 

naammassineqarnissaat naapertuutissanersoq, tassunga ilanngullugit ataatsimiititamit 

tusarniaanerup nalaanni isornartorsiutit saqqummiunneqarmata aamma.  

Aningaasaqarnermut Akileraartarnermullu Ataatsimiititaliaq kiffartuussinermik isumaqatigiissutit al-

laqqaarneqarneranni ernumassutinik arlalinnik saqqummiussivoq. Tusarniaanermut atatillugu ata-

atsimiititaliaq akissuteqarpoq, ataatsimiititamit akuerineqarsinnaanngitsoq, kinguaattoortoqartillugu 

ilaasut angalanermik nanginnissaannut qularnaveeqqusiussamik annaasaqarnissaat, taamatullu 

qularnaveeqqusiussamut aningaasartuutit aningaasaliissuit aallaavigalugit qulakkeerneqartariaqar-

nerannut pillugit. Taakkua saniatigut ataatsimiititamit ernumassutigineqarpoq nassatanik passussi-

nerup aamma kiffartuussinerup appariaateqarnissaat umiarsuarmik angallanneqarnissamut nikin-

nermi.  

Naleqqussimassagaluarpoq Aningaasaqarnermut Akileraartarnermullu Ataatsimiititaliap tusar-

niaatitsinermi oqaaseqaatai tunngavigalugit Ineqarnermut, Sanaartornermut Attaveqatigiinnermullu 

Naalakkersuisoq isumaqatigiinniarsinnaatitsissummut uteqqilluni pissutissarsiorsimasuuppat, 

aamma tassannga aaqqiissutissamik Naalakkersuisut atulersitaanik Aningaasaqarnermut Akiler-

aartarnermullu Ataatsimiititaliamit akuerineqartumik suliaqarsimalluni. Periarfissamik atorluaasin-

naasimassagaluarpoq, isumaqatigiinniarsinnaatitsissutip allannguuteqarneranik ataatsimiititaliap 

akuersissuteqarnissaanik qinnuteqaammik nassiussilluni, aamma immaqa ilanngullugu kiffartuussi-

nerup qaffasissusiata pitsanngortinneqarnissaannut aningaasartuutit amerlissutissaannut matussu-

tissamik ilassutitut aningaasaliiffigineqarnissamik qinnuteqarluni.  

Paarlattuanik angalatitsisunik isumaqatigiinniarnerit naammassineqarnissaat toqqarneqarpoq. 

Tamanna naleqquttuusorineqanngilaq, isumaqatigiissutinik ataatsimoortunik angusaqarsinnaaneq, 

politikkikkut kissaatigineqartunik pingaarnersiorneqartunillu naammassinnissinnaaneq killilerneqar-

mat. 

3.3. Isumaqatigiinniarnerit naammassinerisa 
kingorna kiffartuussinerup qaffasissusia 
pillugu oqallinneq  

3.3.1.1. Aningaasaqarnermut Akileraartarnermullu Ataatsimiititaliami 29. 
september 2016 isumasioqatigiinneq  

Aningaasaqarnermut Akileraartarnermullu Ataatsimiititaliap Ineqarnermut, Sanaartornermut 

Attaveqatigiinnermullu Naalakkersuisoq sisamanngorneq 29. september 2016, isumasioqatiginiar-

lugu aggersarpaa. Kingorna isumasioqatigiinnissaq tallimanngornermi 30. september 2016, pisus-

sanngorlugu nuutinneqarpoq. 

Aningaasaqarnermut Akileraartarnermullu Ataatsimiititaliap Naalakkersuisoq isumasioqatiginiarlugu 

aggersarpaa, kiffartuussinermut isumaqatigiissutinik atulersitsineq pillugu killiffissiorniarlugu 

taamatullu apeqqutinik arfineq-marlunnik akissuteqaqqullugu:  

• Silaannakkut timmisartuussinermut aaqqiissutissanik Naalakkersuisut sunik peqarpat? 

• Imaatigut silaannakkullu ilaasunik angallassinermi billitsit akiisa qaffariaatissaat qanoq angiti-

gippat? 

• Soraarsitsinissamik eqqarsaatersuutit attatiinnarneqarpat? 

• Silaannakkut angallassineq pilersaarutit nalinginnaasut atorlugit ingerlanneqassava? 

• Akit taamaaginnassappat? 

• Qanoq iliorluni aningaasat nunatsinnit aniannginnissaat qulakkeerneqarpat?  

• Inuiaqatigiinnut aningaasatigut kiffartuussinikkullu suut pitsanngoriaataassappat?  

Taakkua saniatigut isumasioqatigiinnerup kingorna ataatsimiititaliaq Naalakkersuisumut 

apeqqutinik akineqaqqusanik arlalinnik saqqummiussivoq. 

Aningaasanut inatsimmi ilaasunik angallassinermut tapiisutit pillugit pingaarnersiukkat pingasut in-

nersuussutigalugit naliliisoqarnissaa kissaatigineqarpoq, kiffartuussinermik isumaqatigiissutini peri-

utsit pingaarnerit pingasut sorliit matussuserneqarnerat pillugu.  

Kiffartuussinermik isumaqatigiissutit atsiorneqarsimanerannik naliliineq aamma neqeroortitsinermi 

atortussat piumasaaqatitallit neqeroorutinik allanngortinneqarsinnaanngitsunik Namminersorlutik 

Oqartussanut aamma neqerooruteqartunik pituttuipput.  

Aningaasaqarnermut Akileraartarnermullu Ataatsimiititaliamit, Disko Linemik aamma Air Green-

landimik oqaloqateqartarnernut atatillugu angallassinerup ataqatigiissaarneranut piumasaatit suut 

oqaluuserineqarsimanersut paaserusunneqarpoq.  

Ilanngullugu ataatsimiititaliamit kissaatigineqarpoq, silap ajornera pissutigalugu angalanerit unitsin-

neqarallarneranni imaluunniit kinguaattoornermik eqqorneqarnermi angalasut billitsiminnik an-

naasaqarsinnaanerat aamma unnuinissat, angalasut nammineerlutik akiliuteqarnissaannik pinngit-

soortitsinissaq qanoq akeqassanersoq. 

Aningaasaqarnermut Akileraartarnermullu Ataatsimiititaliap taakkua saniatigut piumasaraat ataatsi-

miitaliap ajuusaarnartitaanut Naalakkersuisut oqaaseqarnissaat, kiffartuussinermi isumaqatigiissuti-

nik nutaanik pilersitsineq ima aaqqissuunneqarsimanngimmat, suliaq upernaakkut naammassi-

neqarsinnaagaluarluni.  

Ataatsimiititaliamit ilanngullugu piumasarineqarpoq, ataatsimiititaliap isummiussaa pillugu Naalak-

kersuisut oqaaseqarnissaat, siunissami kiffartuussinermik isumaqatigiissusiornerni unammil-

leqatigiinnermik ingerlatsinissaq ilungersuullugu anguniarneqartassasoq aamma kiffartuussinermik 

isumaqatigiissuteqarfiusussat aamma angallaviit aningaasarsiutaasut killeqarfiisa erseqqinnerusu-

mik saqqummiunneqartarnissaannik qulakkeerinninneq, taamaaliornikkut Kalaallit Nunaanni 

ilaasunik angallassineq pillugu ataatsimiititaliaq erseqqinnerusumik ilisimasaqarsinnaaqqullugu.  

3.3.1.1.1. 1. oktober 2016, Ineqarnermut, Sanaartornermut Attaveqatigiinnermullu 
Naalakkersuis Naalakkersuisup akissuteqaataa 

Ataatsimiititaliap isumaqatigiissutit atuutilersut pillugit naliliineranut kiisalu isumaqatigiissutit Nam-

minersorlutik Oqartussanut neqerooruteqartullu akornanni allanngortinneqarsinnaanngitsut pillugit 

Naalakkersuisunut ilaasortaq akissuteqarpoq, angalatitsisut neqeroorutaasa inernerat junip naa-

nerani 2016 saqqummiunneqartut, aamma taakkua politikkikkut 13. september 2016 akuersissutigi-

neqartut. Disko Line A/S-imik isumaqatigiissut illuatungeriinnit 21. september 2016 atsiorneqarpoq. 

Norlandair ehr aamma Air Greenland A/S-ip neqeroorutaat Ineqarnermut, Sanaartornermut 

Attaveqatigiinnermullu Naalakkersuisoqarfimmit akuersissutigineqarput, taamaattumik taakkua 

illuatungeriinnik pituttuillutik. Isumaqatigiissutit suli atsiorneqarsimanngillat, angalatitsisunit 

qinnutigineqarsimammat isumaqatigiissutit uppernarsaataasa immikkoortuisa ilaat 

aaqqinneqaqqaartariaqartut neqeroorutinut eqqortumik naleqqussuseqarnissaat 

anguneqaqqullugu, aamma periutsimi sinaakkutissat eqqoqqissaartut erseqqissullu 

qulakkeerneqarsinnaaqqullugit.  

Aningaasaqarnermut Akileraartarnermullu Ataatsimiititaliap silaannakkut angallassineq pillugu 

apeqquteqaataanut aamma Disko Linep aamma Air Greenlandillu akornanni piumasaqaatit pillugit 

akisoqarpoq, Disko Linep Kujataani qulimiguulimmik angallassinera ukioq kaajallaallugu neqer-

oorutigineqartoq aamma qulimiguulimmik piginnaasat neqeroorutigineqassasut sila umiarsuarmik 

angallaffiutinnagu. Ingerlatsiviup tamakkuninnga sullissinerup ilaannik ingerlatsiumalluni Air Green-

landimit qulimiguulimmik attartorsimavoq. Norlandair Nerlerit Inaannik Islandimiit sullissivoq taama-

tullu Air Greenland Kalaallit Nunaata sinnerani timmisartuussinermik ingerlatsilluni. Angalatitsisut 

pissussaaffigaat kiffartuussinermik isumaqatigiissuteqarfigisat angalatitsisut allat aamma aqqutis-

sanik akilersinnaasunik ingerlatsisunik allanik suleqateqassallutik.  

Naalakkersuisunut ilaasortap billitsit akiisa qaffannissaannut ataatsimiititaliap apeqqutaannut akis-

suteqaatigaa, umiarsuarmik angalanermi aamma silaannakkut angallanneqarnermi billitsit akit-

sornavianngitsut, taamaattoq Qaqortup Narsarsuullu akornanni qulimiguulimmik angallanneqarneq 

1.040 kr.-init 1.400 kr-inut akitsussasoq. Angallavissami tassani kiffartuussinermik isumaqatigiissut 

aqqutigalugu umiarsuakkut angallanneqarnermi akikinnerusumik periarfissaqarpoq. 

Soraarsitsisoqartariaqarneranik tusarliussineq pillugu, Naalakkersuisut akissuteqarput namminneq 

angalatitsisut soraarsitsisinnaanerannut aamma atorfinitsitsisinnaanerannut sunniuteqarsinnaaga-

tik. Taamaattoq angalatitsisumik toqqaanermi taakkua CSR-imik politikkiat pingaartinneqarpoq, 

taakkununnga ilanngullugit nunaqavissunik sulisussarsiortarneq.  

Aningaasaqarnermut Akileraartarnermullu Ataatsimiititaliap angalanissamut pilersaarutit pillugit 

apeqquteqaataat Naalakkersuisunut ilaasortamit akineqarpoq, Disko Linep angalanissamut piler-

saarusiaa 2016-imi oktoberip aallartinnerani piariissangatinneqartoq.  

3.3.1.2. Aningaasaqarnermut Akileraartarnermullu Ataatsimiititaliami isuma-
sioqatigiinneq ulloq 18. november 2016 

Aningaasaqarnermut Akileraartarnermullu Ataatsimiititaliaq ulloq 18. november 2016 isuma-

sioqatigiinnissamut aggersaavoq. Ataatsimititamit isumasioqatigiinnermi kissaatigineqarpoq 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoq Kommune Kujallermi angallannermik suliassat aaqqissuunneqarnerannut 

ernumassutigineqartut isummerfigeqqullugit.  

Kujataani kiffartuussinermik isumaqatigiissut pillugu ataatsimiititamit paaserusunneqarpoq:  

• Innarluutilinnut, napparsimasunut pitsorluttunullu illersorneqarsinnaasumik angallassineq 

qulakkeerneqarsimanersoq?  

• Kujataani timmisartuussinermut akit Qeqertarsuup Tunuani akinut naleqqiullugit qanoq inissi-

simanersut?  

• Naalakkersuisut Kujataani kiffartuussinermik isumaqatigiissummik atorunnaarsitsinissamik 

pilersaaruteqarnersut aamma atorunnaarsitsineq qanoq akeqassanersoq? 

• Isumaqatigiissutit tamarmik atorunnaarsinneqarlutik nutaanik isumaqatigiissusiortoqarpat 

qanoq akeqassanersoq?  

• Naalakkersuisut qanoq isumaqarfigaat, kommunit sinnerisa siunissami kiffartuussinermik isu-

maqatigiissutit kommuniminnut atuuttut allanngortinneqarnissaannik piumasaqaatinik 

saqqummiussissagaluarpata? 

3.3.1.2.1. Kommunimut, Nunaqarfinnut, Isorliunerusunut, Attaveqatigiinnermut 
Ineqarnermullu Naalakkersuisup 16. november 2016 akissuteqaataa 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisup ulloq 16. november 2016 Aningaasaqarnermut Akileraartarnermullu 

Ataatsimiititaliamut akissuteqaammik nassiussivoq. Akissuteqaammi ataatsimiititaliap 

apeqquteqaatai akineqarput.  

Naalaakkersuisunut ilaasortaq akissuteqarpoq, Kujataani angalatitsisoq innarluutilinnik, napparsi-

masunik pitsorluttunillu angallassinermik isumaginnissinnaasoq. Saniatigut ilisimatitsissutigineqar-

poq, napparsimasunik/peruluttunik angallassinerpiaq kiffartuussinermi isumaqatigiissutip siu-

nertaata ilaanniinngitsoq. 

Ataatsimiititaliap billitsit akiinut apeqquteqaataanut akissutigineqarpoq, 2017-imut Aningaasanut 

Inatsisissatut siunnersuutip aappassaanneerneqarnerani Naalakkersuisut siunnersuummik 

saqqummiussaqartut, aningaasatigut sinaakkutissaq 18,1 mio. kr.-inik qaffanneqassasoq. Anin-

gaasanut Inatsisissatut siunnersuutip pingajussaanneerneqarnerani Naalakkersuisut aningaasanut 

sinaakkutissap qaffaqqinneqarnissaanut allannguutissamik allamik siunnersuuteqarumapput. Si-

naakkutissamik qaffaanikkut angalatitsisunik ilassutitut isumaqatigiissutit atuutsinneqalissapput, 

Kujataani aamma Qeqertarsuup Tunuani pissutsinik pitsanngorsaanermut atugassanik, anguniar-

lugu, Qeqertarsuup Tunuani ilaatigut billitsit akiisa 30 %-imik, taakkununnga ilanngullugit mittarfin-

nut akitsuutit ilanngarneqarnissaat anguniarlugu.  

Naalakkersuisunit kiffartuussinermik isumaqatigiissutinik atorunnaarsitsiniarneq ilumuunngin-

nerarneqarpoq aamma nassuiarneqarpoq, piffissaanngitsukkut isumaqatigiissummik atorunnaarsit-

sineq 30-45 mio. kr.-it missaannik taarsiiffiginninnermut aningaasartuutinik nassataqarsinnaasoq. 

Taassumalu saniatigut, kiffartuussinermik isumaqatigiissutit nutaat 33-34 mio. kr.-inik immikkut 

aningaasartuutinik nassataqassasut naatsorsuutigineqarluni.  

Naalakkersuisunut ilaasortaq akissuteqarpoq, Kommune Kujallermik aamma Qaasuitsup Kommu-

nianik pitsaasumik ingerlaavartumillu oqaloqatigiinnerit ingerlanneqartut, aamma atorfilittat Kommu-

neqarfik Sermersuumik oqaloqatiginnissimasut kiisalu Qeqqata Kommunianit utertitsiffigitinnerit pit-

saasut pissarsiarineqarsimasut.  

3.3.1.3. Naalakkersuisut aalajangiussaat 17. november 2016-imeersoq 

Naalakkersuisut ulloq 17. november 2016 ataatsimiinnermini Kommunimut, Nunaqarfinnut, 

Isorliunerusunut, Attaveqatigiinnermut Ineqarnermullu Naalakkersuisumut Ilaasunik angallassineq 

pillugu aamma Qeqertarsuup Tunuani Kujataanilu kiffartuussinermik isuaqatigiissutit pillugit, 

ilassutitut isumaqatigiissutit atuutsinneqalersut pillugit nassuiaammik saqqummiussivoq.  

Ulloq 17. november 2016 ataatsimiinnermi sammisaq assingusoq pillugu oqaluuserineqarput, ulluni 

9., 11. aamma 14. november 2016 sammineqartut nanginneraat.  

Ataatsimiinnermi Naalakkersuisut aalajangerput Disko Linemik ilassutitut isumaqatigiissut atuutsin-

neqalissasoq Kujataani aamma Qeqertarsuup Tunuani angallannermi aaqqissuussinernik 

pitsanngorsaanermut atugassaq. Ilassutitut isumaqatigiissummi pineqarput kinguaattoortoqartillugu 

billitsit annaasat pillugit qularnaveeqqutit taamatullu angalanerup nalaani kinguaattoortoqartillugu 

unnuiffissanut nerisaqarnermullu aaqqissuussinerit. Taakkua saniatigut aalajangerneqarpoq Disko 

Linemik ilassutitut isumaqatigiissuteqartoqassasoq Qeqertarsuup Tunuani aamma Kujataani quli-

miguullit ilaneqarnissaannut tunngasumik.  

Naalakkersuisut aalajangerput 2017-imut Aningaasanut Inatsimmut allannguutissatut siunnersuum-

mik saqqummiussisoqassasoq, taamaaliornikkut ilassutitut pisiariniakkat aningaasalerneqarnissaat 

qulakkeerneqaqqullugu.  

3.3.1.4. Naalakkersuisut aalajangiussaat 22. december 2016-imeersoq 

Ulloq 22. december 2016, Naalakkersuisut ataatsimiinnerminni aalajangerpaat, Kommunimut, 

Nunaqarfinnut, Isorliunerusunut, Attaveqatigiinnermut Ineqarnermullu Naalakkersuisoqarfik 

pisussaaffilerneqassasoq ilaasunik angallassinermi isumaqatigiisutinut ilassutitut 

isumaqatigiissusioqqullugu unnuinissamut nerisaqartinneqarnissamullu taamatullu 

naammassisamik isumaqatigiissusioqqullugu aamma ilassutitut isumaqatigiissusioqqullugu, billitsit 

annaasaq atuutsinneqaqqilernissaannut angallassisunik koruunimit koruunimut akiliuteqartarnissaq 

pillugu.  

Naalakkersuisut aalajangiinerat, aalajangiussassatut siunnersuutaat kiisalu ilanngussat Anin-

gaasaqarnermut Akileraartarnermullu Ataatsimiititaliamut ilisimatitsissutitut ulloq 13. januar 2017 

nassiunneqarput.  

3.3.1.5. Aningaasaqarnermut Akileraartarnermullu Ataatsimiititaliami ulloq 
23. december 2016 isumasioqatigiinneq 

Aningaasaqarnermut Akileraartarnermullu Ataatsimiititaliaq Kommunimut, Nunaqarfinnut, 

Isorliunerusunut, Attaveqatigiinnermut Ineqarnermullu Naalakkersuisumik isumasioqatigiinnissamut 

ulloq 23. december 2016 aggersaavoq. Isumasioqatigiinnermi ataatsimiititaliamit Naalakkersuisut 

sulianut pingasunut, tusagassiivinnit sammineqarsimasunut oqaaseqarnissaat, kiisalu apeqqutit 

arlallit pillugit akissuteqarnissaat kissaatigineqarpoq, taakkunannga kiffartuussinermik 

isumaqatigiissutit iluanni angalatitsisut isumannaallisaanerisa nakkutilliivigineqarnerat 

kiffartuussinermik isumaqatigiissutinut attuumassuteqarnerat pineqarluni.  

Aningaasaqarnermut Akileraartarnermullu Ataatsimiititaliamit pingaartumik kissaatigineqarpoq, 

Naalakkersuisut oqaaseqaateqarnissaat, kiffartuussinermik isumaqatigiissutit pillugit ingerlatsine-

rup arlaannaannulluunniit pituttorsimanngitsumit misissuiffigineqarnissaanut eqqarsaatersuut, 

aamma pisoq aalajangersimasoq tunuliaqutaralugu akissut kissaatigineqarpoq, qanoq iliorluni isu-

mannaalilsaanermik nakkutilliisoqartarnersoq, aamma angalatitsisut pisussaaffeqarnersut angala-

nerit tamaasa nalunaarusiorfiginissaannut, tamaattoqarsimappallu nalunaarutiginninneq taanna 

qanoq iluseqartarnersoq.  

3.3.1.5.1. Kommunimut, Nunaqarfinnut, Isorliunerusunut, Attaveqatigiinnermut 
Ineqarnermullu Naalakkersuisup ulloq 23. december 2016, akissuteqaataa 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisumit pissutissaqartinneqanngilaq arlaannaannulluunniit pituttugaanngitsumik 

kiffartuussinermik isumaqatigiissutit pillugit ingerlatsinerup misissuiffigineqarnissaannut 

aallartitsinissaq, Kommunimut, Nunaqarfinnut, Isorliunerusunut, Attaveqatigiinnermut 

Ineqarnermullu Naalakkersuisoqarfik ilaasunik angallassineq pillugu neqeroorutitsinermi aamma 

isumaqatigiissusiornermi inatsisit pillugit immikkut ilisimasalinnit aamma timmisartuussinermi 

teknikkikkut immikkut ilisimasalinnit isumaqatigiissusiornernik ingerlatsinerni ikiorteqarsimanerat 

pissutigalugu. 

Kiffartuussinermik isumaqatigiissutit iluanni angalatitsisuni isumannaallisaaneq pillugu apeqqutinut 

immikkut ittunut, Naalakkersuisunut ilaasortaq akivoq, angalatitsisut tamarmik qaqugukkulluunniit 

malittarisassanik inatsisinillu atuuttunik naammassinnittussaasut.  

Angalatitsisup pisoq aalajangersimasoq pillugu Den Maritime Havarikommissionimut nalunaaru-

teqarsimavoq, umiarsuarmi assiaqutaq aserorsimasoq pillugu, taamaattullu nalunaarutigineqar-

tussaapput. Imarsiornermik Aqutsisoqarfik piffissakkuutaartumik angallatinik inuttanillu nakkutil-

liisarput.  

3.3.2. 2017-imut Aningaasanut Inatsit 

Kiffartuussinermik isumaqatigiissutit qanoq pitsanngorsarneqarsinnaanerat politikkikkut oqallisigi-

neqareermat, taamaalilluni politikkikkut kissaatigineqartut pingaarnersiukkallu innuttaasunut neqer-

oorutigineqartut kiffartuussinerup qaffasissusiatigut ersiutissaqalermata, ilaasunik angallassinermut 

aningaasanut sinaakkutissaq 12. december 2016, 2017-imi Aningaasanut Inatsimmik akuersis-

suteqarnermut atatillugu, tapiissuteqarfigineqarpoq, ukiut tamaasa tunniunneqartussaq 142,7 

mio.kr.-inut qaffanneqarpoq. 

Taassuma saniatigut oqaasertaliussaq nutaaq ikkunneqarpoq, Naalakkersuisut ilassutitut isu-

maqatigiissutinik aamma isumaqatigiissutini ilassutitut kiffartuussinernut pitsanngorsaatinik atuutsit-

silersinnaanerat pillugu.  

Nr. 1. Naalakkersuisut piginnaatinneqarput suliap suliarineqarnissaanut avataani suleqatigisartakkanit isu-
maqatigiissuteqarnissamut, kontomut pingaarnermut matumunnga piffissami 1. januar 2017 - 31. decem-
ber 2020 siunertarineqartut iluanniittut tunngavigalugit. Isumaqatigiissutit tamatuma kingornatigut ukiut 
tallimat tikillugit sivisunerpaamillu 31. december 2021 tikillugu sivitsorneqarsinnaapput. Isumaqatigiis-
sutit aningaasanut killiliussat 713,5 mio. kr.-inik annertussuseqartut ukiuni 5-ini atuuffiini sinnerneqas-
sanngillat, taakku ukiumut 142,7 mio. kr. naligaat.  

… 

Nr. 3. 
Kontomut pingaarnermut aningaasaliissutit ataatsimoortut iluanni, ilassutitut isumaqatigiissuteqarnissamut 
imaluunniit isumaqatigiissutigineqareersuni ilassutitut tapiissutit pillugit isumaqatigiissummik talliliinissa-
mut kiisalu pisariaqarpat tamanna naapertorlugu isumaqatigiissutigineqareersunik aaqqissuussinissamut 
Naalakkersuisut pisinnaatinneqarput.  

Boks 3 – 2017-imut Aningaasanut Inatsit, konto pingaarneq 72.20.05 Ilaasunik angallassineq 
pillugu tapiissutinut oqaasertaliussat (tigulaagaq)  

Naalakkersuisut isumaqatigiinniarnernik aallartitsinerannit aningaasaliissutitut pisariaqartitat ukiut 

tamaasa 122,9 mio. kr.-init, 2016-imi aasaanerani 124,6 mio. kr.-inut qaffariarsimapput, meeqqanut 

soraarnerussutisialinnullu akikillisaatit atuutsiinnarneqarnissaannik Naalakkersuisut kissaataannut 

atatillugu, naggataatigullu ukiut tamaasa 142,7 mio.kr.-inngorlutik ilassutitut pisinissamut isu-

maqatigiissuteqarnissamut atatillugu. 

Aningaasaliissutitut sinaakkutissaq nutaaq atorlugu Kommunimut, Nunaqarfinnut, Isorliunerusunut, 

Attaveqatigiinnermut Ineqarnermullu Naalakkersuisoqarfik kiffartuussinermik isumaqatigiissutinut 

atuuttunut ilassutitut pisiassanik isumaqatigiissusiorpoq, Qaqortup aamma Narsarsuup akornanni 

qulimiguulimmik angallassinermi billitsit akissaat 1.061 kr.-inut appartinneqarnissaanut tunngasu-

mik, Qeqertarsuup Tunuani qulimiguulimmik angallassinermi billitsit 30 %-imik akikillineqarneran-

nut, Qeqertarsuup Tunuani qaammammi ataatsimi qulimiguulimmik ilassummik ataatsimik attartor-

nermut, Kujataani qaammatini sisamani qulimiguulimmik ataatsimik ilassutitut attartornermut, 

umiarsualiviit, qulimiguulliit mittarfiisa imaluunniit mittarfiit akornanni angallassinerup kinguaattorfiu-

nerani unnuisarfinni nerisaqartitsinermilu pisinernut, kiisalu kinguaattoortoqartillugu ilaasut billitsiisa 

annaasat matussuserneqarnissaannut pisinermut atugassanik.  

3.3.3. Inerniliussap ilaa 

Ilaasunik angallassinermi kiffartuussinermik isumaqatigiissutit atuutsinneqalersut pillugit politikkik-

kut oqallinnerup ersersippaa, Ineqarnermut, Sanaartornermut Attaveqatigiinnermullu 

Naalakkersuisoqarfiup angalatitsisunik isumaqatigiinniarnernit angusai pillugit politikkikkut 

akueriuminaatsinneqarsimasut.  

Oqallinneq aamma kiffartuussinerup qaffasissusiatut politikkikkut pingaarnersiukkanik 

naleqqussaaniarneq anguniarlugu ilassutitut pisiat, tamarmik kiffartuussinermik isumaqatigiissutit 

allaqqaarneqarnerisa Aningaasaqarnermut Akileraartarnermullu Ataatsimiititaliamut tusarniaas-

sutigineqarneranni isornartorsiutinut qaqinneqartunut assingupput.  

Ilassutitut isumaqatigiissutinut aningaasartuutit, 2017-imi Aningaasanut Inatsimmi takuneqarsin-

naasut aallaqqaammut ukiut tamaasa 122,9 mio. kr.-iniit 142,7 mio.kr.-inut qaffariaateqarput, assi-

galugu ilaasunik angallassinermut tapiissutit 16 %-imik qaffariaateqarnerat.  

Taamaattumik naleqqussimassagaluarpoq Ineqarnermut, Sanaartornermut Attaveqatigiinnermullu 

Naalakkersuisup isumaqatigiinniarsinnaatitaassutsimik allannguuteqartumik saqqummiussassaq 

suliarisimasuuppagu aamma taanna Naalakkersuisunit aamma Aningaasaqarnermut 

Akileraartarnermullu Ataatsimiititaliamit akuersissutigineqartissimasuuppagu, taamaaliornikkut 

ilassutitut isumaqatigiissutit angallassinermik suliassanik neqeroortitsinerup iluani suliarineqarlutik. 

Taamaaliornikkut isumaqatigiinniartutut pitsaanerusumik inissisimanissaq 

qulakkeerneqarsinnaasimassagaluarpoq.  

4. Ilaasunik angallassineq pil-
lugu kiffartuussinermik isu-
maqatigiisutit 

Ineqarnermut, Sanaartornermut Attaveqatigiinnermullu Naalakkersuisoqarfik 
neqerooruteqartitsisarneq pillugu nalunaarut 1. april 2016-imeersoq 
naapertorlugu, ilaasunik angalassisarnermut neqeroortitsinermik 
aallartitsivoq angalatitsisut namminersortut 1. januar 2017 aallarnerfigalugu 
kiffartuussinermik isumaqatigiissuteqarfiginissaat siunertaralugu.  

Angallassinermik suliassaq tassaavoq timmisartukkut, umiarsuakkut aamma/imaluunniit qulimigu-

ulimmik ilaasunik angallassineq. Naalakkersuisumit kissaatigineqarpoq kiffartuussinermik 

isumaqatigiissuteqartoqarsinnaanera, 2016-imut Aningaasanik Inatsimmi angalaasaliissutissat 

aamma isumaqatigiinniarsinnaatitsissut Naalakkersuisunit tunniunneqartoq Aningaasaqarnermut 

Akileraartarnermullu Ataatsimiititaliamit akuerineqartoq tunuliaqutaralugu. 

Figur 10 - Ilaasunik angallassineq pillugu kiffartuussinermik isumaqatigiissutinik aamma 
ilassutitut isumaqatigiissutinik pilersitsinerup takussutissiarineqarnera 

4.1. Tuniniaavimmik oqaloqateqarneq 
Ineqarnermut, Sanaartornermut Attaveqatigiinnermullu Naalakkersuisoqarfik ukiakkut 2015 

siunnersortitik peqatigalugit tuniniaavimmik oqaloqatiginnipput, angalatitsisuusinnaasut namminneq 

suliffeqarfiutiminnik angalatitsinermillu suliassat qanoq aaqqissuunneqarsinnaanerannut 

siunnersuutinik saqqummiussinissamut periarfissinneqarlutik. Tuniniaavinnik oqaloqatiginninneq 

EU-tidendemi ulloq 12. oktober 2015 tuluttut saqqummiunneqarpoq, EU-mi pisortatigoortumik 

oqaatsinut tamaginnut imaqarniliaasoq nutserneqarluni. Ussassaarutikkut takuneqarsinnaavoq 

tuniniaavinnik oqaloqatiginninneq ingerlatsisoqassasoq, kingorna 1. januar 2017 aallarnerfigalugu 

kiffartuussinermik isumaqatigiissutit ukiunillu arlalinnik sivisussusillit neqeroortitsinneqarnerannik 

ingerlatsisoqassalluni. Tuniniaavinnut ussassaarinermut atatillugu angalatitsisut tamarmik 2014-imi 

neqeroortitsinermi soqutiginnissimasut aggersarneqarput. Ussassaarineq qallunaatut 

oqaasertalerlugu www.udbud.gl aqqutigalugu saqqummiunneqarpoq.  

5. november 2015 suliffeqarfiit qaaqquneqarsimasut tamarmik nalunaarfigineqarput, suliffeqarfiit 

Kalaallit Nunaanni angerlarsimaffeqartut tamarmik inuit marluk tikillugit Kangerlussuarmit 

Københavnimut uterlugulu timmisartumik billitsit nalinginnaasut akingannik tunineqassasut, 

tuniniaavinnik oqaloqatiginninnerit Københavnimi ingerlanneqarnissaat pissutigalugu. Suliffeqarfiit 

tamarmik tuniniaasut oqaloqatigineqarnerannik peqataanissamut soqutiginnittut ataatsimiinnerni 

saqqummiunneqartussanik pissarsipput, taanna sapaatip-akunnerisa 50-ianni (7.-13. december 

2015) ingerlanneqarpoq.  

Naalakkersuisoqarfik oqaloqatigiilluni ataatsimiinnerit sioqqullugit, angallannermik suliassat pillugit 

atugassarititaasutut tunngavissaasutullu takorluukkat aamma eqqarsaatersuutinik nassiussi-

simavoq. Ilaasunik angallassinermik suliassami timmisartut, umiarsuit aamma qulimiguullit ator-

neqassapput ilanngullugit ilaasut nassataat 20 kg., allakkat usillu. Suliassaq tassaavoq nunap im-

mikkoortuisa akornanni angallassineq Avannaani, Tunumi kiisalu nunap immikkoortuisa iluini an-

gallassineq makkunani; Qaanaaq, Upernavik, Uummannaq, Qeqertarsuup Tunua, Qeqqa, Kujataa, 

Tasiilaq aamma Ittoqqortoormiit.  

Angalasseriaaseq akilersinnaanerpaaq pingaartinneqarpoq. Naalakkersuisoqarfimmit pingaartin-

neqarpoq angallasseriaatsinik arlalinnik akuleriissunik nassaartoqarnissaa, ataatsikkut atorneqartu-

nik, naleqqunnerpaamik eqaannerpaamillu aaqqiissutaasinnaasut.  

Naalakkersuisoqarfimmit angalatitsisoq kiffartuussinermik pitsaasumik tunniussisinnaasoq, ullutsin-

nut naleqquttumik angallasseriaaseqartoq atortoqartorlu isumaqatigiinniarfigerusunneqarpoq. Kif-

fartuussineq ingerlaavartumik ineriartortinneqarsinnaasoq kissaatigineqarpoq, akunnaatsumik billit-

silereriaaseqartoq kiisalu angallasseriaatsinut pisinniartarfinnullu assigiinngitsunut pitsaanerpaamik 

atassuteqarsinnaasoq.  

Ilaasunik angallassinermut tapiissutitigut aningaasaliissutit ilaatigut innuttaasunik angallassineq il-

loqarfinnut imaluunniit nunaqarfinnut aalajangersimasunut qulakkeerneqassaaq, taamatullu billitsit 

akiisa appariarnissaannut ilapittuutaalluni. Qanorluunniit tapiissutit siunertaqaraluarpata angalatitsi-

sut kiffartuussinermik isumaqatigiissutinik naammassinninnissaminnut aningaasartuutaasa 

erseqqissuunissaat naalakkersuisoqarfimmut aalajangiisuussaaq. Taamaattumik naalak-

kersuisoqarfimmit kissaatigineqarpoq, akit aningaasartuutivinnut attuumassuteqarluinnarnissaat, 

naak akit aningaasartuutinik taakkuninnga tamakkiisumik matussusiinngikkaluartut. Angalatitsisut 

isumaqatigiissutinik taakkuninnga akinik inissiinerannut atatillugu aningaasartuutit agguataarsima-

nerat pingaartinneqassaaq, piginnaasat pillugit aningaasartuutit, aningaasartuutit nikerartut kiisalu 

angallassinermik aningaasarsiornermut piginnaasamik atuineq.  

Naalakkersuisoqarfimmit kiffartuussinermik isumaqatigiissutit pissarsiariumasatut kissaatigisat 

tassaapput, illuatungeriit akisussaaffimmik oqimaaqqatigiissumik ingerlataat, taakkununnga 

ilanngullugit angalatitsisut aningaasartuutaasa aamma tapiissutitut pissarsiat naleqquttumik 

atorneqartut. 

Naalakkersuisoqarfimmut pingaaruteqarpoq, angalatitsisut angallassinermik suliassatut pissarsia-

minnik ingerlatsinissamut piginnaasamik takutitsinissaat, taamaattumik angalatitsisut piginnaasaat 

pingaartinneqassapput, taakkununnga ilanngullugit aningaasaqarneq teknikkilu. Atortunut atukka-

nut tunngatillugu angaltitsisut aserfallatsaaliinermut periusiat kiisalu kingoraartissaanik 

uninngasuutaat isiginiarneqassapput. Ilanngullugu naalakkersuisoqarfimmit kissaatigineqarpoq an-

galatitsisut angalatitsisunik allanik suleqateqarsinnaanerannut tunngassutillit.  

Pingaartinneqassaaq angalatitsisut niuernermik ilutsimik malitaqarnersut, sulisoqarnermi sulisullu 

akornanni piginnaanngorsarnermik tapertaasumik. Taamatuttaaq pingaartinneqarpoq avatangiisinik 

eqqarsaatersorneq soorlu CO2-mik aniatitsinermik annikillisaanermut ullutsinnut naleqqutunik 

atortoqarneq. 

Kiffartuussinermik isumaqatigiissutit tikitassanik tamaginnik imaqarnissaat naatsorsuutigineqarmat, 

tikitassanut ornikkuminaatsunut periusissiamik aalajangersimasumik malinneqartussamik pilersitsi-

nissaq, taassuma iluani timmisartuussinerit pisariaqartut ingerlannissaannut qulakkeerinninermik 

ilalik.  

Oqaloqatigiilluni ataatsimiinnerni angalatitsisut tamarmik kaammattorneqarput angallassinermik su-

liassap qanoq aaqqissuunneqarnissaanut naammassineqarnissannulu siunnersuutinik, isumas-

sarsianik aamma eqqarsaatersuutinik naleqquttunik saqqummiusseqqullugit. Angalatitsisut qinnu-

igineqarput erseqqinnerusumik nassuiaaqqullugit, angalatitsisut aaqqissuussinerat aamma pigin-

naasatut neqeroorutaasup kiisalu kiffartuussinerup qaffasissusia Naalakkersuisut neqeroorutigi-

neqartutut takorluukkami atugassarititaasunut tapertaasinnaanersut, taakkununnga ilanngullugu 

aningaasat pissarsiarineqartut aallavigalugit angalatitsinertut annerpaatut takorloorneqartoq. 

Taamatuttaaq angalatitsisut qinnuigineqarput suliassamut naammassinninnermut periarfissat 

unammilligassallu suut aqqusaarneqassanersut nalinginnaasumik allattorneqaqqullugit.  

Oqaloqatigiinnerni peqataasut paasissutissatut ilanngussanik aamma oqaloqatigiinnerit kingorna 

eqqarsaatersuutigineqarsimasut pillugit nutartikkamik ulloq 19. februar 2016 tuluttut qallunaatullu 

oqaasertalimmik tigusaqarput, tassunga ilanngullugu misissuisitsinermut periarfissaqarnera taama-

tullu aallalernermi milernermilu akitsuutit pillugit Namminersorlutik Oqartussanit utertitsiffigineqar-

nissamut periarfissanik misissuisitsisoqarsinnaanera, kiisalu ilanngussatut oqaaseqaatinik allanik 

peqartoqarsinnaaneranut aamma ingerlariaqqinnissamut nalunaarsuutaasinnaasut. 

Naalakkersuisoqarfik siunnersortini peqatigalugit tuniniaavinnik oqaloqateqarnermi paasissutissat 

katersorneqartut tunuliaqutaralugit 1. april 2016 neqeroortitsinermi atortussamik saqqummiussip-

put. 

4.2. Ilaasunik angallassineq pillugu isumaqatigiis-
sutit neqeroorutigineqarnerat  

Neqeroorutinik pissarsiniarneq ingerlanneqarpoq kajumissusilinnut tamanut neqeroortitsinikkut, ka-

laallit, qallunaat aamma nunanit allaneersut timmisartumik, umiarsuarmik, qulimiguulimmillu anga-

latitsisut angallannermi suliassat erseqqissakkat ilaannik ataatsimik arlalinnilluunniit neqerooru-

teqarnissaminnut periarfissinneqarput. Neqeroortitsineq ingerlanneqarpoq Ineqarnermut, 

Sanaartornermut Attaveqatigiinnermullu Naalakkersuisoqarfimmik isumaqatigiinniarsinnaaneq 

aqqutigalugu.  

Neqeroortitsineq 1. april 2016 aallartinneqarpoq, tuluttut EU-Tidende aqqutigalugu aamma pisortat 

neqeroortitsinermik nittartagaat www.udbud.gl atorlugu qallunaatut. Kingorna tuniniaavimmi 

oqaloqatigineqartut peqataasut ussassaarummut linki pillugu nalunaarfigineqarput. 

Naalakkersuisoqarfiup neqeroortitsinermi piumasaqaatini malugeqquaa, pisinniartarneq pillugu 

kaajalaassitap atuuttup avataani neqeroorutinik pissarsiniarneq ingerlanneqartoq. Neqeroortitsineq 

1. april 2016 aallartinneqarpoq, neqeroorutinik tunniussivissaq kingulleq ulloq 25. april 2016.  

Naalakkersuisoqarfik neqeroortitsinermi siunnersortini suleqatigalugit neqeroortitsinermik pi-

umasaqaatinik suliaqarsimapput, niuerfimmik oqaloqateqarnermik aallaaveqartumik, taanna anga-

latitsisinnaasunik oqaloqateqarnermik decemberimi 2015 ingerlanneqarluni.  

Neqeroorutitsinermi piumasaqaatit aamma neqeroortitsinermi atortut qallunaatut suliarineqarput 

tuluttut nutserneqarsimallutik. Oqaatsit marluk akornanni assigiinngittoqarsimassappat qallunaatut 

allagaq siulliusussaatinneqarpoq. Neqeroorutit qallunaatut imaluunniit tuluttut tunniunneqassapput.  

Angallassinermik suliassaq tassaavoq timmisartumik, umiarsuakkut aamma/imaluunniit qulimigu-

ulimmik ilaasunik, nassatanik ilalimmik kiisalu allakkanik ingerlassineq. Namminersorlutik Oqartus-

sat namminerisamik usinik angallassineq pillugu kiffartuussinermik isumaqatigiissummik peqarput, 

taamaattumik kiffartuussinermik isumaqatigiissutit neqeroorutigineqartut aallaaviatigut usinik nas-

sataqarnissamik pisariaqartitsinissaat annikitsoralannguuvoq.  

Angallassinermik suliassat neqeroorutigineqartut tassaapput nunap immikkoortuisa akornanni 

Avannaani Tunumilu kiisalu nunap immikkoortuini Qaanaaq, Upernavik, Uummannaq, Qeqer-

tarsuup Tunua, Qeqqa, Kujataa, Tasiilaq aamma Ittoqqortoormiit angallassinerupput. 

Angallassinermik suliassanik ataasiakkaanik pissarsisut suliassamik tunniussinissamut tunngavi-

usussaq ”neqeroorut aningaasaqarnikkut annerpaamik iluanaarutaasinnaasoq” aallaavigalugu tu-

nineqarput, aamma naliliinermi immikkoortut sisamat pingaartinneqarput:  

Tunniussinermi 
tunngavik 

Tunngavissaq Oqi-
maa-
lut 

Aningaasaqarneq Aningaasaqarnermi tunniussinermi tunngaviit marluk pineqar-
put: 

1. Ukiut tamaasa tapiissutit pisariaqartinneqartut katinnerat 
(80 %). 

2. Akikillisaaneq timmisartuussinermik kilometerimut / inger-
lassinermi sømilimut ataatsimut tapiissutit ilanngarneqarne-
rat (20 %). 

50 % 

Tunniussinissap 
isumannaassusia 

Tunniussinissaq tunniussinermi tunngaviit iluanni sisamanik im-
mikkoortoqarpoq: 

1. Atortut neqeroorutigineqartut. Atortut suliamut, piginnaasa-
mut aamma taartissatut naleqqussusiannik naliliineq, tunni-
ussinissamut isumannassutsimik aamma akulikissutsimik 
qulakkeerinnittut  

2. Attaveqatigiinnermut aaqqissuussinerit pitsanngorsarnis-
saannut pisariaqartitsineq. Attaveqatigiinnerup 
pitsanngorsarnissaanut pisariaqartitsinermik naliliisinnaa-
neq ingerlatsinissamut qulakkeerinninnermut tapertaavoq. 

3. Hangarinik atorfissaqartitsineq. Angalatitsisup hangarinik 
aamma sannavinnik pisariaqartitsinermut eqqarsaa-
tersuutaanik naliliineq.  

4. Angalatitsisup piffissamut pilersaarutaa. Angalatitsisup aall-
artisarnermi piffissamut sulianullu pilersaarutaanik naliliineq. 

20 % 

Pitsaassuseq Pitsaassuseq 8-nik tunngaveqarpoq: 

1. Angalatitsisup suliffeqarfiutaa. Suliffeqarfimmik naliliineq, 
pingaartumik sulisut pingaarutillit sulianit assingusunit misi-
littagaat.  

2. Angallasinnermut pilersaarut. Piginnaasamik pisariaqartitsi-
neq aallaavigalugu angallassinermut pilersaarummik nalili-
ineq, kiffartuussinermik isumaqatigiissutinik atuuttunik sullis-
sinermi.  

3. Angallassinermik aaqqissuussamut ataqatigiinneq. Angala-
titsisup angallassinermut pilersaarutaata angallassisut allat 
pilersaarutaannut ataqatigiinnerat, kiffartuussinermik isu-
maqatigiissutinik ingerlatsisut aamma akilersinnaasumik an-
galaarfinnik ingerlatsitsisunut.  

4. Billitsit tamatigoortuunerat. Angalatitsisut billitsit pillugit atu-
gassarititaannik, taakkununnga ilanngullugit taamaatitsiin-
nartoqartillugu kinguaattoortoqartilluguluunniit billitsit annaa-
neqarsinnaanerat, taamatullu angalatitsisoq angallavissap 
annaasap taartissaanik neqerooruteqarsinnaanera.  

5. Inniminniinermik aamma billitsilerissumik aaqqissuussineq 
kiisalu nassatanik passussinermik aaqqissuussineq. Anga-
latitsisup aaqqissuussai inniminniinermut tapertaanersut bil-
litsit atorlugit angalanerni tikiffissaq tikillugu. 

6. Iliuuserisat. Angalatitsisup pisattanik passussinermik eqaat-
sumik neqerooruteqarneranik naliliineq.  

7. Kinguaattoortoqartillugu ilaasut pisinnaatitaaffiat. 
8. Billetsit akii. Billitsit akiinik naliliineq.  

20 % 

CSR-politikki CSR-politikki immikkoortunik sisamanik imaqarpoq taak-
kununnga angalatitsisup politikkini allaaserissavaa: 

1. Avatangiisit aamma pinngortitaq  
2. Piginnaasanik ineriartortitsineq aamma sulisussarsiorneq  
3. Pisinniartarneq  
4. Suliffimmi atugassarititaasut  

Angalatitsisup CSR-imik politikkianik naliliinermi pingaartin-
neqassaaq angalatitsisoq politikkeqarnersoq, CO2-mik aniatitsi-
neq killilersorniarlugu suliniuteqartoq, piginnaasanik ineriartortit-
sinermik aamma kalaallinik sulisinnaasunik sulisussarsiortarneq 
tapersersuisut, ileqqorlunnernik pitsaaliuineq aamma timikkut 
tarnikkullu suliffimmi pitsaasumik atugassaqartitsineq.  

10 % 

Tabel 1 - Ilaasunik angallassinermi kiffartuussinermik isumaqatigiissutinik tunniussinermi 
killissarititaasut 

Angalatitsisut pisinniartarfinnik atorlutik angallassinermik suliassanik neqerooruteqarsinnaapput. 

Taamaattoq neqeroorutini allassimassaaq, pisinniartarfiit suut atorneqassanersut aamma kingorna 

pisinniartarfinnik taarsiisoqassagaluarpat akuersissut pissarsiarineqassaaq. Neqerooruteqartut isu-

maqatigiissut naapertorlugu ingerlatsinerminni aningaasatigut sullissinermillu tamakkiisumik akisus-

saaffeqarput, ilanngullugit kiffartuussinerit pisinniartarfinnit suliarineqarnerat.  

Naalakkersuisoqarfiup neqeroortitsinermi piumasaqaatini allassavai, neqeroorutitut tunniussinerup 

kingorna angalatitsisunik ataasiakkaarilluni isumaqatigiinniarnernut aggersaasoqarnissaa siunerta-

rineqartoq. Naatsorsuutigineqarpoq angalatitsisut aallarniutitut neqeroorummik tunniussinera tunuli-

aqutaralugu minnerpaamik ataasiarluni isumaqatigiinniarnermik ingerlatsisoqassasoq. Isumaqatigi-

inniarnerit tamaasa kingorna angalatitsisoq kaammattorneqassaaq, naalakkersuisup isumaqatigiin-

niarnermi tusarliussai aallaavigalugit neqeroorummik nutartikkamik tunniusseqqullugit.  

Isumaqatigiinniarnermik siullermik ingerlatsinermi angusat tunuliaqutaralugit naalakkersuisoqarfiup 

neqerooruteqartut ikilisakkat isumaqatigiinniarnermik ingerlatsinermut nutaamut aggersarsinnaavai, 

taamaaliornissaq naleqqussimassappat. Angalatitsisut neqeroorutaanni ilanngussat suulluunniit 

isumaqatigiinniarnermi ilanngunneqarsinnaapput.  

Neqeroorutitsineq pillugu piumasaqaatini eqqarsaatigineqassaaq, isumaqatigiinniarnerit inernerisin-

naammassuk Namminersorlutik Oqartussat neqeroortitsinermi atortunik naleqqussaasinnaanera, 

taannalu kingorna angalatitsisunut nassiunneqassaaq. 

Aallartisarnermi neqeroorutit kingornalu neqeroorutit nutartikkat ulloq apriilip 25-at 2016 kingusin-

nerpaamik nunatsinni nalunaaqutaq 18:00 nassiunneqareersimassapput. 

Isumaqatigiinniarnerit piffissami 26. april – 12. maj 2016, Danmarkimi Københavnimi inger-

lanneqarnissaat naatsorsuutigineqarpoq.  

4.2.1. Inerniliussap ilaa 

Ineqarnermut, Sanaartornermut Attaveqatigiinnermullu Naalakkersuisoqarfik neqerooruteqarnermi 

piumasaqaatini allappoq, neqeroorutinik pissarsiniarnermi qitiusutut allaffeqarfimmi pisinniartarner-

mut malittarisassat avataatigut ingerlanneqartoq. Taamaattumik neqoorutinik pissarsiniarneq pisor-

tat kajumissutsiminnik neqeroornerigaat. 

Deloitte naliliivoq, neqeroortitsinermi atortussat naleqquttumik suliarineqarsimapput aamma am-

masumik uppernassusilimmillu neqeroortitsinerup samminissaannut tapertaallutik.  

4.3. Isumaqatigiinniarnerit 
Ineqarnermut, Sanaartornermut Attaveqatigiinnermullu Naalakkersuisoqarfiup neqeroorutinik 

tigusaqarnermi kingorna ulluni tulliuttuni angalatitsisut arfineq-pingasut isumaqatigiinniarnernik 

ingerlatsiffigai.  

Ulloq 30. juni 2016 angalatitsisunik ukuninnga akuleriissitsinissaq Air Greenland A/S, Disko Line 

A/S aamma Norlandair ehf neqerooruteqartunit aningaasaqarnikkut iluanaarutaanerpaasussatut 

takussutissiivoq. Angalatitsisut sinneri piviusunngortinneqarsinnaasutut naliliinerugallartoq pillugu 

ilisimatinneqarput aamma naalakkersuisoqarfimmit taakkua neqeroorutaat piviusunngortinneqarsin-

naasutut isumaqatigiinniarfigissallugit kissaatigisaannut ilaanngillat. 



53 Itisiliilluni ingerlats kukkunersiuineq Ilaasunik angallassinermik kiffartuussinermik isumaqatigiissusiat

Killiliineq Naliliineq 

Aningaasaqarneq Neqeroorutinik akuleriissitsilluni ajugaasut unammillertunit malun-
naatilimmik akikinnerupput, aamma kisiartaallutik aningaasanut missin-
gersuutip ukiumut tapiissutit DKK 121,4 mio.kr.-it iluanniittunik taasipput. 

Tassunga ilanngullugu malugineqarpoq, Norlandairip neqeroorutaa an-
gallassinissamik suliassami 11 malunnarluartumik akikinnerusoq. Ilann-
gullugu malugineqarpoq, Disko Linep ataatsimut katillugu neqeroorutaa 
kisiartaallu Qeqqanut tunngassuteqartoq aamma katinnerani Qeqer-
tarsuup Tunua, Qeqqa aamma Kujataa ilanngullugit, unammillertunit al-
lanit annertuumik akikinnerussuteqartoq.  

Tunniussinissap 

isumannaatsuunera 

aamma Pitsaas-

suseq  

Namminersorlutik Oqartussanit nalilerneqarpoq, angalatitsisut 
toqqarneqartut aaqqiissutaat ingerlatseqqinnissamut aamma pitsaas-
sutsimut naammaginartumik isumannaatsuunissamik peqartut. Allan-
nguutit pingaarnerit Kujataani pissasut, tassani angallassineq pin-
gaarneq umiarsuarmik angallaassinermut allannguuteqassasoq, aamma 
Nerlerit Inaannik sullissineq timmisartut suluusallit atorlugit Island 
aqqusaarlugu angalatitsisussamit nutaamit Norlandair ingerlanneqassa-
soq. Umiarsuarmik angallassinerup annertusisaa aaqqissuulluakkatut 
nalilerneqarpoq aamma angalatitsisumit misilittagaqarluartumik ingerlan-
neqassaaq. Qulimiguulik angallassinermi atorneqartussaq Air Green-
landimit attartugaavoq, taanna sivisuumik Disko Linemik suleqateqarsi-
mavoq. Akuleriinnik atuilluni kiffartuussineq tunniussinissap isuman-
naatsuussusianik maannamut tassunga tunngasumi atugassarititaasu-
mut naleqqiullugu naammattumik qulakkeerinnissangatinneqarpoq 
aamma pitsaassuseq ajunngilaq.  

CSR Neqerooruteqartut ajugaasut tamarmik immikkoortut ilaanni ”CSR” aal-
laavigalugu nalilersorneqarput aamma tamarmik naammaginartumik 
inissisimapput. Immikkoortumi uuttuutigineqartutut atugaq 10 % 
eqqarsaatigalugu, taamattumik oqaatigineqartariaqarpoq, inerniusussa-
mut tamanna aalajangiisuusimanngitsoq.  

Tabel 2 - Angalatitsisunik akuleriisitsinermik ataatsimut naliliineq  

Angalatitsisut piviusunngorsinnaasumi ajugaasut naalakkersuisoqarfimmit kissaatigineqartunut 

neqeroorutimik naleqqussarnissaanut isumaqatigiinniarnernik ingerlatsinermut peqataaqqipput. 

4.3.1.1. Air Greenland-imik isumaqatigiinniarneq 

Air Greenland ulloq 25. april 2016, angallassinermik suliassat timmisartumik imaluunniit qulimigu-

ulimmik pisariaqartitsisut tamaviisa neqerooruteqarfigai. Neqeroorummii atortussat nutaat naatso-

rsorneqarsimanngillat, kisianni ingerlatsivik neqeroorummi allappoq, atortussanut nutaanut neqer-

oorummik nassiussisinnaalluni.  

Neqeroorummi meeqqanut soraarnerussutisialinnullu akikillisaatit ilanngunenqarsimapput, billitsinik 

ataqatigiissunik pisinissamut periarfissalikkat aamma tapissutitut pisarsiaqartitat katillutik ukiut 

tamaasa 140,16 mio. kr.-inik naleqarput.  

Air Greenland tunniussisinnaanerup isumannaatsuuneranik aamma pitsaassutsimut tunngasut pit-

saasumik naliliiffigineqarput, ingerlatsiviup Kalaallit Nunaanni tuniniaavimmi oqaluttuarisaanini 

tunuliaqutaralugu, ataqatigiissumik angalatitsinermi aaqqissuussaqarpoq aamma neqeroorummi 

nutaami angallaffittut aaqqissuussamut nutaamut aningaasaliinissaq pisariaqartinneqanngilaq.  

Air Greenland angallassinermi maannamut atugassarititaasut assingusunik tunniussissaaq. Angalatitsisoq 
sivusuumik aamma patajaatsumik Kalaallit Nunaanni illoqarfinnut nunaqarfinullu timmisartuussinermik 
misilittagaqarpoq, tamanna neqeroorummi tunniussinerup isumannaasuunissaanut pitsaassusianullu anner-
tuumik pingaaruteqarpoq. Ilanngullugu pitsaasutut naleqartinneqarpoq, Air Greenlandimi ataqatigiissumik 
angallassinermik inniminniinnermilu aaqqissuussaqarmat akilersinnaasumik aamma kiffartuussinermik 
isumaqatigiissutinik timmisartuussinertut aaqqissuussanut, taamatullu angallassinermi teknikkikkullu 
tunuliaqutissatut pigisanik pisariaqartunik peqarluni. Aaqqissuussinikkut attaveqaatinik nutaanik pilersitsi-
nissaq, soorlu hangaritut atortunik pisariaqanngilaq, soorlu maannamut heliportit 46-t atortussatut 
neqeroorutigisanit imasiallaannaq atorneqarsinnaapput, taakkua tassaasut BEL 212 aamma AS 350. Taa-
maattumik aaqqiissutissatut neqeroorutaasukkut sanaartornissanik angisuunik pisariaqartitsisoqanngilaq, 
neqeroorutit aningaasatigut nanertuinera eqqaassanngikkaanni ingerlatsinissaq 1. januar 2017 aallartinne-
qarsinnaavoq.  

Boks 4 –Tunniussinissap isumannaatsuunera aamma Pitsaassuseq pillugit immikkoortiter-
inerit tunuliaqutaralugit Air Greenlandip neqeroorutaanik naliliineq 

Ineqarnermut, Sanaartornermut Attaveqatigiinnermullu Naalakkersuisoqarfik aamma Air Greenland 

ulloq 29. april 2016, ataatsimiinnikkut isumaqatigiinniarnertik aallartippaat. Isumaqatigiinniarnerni 

aallaavigineqarpoq ingerlatseqatigiiffiup ulloq 25. april 2016, neqeroorutaa. Isumaqatigiinniarnerit 

siullianni naalakkersuisoqarfimmit apeqqutigineqartut tassaapput makkua pillugit paasissutissat:  

1. Ingerlatsiviup naliliinera, Ittoqqortoormiinit angalasut tikitassatut ornitaannut 

2. Ingerlatsivup nalilliinera, kiffartuussinermik isumaqatigiissutit atuuttut annaassagaluarunikkit 

soraarsitsinissat amerlassusisaat aamma taakkua suliassaqarfinnut sumiiffinnullu ag-

guataarsimanerat, aamma  

3. Kujataani ukiuunerani timmisartuussinermik ingerlatsisoqassagaluarpat akigitinneqartussaq. 

Air Greenland neqeroorutip ilassutissaanik ulloq 6. maj 2017 tunniussivoq, tassani ingerlatseqatigi-

iffiup Ittoqqortoormiinit angalasut kiisalu soraarsitsinissat amerlassusiannik naliliinerit saqqummiup-

pai. Ingerlatsivimmit ilanngullugu oqallinneq ammarneqarpoq qulimiguulinnik Bell 212-inik qulimi-

guulinnut EC155b1-inut taarsiinissamut tunngasoq.  

Taassuma sanaitigut Air Greenlandip Kujataani ukiuunerani qulimiguullit marluk atorlugit tim-

misartuussinissamut neqeroorut saqqummiuppaa, tassunga tapiissutit pisariaqartinneqartut ukiut 

tamaasa 32,2 mio. kr.-iupput. 

Ulloq 18. maj 2017 Air Greenland neqeroorummik nutartikkamik nassiussivoq. Neqeroorut nassiun-

neqarpoq naalakkersuisoqarfimmit isumaqatigiinniaqqinnerit tunuliaqutaralugit. Angallassinermik 

suliassamut tamakkiisumut neqeroorut maanna ukiut tamaasa 136,66 mio. kr.-iulerput. Arsummik 

timmisartuussinissaq aamma meeqqanut soraarnerussutisialinnullu akikillisaatit peerneqarpata uki-

umut tapiissutitut pisariaqartinneqartussaq 132,94 mio. kr.-inut ikilissaaq.  

Taassuma saniatigut Nerlerit Inaannut shuttle transport (unittaqattaarluni angallassineq) immikkut 

neqeroorutigineqarpoq, ukiut tamaasa 8,83 mio. kr.-inik tapiiffigineqarnissamik pisariaqartitsisoq, 

taamatullu ingerlatseqatigiiffiup ukiuunerani Kujataani timmisartuussisarnissamut neqeroorutini 

uteqqippaa.  

Taakkua saniatigut Air Greenlandimit atortussat nutaanerusut atorlugit neqeroorutaasinnaasumik 

saqqummiussivoq. Ingerlatsivimmit qulimiguullit pigineqartut qulimiguulinnik nutaanik EC155b1, 

taarserniarneqarput. Kiffartuussinermik isumaqatigiissutitut neqeroorut atortussanik nutaanik ilalik 

ukiut tamaasa 141,5 mio. kr.-inik naleqassaaq. Arsummik timmisartuussisarnerup aamma meeqqa-

nut soraarnerussutisialinnullu akikillisaatit peerneqarpata ukiumut tapiissutitut pisariaqartinneqar-

tussaq 137,9 mio. kr. 

Ulloq 9. juni 2016 Air Greenland neqeroorummik ilassummik nassiussivoq ulloq 8. juni 2016, isu-

maqatigiinniarluni ataatsimiinneq tunuliaqutaralugu. Ilassutitut neqeroorutini kiffartuussinermik isu-

maqatigiissutit aamma akilersinnaasumik aqqutit tamaasa akornanni billitsinik pisisinnaaneq peer-

neqarpoq, kinguaattoortoqartillugu ingerlatsiviup nakkutilliiffiginngisaata avataatigut unnuinissamut 

imaluunniit ingerlaqqinnissamut aqqummik annaasanut aningaasartuutit matussuserneqassanngil-

lat, tamanna ukiut tamaasa 8,76 mio. kr-inik sipaarutaassaaq. Taamaalilluni tapiissuteqarnissamut 

pisariaqartitaq ukiumut 127,9 mio.kr.-inngorpoq, maannamut atortut atorlugit aamma atortut nutaat 

atorlugit ukiut tamaasa 136,92 mio. kr.-iussalluni.  

19. december 2016, Air Greenlandimik kiffartuussinermik isumaqatigiissutit atsiorneqarput. Angal-

lassinermik suliassat 1-3 aamma 8-10 isumaqatigiissutigineqarput. Isumaqatigiissut ukiuni 4½ 

atuutissaaq 1. januar 2017-imit 30. juni 2021-mut. Isumaqatigiissut katillugu ukiut 4 sivit-

sorneqarsinnaavoq, ukiut marlukkaarlugit. Isumaqatigiissutip sivitsorneqarnera illuatungeriit akorn-

anni isumaqatigiissutigineqassaaq, isumaqatigiissutip atorunnaarnera qaammatit arfinillit sioqqu-

lugit.  

Ukiumut sullissinermut aningaasatut tapiissutigineqartut katillutik 72.496.000 kr.-iupput.  

4.3.1.2. Disko Linemik isumaqatigiinniarneq 

Disko Linep angallassinermik suliassat 4 (Qeqertarsuup Tunuani aasaanerani angallassineq) 

aamma 7 (Kujataani aasaanerani angallassineq) neqerooruteqarfigai ulloq 25. april 2016. Neqer-

oorutini ilaapput meeqqanut soraarnerusutisialinnullu akikillitaatitut toqqarneqarsinnaasut katillutik 

ukiut tamaasa tapiissutitut pisariaqartitat 17,95 mio. kr.  

Disko Line pitsaasutsitut aamma tunniussinermik isumannassuseq pillugu pitsaasumik naliliiffigi-

neqarput, naak ingerlatsiviup neqeroorutai angallassinerup nanginneqarnissaanut qularnave-

eqqusiissummik imaqanngikkaluartut. Naliliinermi tunngavilersuutigineqarpoq ingerlatsiviup mar-

loqiusamik angallassinermik aaqqissuussaqarnera, umiarsuakkut aamma qulimiguullimmik angal-

lassinerit neqeroorutigineqaramik.  

Maannamut aaqqissuussamut sanilliussinermi aaqqissuussap toqqakkap kinguneranik, umiarsuarmik an-
gallassineq annertusarneqassaaq. Maannamut kiffartuussinerup allannguutissaraa, sapinngisaq tamaat orni-
tat Qeqertarsuup Tunuani, Qeqqani aamma Kujataani ukioq naallugu umiarsuarmik ingerlaarfigineqarnis-
saat, kisianni qulimiguulimmik sullissinermik ilallugit, taanna pisariaqartitsineq naapertorlugu attartor-
neqartassaaq. Billitsit akiat maannamut qulimiguulimmik angallassinermi akit atuuttut naapertorlugit aala-
jangersarneqassapput, taamaaliornikkut qulimiguulimmik angalanermi akit qaffasinnerussallutik, angal-
lammik sukkasuuliamik akikinnerulaarlutik umiarsuarmilli kigaatsumik ingerlaartumik ilaanermut akit ap-
pasinnerullutik.  
Angallavimmili ataatsimi qulimiguulimmik ingerlanneqarneq akisunerulerpoq, tamanna neqeroorutip pit-
saassusianik sanngiillisaasitut nalilerneqarluni, kisianni akimik aaqqiineq qulimiguulimmik angallanneqar-
nerni billitsinut akigititaasunut assingusunut nalimmassaanertut naapertuuttutut saqqummiunneqarpoq. 

Umiarsuarmik angalanissamut billitsisoqarsimatillugu, silalli ajornera pissutigalugu angallassineq inger-
lanneqarsinnaanngippat tamanna akiliuteqaqqigani qulimiguulimmik ingerlatsisoqartarpoq. Assingusumik 
akinik utertitsisoqarneq ajorpoq qulimiguulimmik angallassineq – silap pissusia pissutsilluunniit assigiinn-
gitsunik pissutigalugit angalatitsisup naalagaaffiginngisaannik – taamaallaat angallammik ingerlatsiso-

qarsinnaatillugu. Umiarsuarmik aamma qulimiguulimmik angallanneqarsinnaanerit akuleriissinneqarsin-
naapput, taamaaliorlunilu silap pissusia tunngavigalugu akulikissuseq qulakkeerneqarsinnaavoq, aamma 
angallammik akikinnerusumik angalasinnaaneq pitsaassutsimut tunniussinermilu isumannaarinninnikkut 
nukittoqqutitut isigineqarpoq.  

Akilersinnaasumik angallavissanut angallanneqarsinnaanermut qulakkeerinnittoqarsinnaanngilaq. 
Taamaattumik ilaasut taakkununnga immikkut billitsisariaqarput, nassatanik passussillutik aamma billitsi-
mik annaasaqartoqarsinnaalluni, soorlu unnuineq nerisaqarnerlu nammineq akilerneqassallutik, ilaasup 
akilersinnaasumik aqqutissamut tulliuttumut ilaasinnaanerata tungaanut.  

Tassunga tunngasoq pitsaassutsimut annertuumik sanngeequtitut isigineqarpoq, taamaattorli ilaatigoor-
tumik pitsanngorsaataasutut isineqarluni angallammik ingerlanneqarnermi tikinnerup aallarnerullu akorn-
anni piffissaq sivisunerusoq ingerlasartoq timmisartup angalanermik nangitsisussap aallarnissaanut, 
taamaattumik ajornartorsiut qulimiguulimmik angallassinermit annikinnerusussatut nalilerneqarpoq, quli-
miguulik timmisartup aallanngitsiarnerani tikittarmat. Qeqertarsuup Tunuani aasaanerani kiffartuussinermi 
ajornartorsiut assingusoq nalunaarsorneqarsimanngilaq, naak ajornartorsiutit ukiuunerani annerusinnaa-
sorineqaraluartut.  

Disko Linemik kiffartuussinermik isumaqatigiissutip imarai meeqqanut soraarnerussutisialinnullu akikilli-
liinissamut periarfissaq. Namminersorlutik Oqartussat politikkikkut isumaqatigiinniarsinnaatitsissut akue-
risaasoq atorlugu periarfissamik tassannga atuinissartik toqqarpaat, taamaaliornikkut angallassinermik su-
liassat tamarmik meeqqanut soraarnerussutisialinnullu akikillisaatinik imaqarlutik. Periarfissamik atuineq 
ilassutitut aningaasaliissummik ukiumut DKK 1,9 mio. kr. missaannik akeqarpoq. Malugineqarpoq Disko 
Line angallassinermik suliassat 4/5, angallassinermik suliassaq 6 kiisalu angallassinermik suliassaq 7 aju-
gaassutigalugit neqeroorutigimmagit, qanorluunniit neqeroorutinik naliliinermi meeqqanut soraarnerussu-
tisialinnullu akikillissaatitut neqeroorutit eqqarsaatigissagaluaraanni.  

Boks 5 – Tunniussinissap isumannaatsuunera aamma Pitsaassuseq pillugit immikkoortiteri-
nerit tunuliaqutaralugit Disko Linep neqeroorutaanik naliliineq 

Ulloq 18. maj 2016 angallassinermik suliassat 4, 6 aamma 7 pillugit neqeroorutit aaqqissuutat nas-

siunneqarput. Angallassinermut suliassanut 4 aamma 7, neqeroorutit aaqqissuussat ukiup affaanik 

ingerlatsinermik matussusiissapput, tamanna Disko Linemit naleqquttuunngitsutut isigineqarpoq, 

piffissaq umiartorfissaq sivikitsuaraassammat. Ukiup affaanik angallassinermi suliassaqarfiit 4 

aamma 7 tapiissutitut pisariaqartitsinerit 6,1 aamma 4,1 mio. kr.-iupput. Disko Linep angallassiner-

mik suliassaqarfimmut 6 ukiumut ilivitsumut aamma ukiup affaanut tapiissutitut pisariaqartitat 3,2 

aamma 4,1 mio. kr.-iusussatut saqqummiuppaat.  

Ineqarnermut, Sanaartornermut Attaveqatigiinnermullu Naalakkersuisoqarfimmik isumaqatigiinniar-

nerit tunuliaqutaralugit Disko Linemit neqeroorut nutartigaq 15. juni 2016 nassiunneqarpoq. Angal-

lannermi suliassat 4 aamma 5 ataatsimoortillugit neqeroorutigineqarput, tamanna isumaqarluni Qe-

qertarsuup Tunuani ukioq naallugu angallassineq, tapiissuteqarnissamut pisariaqartitaq 19,2 mio. 

kr.-iullutik, ukioq naallugu angallassineq 6 Qeqqani, katillugu tapiissuteqarnissamut pisariaqartitaq 

5,1 mio.kr.-it, taamatullu Kujataani ukioq naallugu angallassineq ukiut tamaasa tapiissuteqarnermut 

pisariaqartitaa 21,6 mio. kr.-it. Angallassinernut tamanut tapiissuteqarnissamut pisariaqartitaq ukiut 

tamaasa 46 mio. kr.-it.  

Ulloq 24. september 2016, kiffartuussinermik isumaqatigiissutit naalakkersuisoqarfiup akornanni 

atsiorneqarput. Angallassinermik suliassat 4, 5, 6 aamma 7 isumaqatigiissuteqarfigineqarput 

meeqqanut soraarnerussutisialinnullu akikillisaatit ilanngullugit ukiut tamaasa 47.828.592 kr. 

4.3.1.3. Norlandair-imik isumaqatigiiniarneq 

Norlandairip angallannermi suliassaq 11, ulloq 25. april 2016 neqerooruteqarfigaa, sapaatip akun-

neranut aallartarnerit marluk ukiumut tapiissuteqarnissamut pisariaqartitsineq 1,86 mio.kr.-iulluni. 

Nordlandair pitsaassuseq aamma tunniussinissap isumannaatsuuneranik neqeroorutaa pitsaasu-

mik naliliiffigineqarpoq. Naliliineq pivoq naak ornitaq Islandimit sullinneqassagaluartoq, taamaalior-

nikkut ilaasut aqqutissat akilersinnaasut atorlugit Nuummut, Narsarsuarmut Kangerlussuarmullu 

ingerlaqqinnissaannut periarfissiisoqarluni. Ilanngullugu Europamut imaluunniit Amerikap avannaa-

nut angalaqqinnissaq pitsaasunik periarfissaqalerpoq.  

Timmisartoq suluusalik atorlugu sapaatip-akunneranut marloriarlui Akureyrimit angalatitsisumit nutaamit, 
Nordandair Islandimi angerlarsimaffeqartumit, Nerlerit Inaat timmisartumik tikinneqartalerpoq, 
taamaaliornikkut Kulusuk, Nuuk Narsarsuaq aamma Kangerlussuarmut Reykjavikimit aqqutissat akilersin-
naasut atorlugit ingerlasoqarsinnaavoq, pissutsit ilaanni ulloq taanna allanut ingerlaqqittoqartarpoq, pissut-
silli ilaanni unnuinernik amerlanngitsunik pissutsinilli akuttunerni arlaleriarluni unnueqqaarluni inger-
laqqittoqartarluni. Billitsit akii – taakkununnga ilanngullugit aqqutissanut akilersinnaasunut billitsit akii – 
Nerlerit Inaannit ornitanut assingusunut piffissami matumani akigitinneqartunut assingunerupput. 
Taamaattoq Ittoqqortoormiinit angallannerup ilarujussua nunatsinni ornitanut tunngassuteqanngillat, 
aamma Islandimit ulloq taanna assersuutigalugu Danmarkimut aqqutissaqartarpoq, unammillertoqarnera 
aamma ullumikkut Kangerlussuarmit aqqutinut billitsit malunnaatilimmik akikinnerit atorlugit.  

Timmisartumik suluusalimmik timmisartuussinermik ingerlatsisoq nutaaq Norlandair ukiup ilarujussua 
Nerlerit Inaannut timmisartuussinernik ingerlatsisareerpoq aamma naatsorsuutigineqassaaq ingerlatsineq 
annertuumik isumannaatsuunissaa naatsorsuutigineqartariaqartoq.  

Boks 6 – Tunniussinissap isumannaatsuunera aamma Pitsaassuseq pillugit immikkoortiteri-
nerit tunuliaqutaralugit Norlandairip neqeroorutaanik naliliineq 

Ulloq 18. maj 2016, Norlandair neqeroorummik nutartikkamik sapaatip akunneranut ataasiarluni 

aallartarnissamik imalimmik nassiussivoq. Tapiissutitut pisariaqartitaq ukiut tamaasa 1,21 mio. kr.-

inngorluni apparsimavoq.  

Ulloq 8. december 2016, angallannermik suliassaq 11 pillugu Norlandair kiffartuussinermik isu-

maqatigiissummik atsioqatigineqarpoq. Isumaqatigiissutip imaraa ukiumut aallarnerit 104 minner-

paamik sapaatip-akunneranut aallarneq ataaseq. Aallaaviatigut sapaatip-akunneranut marloriarluni 

timmisartortoqartassaaq. Isumaqatigiissut 1. januar 2017-imiit 30. juni 2021 tikillugu atuuppoq. Isu-

maqatigiissut katilluni ukiut marlukkaarlugit, ukiunik sisamanik sivitsorneqarsinnaavoq. Isu-

maqatigiissumik sivitsuineq illuatungeriinnit isumaqatigiissutip naanissaanut kingusinnerpaamik 

qaammatit arfinillit sioqqulugit suliarineqassaaq. Kiffartuussinernut ukiut tamaasa tapiissutit 

1.860.574 kr.-iupput. 

4.3.2. Inerniliussap ilaa 

Naleqqussimassagaluarpoq, Ineqarnermut, Sanaartornermut Attaveqatigiinnermullu Naalakkersuis 

oqarfiup isumaqatigiinniarsinnaatitsissutip politikkikkut aallartinneqarnera akuersissutigineqarneralu 

utaqqimaarsimagaluarpagu, neqeroortitsinerup isumaqatigiinniarnerillu aallartinneqarnerat sioq-

qullugu.  

Neqerooruteqartunik neqeroortitsineq aamma isumaqatigiinniarnerit aallartinneqarput, Naalak-

kersuisut Aningaasaqarnermut Akileraartarnermullu Ataatsimiititaliamit akuerineqarluni, naalak-

kersuisoqarfimmut isumaqatigiinniarsinnaatitsissumik tunniussinissamut akuersissuteqarnera sioq-

qullugu. Taamaaliornikkut neqerooruteqarnermut isumaqatigiinniarnernullu politikkikkut sunni-

uteqarsinnaaneq killilerneqarput.  

Neqeroortitsinermut aamma isumaqatigiinniarnernut atatillugu, naapertuussimassagaluarpoq 

Ineqarnermut, Sanaartornermut Attaveqatigiinnermullu Naalakkersuisoqarfik ingerlaavartumik isu-

maqatigiinniarsinnaatitsissut uterfigisarsimasuuppagu, taamatullu Naalakkersuisut aamma Anin-

gaasaqarnermut Akileraartarnermullu Ataatsimiititaliap akuersissuteqarneratigut aaqqiissutinik al-

lannguutinillu suliaqarlutik.  

Isumaqatigiinniarsinnaatitsissummik naleqqussaaneq, taakkununnga ilanngullugit Aningaasanut 

Inatsimmi sinaakkutissatut aalajangersakkat aqqutigalugit isumaqatigiinniarnermi angusat, politik-

kikkut annermik aalajangiusimaneqarsimassagaluarput aamma unammilleqatigiinnermut tapertaal-

lutik, kiffartuussinermik isumaqatigiissutit taakkualu kingorna ilassutitut isumaqatigiissutit 

eqqarsaatigalugit.  

Isumaqatigiinniarnerit naammassineqarnerannut atatillugu kiffartuussinermik isumaqatigiissutinik 

allaqqaakkat pillugit Aningaasaqarnermut Akileraartarnermullu Ataatsimiititaliamik tusarniaanermi 

erseqqissivoq, isumaqatigiinniarnermit angusat politikkikkut akuerineqarnerat naammattoq pigi-

neqanngitsoq. Taamaakkaluartoq isumaqatigiinniarnerit naammassineqarnissaat toqqarneqarpoq 

angalatitsisunillu isumaqatigiissutit atulersinneqarlutik.  

Neqeroortitsinermi atortuni nangaanartoqartinneqarpoq, naalakkersuisoqarfik neqeroortitsinermi 

atortussanik naleqqussaasinnaanera, akerliliutsillugu neqerooruteqarnermi atortussat allanngortitat 

neqerooruteqartunut tamaginnut nassiunneqarlutik. Allaatut oqaatigalugu naalakkersuisoqarfik 

neqeroortitsinermi atortunik allanngortitsisinnaavoq, taakkununnga ilanngullugit ilaasunik angallas-

sinermi tapiissutit ukiumoortumik missingersuutaannik, isumaqatigiissutit sivisussusiannik, billitsit 

akiinik, nassatanik passussinermik il.il., kingorna neqeroortitsinermi atortut neqerooruteqartunut 

tamaginnut nassiunneqartartillugit.  

Naalakkersuisoqarfiup periarfissaq taanna angalatitsisunik isumaqatigiinniarnerni atorluarsinnaa-

galuarpaa, erseqqimmat isumaqatigiinniarnerit inernerat politikkikkut tapersersorneqanngitsoq, 

aamma isumaqatigiinniarsinnaatitsissummik naleqqussarsimasumik immaqa ilassutitut aningaasa-

liissutissamik qinnuteqaammik ilalimmik Naalakkersuisut aamma Aningaasaqarnermut Akileraartar-

nermullu Ataatsimiititaliamut saqqummiussisimasinnaagaluarput. Tamatuma kingorna neqeroortitsi-

nermi atortussat naleqqussarsimasut neqerooruteqartunut tamaginnut nassiussuunneqarlutik isu-

maqatigiinniarnerit ingerlaqqinnissaat siunertaralugu.  

Paarlattuanik toqqarneqarpoq, piviusunngorsinnaasutut ajugaasut akornanni angalatitsisunik isu-

maqatigiissuteqarnissaq, tamatumalu kingorna ilassutitut isumaqatigiissutit atorlugit kiffartuussine-

rup qaffasissusianik pitsanngorsaalluni. Taamaaliornikkut Naalakkersuisoqarfiup Namminersorlutik 

Oqartussat angalatitsisunik kiffartuussinermik isumaqatigiissuteqarfigeriikkanik isumaqatigiinnia-

rsinnaanermut pitsaanngitsumut inissinneqarpoq, tamanna naapertuutinngilaq.  

Taassuma saniatigut angalatitsisut taakku, piviusunngorsinnaasutut ajugaasut akornannut pinn-

gitsut, apeqqusersinnaavaat, neqeroortitsinermi piumasaqaatit ima allanngortigisimanersut, nam-

minneq neqeroorutigisaraluatik isiginiarneqarsinnaasimagaluarnersut. Neqeroortitsinermi atortunik 

naleqqussaanissamik periarfissamik atuineq aqqutigalugu angalatitsisunit allanit isornartors-

iorneqarnissaq pinngitsoortinneqarsimasinnaagaluarpoq.  

Ineqarnermut, Sanaartornermut Attaveqatigiinnermullu Naalakkersuisoqarfik angalatitsisumik ata-

atsimik ukiunik sisamanik sivisussusilimmik isumaqatigiissusiorpoq, naalakkersuisup kisimiilluni 

isumaqatigiissut ukiup affaanik imaluunniit ukiumik ataatsimik sivitsorneqarsinnaanera aalajangiiffi-

gisinnaavaa, aamma isumaqatiissuteqarnerup kingorna isumaqatigiissummik sivitsuinissamut peri-

arfissaqarluni, katillugit ukiunik 8½ sivisussuseqartumik. Taassuma saniatigut angalatitsisunik mar-

lunnik isumaqatigiissutit ukiunik 4½ sivisussuseqartut isumaqatigiissutigineqarput. Isumaqatigiis-

sutit taakkua isumaqatigiinnerup kingorna ukiut marlukkaarlugit katilugit ukiunik sisamanik sivit-

sorneqarsinnaapput.  

2016-imut Aningaasanut Inatsit aqqutigalugu, Naalakkersuisut isumaqatigiissutit ukiumik ataatsimik 

sivitsuinissaannut periarfissinneqarput. Isumaqatigiissutinik sivitsueqqissinnaanermi Aningaasaqar-

nermut Akileraartarnermullu Ataatsimiititaliamit imaluunniit Inatsisartunit akuersissutigineqarnissa-

nik pisariaqarpoq, oqaasertaliussat allanngortinnerisigut. 

Ineqarnermut, Sanaartornermut Attaveqatigiinnermullu Naalakkersuisoqarfik isumaqatigiissutit 

aqqutigalugit ukiunik 4½ sivitsuinissamut imminut periarfississimavoq. Tamannali ima isumaqartari-

aqanngilaq, isumaqatigiissutini ukioq ataaseq qaangerlugu periarfissamik tassannga Naalakkersui-

sut imaluunniit naalakkersuisoqarfik atorluaanissamut akuerisaasut, taanna Aningaasanut Inatsim-

mit akuersissutigineqareermat.  

Naalakkersuisunit isumaqatigiissutit sivitsorneqarnissaat kissaatigineqaraluarpat, ukiup ataatsip ta-

assuma avataatigut – taanna Aningaasanut Inatsit aqqutigalugu akuersissutigineqareersumit, 

tamanna Aningaasaqarnermut Akileraartarnermullu Ataatsimiititaliamit imaluunniit Inatsisartunit 

akuerineqaqqaassaaq.  

Isumaqatigiissutit sivitsorneqarnissaannut kiffartuussinermik isumaqatigiissutit periarfissaat, 

Naalakkersuisut Aningaasanut Inatsit naapertorlugu isumaqatigiissutinik sivitsuinissaminnut pisin-

naatitsissutaasa saniatigut, ima isumaqanngilaq, naalakkersuisoqarfik 

isumaqatigiinniarsinnaatitsissummik qaangiisimasoq.  

4.4. Ilaasunik angallaassineq pillugu kiffartuussi-
nermik isumaqatigiissutit pillugit ilassutitut 
isumaqatigiissutit 

Ilaasunik angallassinermi kiffartuussinerup qaffasissusianik pitsanngorsaanissamut politikkikkut 

kissaatigineqartoq tunuliaqutaralugu Kommunimut, Nunaqarfinnut, Isorliunerusunut, 

Attaveqatigiinnermut Ineqarnermullu Naalakkersuisoqarfik isumaqatigiinniarnernik ingerlatsivoq 

aamma kiffartuussinermik isumaqatigiissutaasut pillugit ilassutitut isumaqatiissuteqarluni. Ilassutitut 

isumaqatigiissutit imaraat kiffartuussinerup pitsanngoriaataat kinguaattoortoqartillugu ilaasut pisin-

naatitaaffiinik qulakkeerinninneq aamma nassatanik passussinermut tunngasut taamatullu Qeqer-

tarsuup Tunuani qulimiguulimmik angallassinermi akit appariaataat nalinginnaasut taamatullu Qa-

qortup aamma Narsarsuup akornanni qulimiguulimmik angallassinermi. 

Ilassutitut isumaqatigiissutit isumaqatigiinniassutigineqarput aamma atulersinneqarput aallartissuti-

tut neqeroortitsinerup naammassineqarnerata kingorna. Naalakkersuisoqarfik taamaattumik nali-

liivoq, ilassutitut isumaqatigiissutit imminni isumaqatigiissutitut atuuttut, taakkualu neqeroortitsiner-

mik pisussaaffiup ataanniinngitsut. Taamaattoq Naalakkersuisoqarfiup – ilassutitut isumaqatigiis-

sutit isumaqatigiinniassutigineqarnerat aamma atulersinneqarnerat neqeroortitsinermik ingerlatsi-

nerup kingunitsianngua pimmat aamma ilassutitut aningaasaliissutinik imaqarmat – taakkua neqer-

oortitsinermi atortuni aamma isumaqatigiinniarnerni attuallanneqarsimammata, neqeroorutinik nali-

liinermik ataatsimoortumik nutarteriffigisimavai qulakkeerumallugu, kiffartuussinermik isumaqatigiis-

sutit tunniussat taakkununnga ilanngullugit tapiissutitut, isumaqatigiissutit neqeroortitsinermi pi-

umasaqaatit tunngavigalugit aningaasatigut iluanaarutaanerpaasussatut.  

Ilassutitut isumaqatigiissutit aamma kiffartuussinermik isumaqatigiissutit ataatsimoortilugit naliler-

neqarneranni naalakkersuisoqarfimmit isumaqartoqarpoq, ilassutitut isumaqatigiissutinik atulersitsi-

neq aamma taassuma kinguneranik aningaasatigut sinaakkutissamik alliliineq naliliinerup al-

lanngorneranut sunniuteqartoq, kiffartuussinermik isumaqatigiissutinik tunniussinermi tunngaviusu-

mik, ilassutitut pisiat tamarmik aamma taakkua kingorna aningaasat amerlanerulernerat, nalingin-

naasumik pitsaassutsip qaffariarneranut aamma tunniussinissap isumannaatsuuneranut pitsanngo-

riaataalerneranut naligiissinneqarsinnaanerat. Taamatuttaaq Naalakkersuisoqarfimmit inaliler-

neqarpoq, ajugaasut akigititaasa aamma piviusunngortinneqarsinnaasup akikinnerpaaq pivi-

usunngortinneqarsinnaasumut akikinnerpaap tullianut angalatitsisumik allamik ilallugu akigititaat 

malunnaatilimmik assigiinngissuteqartut. Tassunga ilanngunneqassaaq, piviusunngortinneqarsin-

naasup akikinnerpaap tullianut pissutsinut tunngatillugu politikkikkut kissaatigisat naapinniarlugit 

ilassutitut pisiassat allat pisariaqarsimanissaraluat.  

Ilassutitut isumaqatigiissutit katillutik ilassutitut aningaasaliissutinik 21,6 mio. kr.-inik naleqarput. 

4.4.1.1. Kujataani aamma Qeqertarsuup Tunuani qulimiguulimmik pigin-
naasat ilaneqarnerat pillugu isumaqatigiissut, kiisalu Qaqortup Nar-
sarsuullu akornanni aamma Qeqertarsuup Tunuani qulimiguulimmik 
angallassinermi billitsit akikillineqarnerat 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfik Disko Linemik ilassutitut isumaqatigiissummik ulloq 19. September 2016, 

atulersitsivoq Narsarsuup Qaqortullu akornanni qulimiguulimmik angallassinermi billitsit akiata 

1.400 kr.-init 1.061 kr.-inut appariaatissaanut, tamatuma nassataanik tapiissutitut pisariaqartitat 

ukiut tamaasa 1,2 mio. kr.-inik amerleriarput. Saniatigut isumaqatigiissutigineqarpoq Qeqertarsuup 

Tunuani qulimiguulimmik angallassinermi billitsit akiat nalinginnaasumik 30 %-imik 

akikillineqassasut. Tamanna ukiut tamaasa tapiissutit pisariaqartitat 2,4 mio. kr.-inik 

amerleriarnerannik kinguneqarpoq.  

Ilanngullugu isumaqatigiissutigineqarpoq qulimiguulimmik ataatsimik allamik, tassa Bell 212-mik 

Qeqertarsuup Tunuani qaammammi ataatsimi ulluni 15. oktober-imit 14. november tikillugu inger-

laartitsisoqassasoq, tassunga ilassutitut pisariaqartitsineq 1,6 mio. kr.-iuvoq, aamma Kujataani quli-

miguulimmik ataatsimik allamik qaammatini sisamani decemberimit marsimut angalatitsineq, tapiis-

sutitut pisariaqartitanik ukiut tamaasa 7,5 mio. kr.-inik naleqartumik.  

Ilassutitut isumaqatigiissut tapiissutinik 12.645.944 kr.-inik pisariaqartitsivoq.  

4.4.1.2. Umiarsualiviit aamma timmisartoqarfiit imaluunniit heliportit akorn-
anni angallassinermi kinguaattoortoqartillugu ilaasut unnuinissaan-
nut nerisaqarnerannullu matussutissat pillugit isumaqatigiissut 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfik 28. decemberip 2016 Disko Linemik isumaqatigiissummik allamik atu-

lerseqqippoq, kiffartuussinermik isumaqatigiissutit iluanni kinguaattoortoqarnera pissutigalugu ilaa-

sut unnuinissaannut nerisaqarnerannullu matussutissamik.  

Immikkut tunniussamut tassunga tapiissutinik pisariaqartitsineq 4,5 mio. kr.-inik qaffariaammik nas-

sataqarpoq.  

4.4.1.3. Billitsinik allanngortitsineq aamma pisineq pillugu isumaqatigiissut 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfik, Air Greenland A/S, Vejle Rejser, Tupilak Travel aamma Grønlands Rejsebu-

reaumik isumaqatigiissummik atulersitsivoq billitsinik allanngortitsineq aamma nutaanik pisineq pil-

lugit. Isumaqatigiissutit illuatungeriinnit suliarineqarput piffissami 2. januarimit 23. februar 2017. 

Isumaqatigiissummi pineqarput Disko Linep kiffartuussinermik isumaqatigiissuteqarfigisaanni ilaa-

sut, kiffartuussinermik isumaqatigiissuteqarfigisat angalaarfiini kinguaattoortoqartillugu ilaasut aki-

lersinnaasumik angallavinnik ingerlaqqittussat angumersinngitsoorneranni atuuttumik. 

Isumaqatigiissutit kinguneraat, ilaasut billitsiisa ilaaffissatut inissalimmut tullermut allanngortin-

neqarsinnaanerat, ilaasup Kalaallit Nunaanni ornitassaanut imaluunniit Islandimi Danmarkimiluun-

niit ornitassaanut siullermut. Ilaasup billitsia allanngortinneqarsinnaatinnagu, billitsit aqqutissamut 

inissalimmut siullermut allanngortinneqassapput. Akitsuutit aamma billitsit akiinik allanngortitsiner-

mik suliaqarnermi aningaasartuut Kommunimut, Nunaqarfinnut, Isorliunerusunut, 

Attaveqatigiinnermut Ineqarnermullu Naalakkersuisoqarfimmut akiligassiissutigineqassaaq.  

Billitsinik allanngortitsinermut nutaanillu pisinermut tapiissutitut pisariaqartitaq ukiut tamaasa 

4,5 mio. kr.-iuvoq. 

4.4.2. Inerniliussap ilaa 

Kommunimut, Nunaqarfinnut, Isorliunerusunut, Attaveqatigiinnermut Ineqarnermullu 

Naalakkersuisoqarfik isumaqarsimavoq, ilassutitut isumaqatigiissutit neqerooruteqarnermik pisus-

saaffiup iluaniinngitsut, tamanna Deloittemit eqqortutut isigineqarpoq. Ilassutitut isumaqatigiissutit 

kiffartuussinermik isumaqatigiissutit assigalugit pisinniartarnermi kaajallaasitami malittarisassat ilu-

aniinngillat.  

Aamma malugineqarpoq, sullinneqarnissamik qinnuteqartoq isumaqatigiinniarnermi pitsaasumik 

inissisimatinneqanngitsoq, ilassutitut kiffartuussineq ataaseq tunngaviatigut angalatitsisumit ataasii-

nnarmit neqeroorfigineqarsinnaasoq neqerooruteqartitsinermik ingerlatsiffigineqassappat. Pisumi 

taamaattumi amerlanertigut akilersinnaanerusarpoq angalatitsisumik suliamik naammassinninnis-

samut periarfissaqartumik isumaqatigiinniarnermik ingerlatsinissaq.  

Ilaasunik angallassinermut aningaasatigut sinaakkutissatut tapiissut ilassutitut isumaqatigiissutinik 

pisinissanik isumaqatigiinniarnernut atatillugu ukiut tamaasa aningaasaliissutit 122,9 mio. kr.-init 

ukiut tamaasa aningaasaliissutinut 142,7 mio. kr.-inut qaffapput, taassuma assigaa aningaasanut 

sinaakkutissap 16 %-imik qaffariaateqarnera. Ilassutitut isumaqatigiissutinik pisinissamik isu-

maqatigiinniarnerit tapiissutinik pisariaqartitsinerup 21,6 mio. kr.-inik qaffariarneranik kinguneqar-

poq, kiffartuussinermik isumaqatigiissut atulersinneqartut eqqarsaatigalugit qaffariaat 18 %-iulluni. 

Taamaalillutik angallassinermik suliassat neqeroortitsinermik ingerlatsiffigineqarsimasut, anner-

tuumik allannguuteqarsimapput. Aningaasatigut sinaakkutissaq allanngorsimavoq aamma kif-

fartuussinerup qaffasissusianut piumasaqaatit neqeroorutaasussat nutaanngorput.  

Ilassutitut isumaqatigiissutit pillugit ingerlatsineq neqeroortitsinerup nalaani neqerooruteqartunut 

erseqqissuusimanngilaq, tamannalu tunngavigalugu neqeroortitsinermi atortuni eqqarsaatigi-

neqarsimassagaluarpoq, suliassanik neqerooruteqartuusoq piumasaqaatinik allanngortitsisin-

naasoq, piumasaqaatit nutaat pillugit neqerooruteqartut tamarmik nassinneqarnerisigut, tamanna 

tunngavissiivoq neqeroortitsinermik ingerlatsinermi neqerooruteqarsimasut sinneri neqeroortitsiner-

mik periuseq aamma naalakkersuisoqarfik pillugu pissutissaqarluni isornartorsiummik saqqummi-

ussisinnaanerannut.  

Periuseq atorneqartussatut toqqagaq isumaqarpoq, Kommunimut, Nunaqarfinnut, Isorliunerusunut, 

Attaveqatigiinnermut Ineqarnermullu Naalakkersuisoqarfik siunissami suliassanik neqerooruteqar-

tussatut uppernassutsimik annaasaqarsinnaagaluartoq. Uppernassuseq, suliassanut neqeroorutigi-

neqartussanut unammilleqatigiinnermik pilersitsinissami pingaaruteqartoq.  

Kiffartuussinermik isumaqatigiissutinik isumaqatigiinniarnerit naammassineqarsimapput, tamatuma 

nassataanik ilaasunik kiffartuussinerup qaffasissusianik pitsanngorsaanissamut naalakkersuisut 

iliuuserisinnaasaat annertuumik killilerneqarsimasut.  

Pisumi aalajangersimasumi isumaqatigiissutit atulersinneqareersut atorunnaarsinneqarnissaat pivi-

usunngorsimasinnaanngilaq aamma isumaqatigiissutinik nutaanik neqerooruteqartitseqqinnissaq. 

Tamanna aningaasatigut annertuumik kingunipiloqassagaluarpoq, angalatitsisut isumaqatigiissusi-

orfigeriikkat taarsiiffigineqarnissamik piumasaqaataasigut, taamatullu ilaasunik angallassinermi kif-

fartuussinermik isumaqatigiissutinut nutaanut tapiissutinut aningaasartuutinik nutaanik.  

Tassunga ilanngullugu isumaqatigiissutinik atorunnaarsitsinissamik eqqarsaatersornermi piffissaq 

eqqarsaatigalugu, angalatitsisunik nutaanik isumaqatigiissusiornissaq piviusorsiornerusimanngilaq, 

taakkua ingerlatsinermik ulloq 1. januar 2017 aallartitsinissamut piareersimasussaammata.  

Taamaakkaluartoq naalakkersuisoqarfiup kiffartuussinermik isumaqatigiissutit allaqqaakkat tusar-

niaassutigineqarnerisa nalaannili, politikkikkut pisunik malussarniarsimannginnera aamma tas-

sunga ilanngullugu aningaasatigut sinaakkutissaq allanngortoq pillugu ilassutitut aningaalissutissa-

nik qinnuteqaatissamik nassiussisimannginnera, Naalakkersuisunit aalajangerneqarluni Anin-

gaasaqarnermut Akileraartarnermullu Ataatsimiititaliamit akuersissutigineqartussamik, 

naleqqutinngilaq.  

Ilassutitut isumaqatigiissutit atulersinneqartut ilaasunik angallassinermut tapiissutit katinnerisa ila-

rujussuinut tunngassuteqarput. Tapiissutini immikkoortoq taanna unammilleqatigiinnermik inger-

latsiffiunngilaq. Taamatuttaaq angalatitsisut allat isumaqatigiinniarnerni peqataatinneqanngillat, ta-

assuma kinguneranik pivusunngorsinnaasutut ajugaasoqarpoq taamaattumillu kiffartuussinermik 

isumaqatigiissutini atulersinneqartuni isumaqatigiinniarnermi tunngavissami. Taamaattumik 

erseqqivissumik aalajangiisoqarsinnaanngilaq, kiffartuussinermik isumaqatigiissutini piumasaqaatit 

nutaat iluanni aamma aningaasatigut sinaakkutissap nutaap iluani, neqerooruteqartunik allanik isu-

maqatigiinniarnerit aningaasatigut iluanaarutaasinnaasumik kinguneqartitsisimasinnaannginnerat.  

Naalakkersuisoqarfik, isumaqatigiinniarsinnaatitsissumik suliaqarnermut atatillugu 

periarfissaqarsimavoq, isumaqatigiinniarsinnaatitsissummik erseqqinnerusumik 

piumasaqarsimasinnaagaluarpoq. Taassuma saniatigut naalakkersuisoqarfiup ingerlaavartumik 

isumaqatigiinniarsinnaatitsissutip allanngortinneqarnera akuersissutigisimasinnaagaluarpaa, 

tassunga ilanngullugit aningaasatigut sinaakutissaq, meeqqat soraarnerussutisiallillu 

akikillisaaffigineqarnerannut matussutissatut ilassutitut aningaasaliissutinik qinnuteqarluni. 

Aningaasaqarnermut Akileraartarnermullu Ataatsimiititaliaq isumaqatigiinniarsinnaatitsissumik 

akuersinermut aamma tusarniaanermut atasumik allappoq, tapiisutit pillugit Aningaasanut 

Inatsimmi sinaakkutissanik allannguineq qinnuteqaammik nutaamik pisariaqartitsisoq.  

Periarfissaq taanna atorneqarsimasinnaagaluarpoq ilaasunik angallassinermut tapiissutit pillugit 

isumaqatigiinniarnermi angusat aamma politikkikkut pingaarnersiukkat imminnut ataqatigiinerunerat 

qulakkerniarlugu.  

